
ZUAN PIERI BIASATTI

L’EDITORIAL
LITURGJIE PAR FURLAN

D opo che tal 2001, cu le

aprovazion dal Lezionari

pes Domeniis, lis Fiestis e

pal Timp “per annum” secont

la sucession regolar A, B e C,

la lenghe furlane (foroiuliensis)

e je stade ricognossude

lenghe liturgjiche, sedi de CEI
Conference Episcopél Taliane cun

decret n. 719/00 dai 8 di Jugn dal

2000, sedi de Congregatio de cultu

divino et disciplina sacramentarum

ven a jessi de Sede Apostoliche cun
proviodiment n. 127/01/L dai 23 di Zenar
dal 2001. Cumo l'arcivescul di Udin, bons.
Andrea Bruno Mazzocato, sintits i vescui
di Gurize e di Concuardie-Pordenon, cun
decret de sede arcivescovil dai 6 di Jugn
dal 2012 al a costituit “La comission pe
traduzion dai tescj liturgjics in lenghe
furlane” cul compit di puarté a conclusion
il lavor dal Messal e 14 in dilunc cui tescj
di chei altris libris liturgjics, ven a stéi i
sacraments: batisim, comunion, pinitince,
unzion, ordins, matrimoni e funeral.

De comission a fasin part: bons. Duili
Cuargnal, coordenador, Zuan Pieri Biasatti,
pre Tonin Cjapelar, pre Josef Cjargnel,

pre Loris Della Pietra, Giovanni Frau,

pre Rinaldo Gerussi, pre Roman
Michelot, bons. Marino Qualizza,
Ferruccio Tassin, pre Moris Tonso
pe arcidiocesi di Gurize e pre
Alessandro Tracanelli pe diocesi di
Concuardie-Pordenon.
Cheste comission e cjape il testemoni
di ché bibliche teologjiche-liturgjiche-
pastoral e linguistiche istituide tal
- so timp dal arcivescul bons.
Alfredo Battisti pe revision
dai tescj de Bibie voltade di pre
Checo Placerean e di pre Antoni
Beline e fate buine de CEI Conference
Episcopal Taliane cun decret n. 1084/97
dai 18 di Novembar dal 1997, firmat dal
Eminentissimo Domino Camillo Card.
Ruini, Vicario Generali Suae Sanctitatis pro
Alma Urbe, Coetus Episcoporum Italiae
Preside, e la traduzion dai Lezionaris.
I components a jerin: bons. Duili Cuargnal,
coordenaddr, bons. Renato De Zan, bons.
Rinaldo Fabris, pre Giorgio Giordani, bons.
Marino Qualizza, pre Tonin Cjapelar, pre
Mario Del Negro, pre Rinaldo Gerussi,
pre Roman Michelot, Luche Nazzi, pre
Josef Cjargnel pe revision ritmiche dai
salms. Cheste Comission e veve ancje
parecjat il Messal Roman pront za dal 2006

in 10 esemplars par jessi aprovét de CEI
Conference Episcopal Taliane ma restat
ancjemo tal so scansel in spiete che al sedi
prontét e fat bon il “Messale Romano” par
talian. Cussi a an mandat a di a so timp
dal arcivescul emerit di Udin, bons. Pietro
Brollo.

In chescj més la gnove Comission e a
lavorat sul Messal cjapant su lis inovazions
e lis mendis come che e proviot la “Editio
typica tertia” dal «Missale romanumy,
fate buine intant des autoritats vaticanis,
consegnant la gnove stesure al arcivescul

La Comission riunide

bons. Andrea Bruno Mazzocato par che le
puarti in aprovazion a Rome.

Duncje la CEI Conference Episcopal Taliane
no a di mola ni pdc ni trop cui furlans. E a
di lassiju pre4 come che a an simpri preat.
In chest no fas nissun plasé; e rispiete dome
un dirit natural come vivi e muri.

I furlans a vuelin dopra inte liturgjie la
lenghe furlane e no dome une volte ad an,
cuant che e je fieste grande, ma ben ogni
Domenie, intes Glesiis dai Pais o des Citats
dal Fritl.

Al ¢ il moment di tigni ddr te imprese!




EVENTS
SIGNIFICATIFS
TE GLESIE
IN FRIUL

Rongjis di Monfalcon ¢ Si avode
2 | [laeropuart a Pierpaolo Savorgnan di
Brazza

Di vué indenant

laeropuart al

devente plui furlan

e internazional. Al

cjape il non dal grant

esplorador de cjasade
furlane che i a dat il non ae citat di Brazzaville
in Congo. La Regjon, proprietarie dal aeropuart,
tal cincuantesim di fondazion e a decidiit di dai
finalmentri un non. Fin cumo lis compagniis
aeriis a anunziavin che si rivave tal aeropuart di
Triest.

Udin ¢ IIT volum dal Nuovo Liruti “Leta
contemporanea”

Te sede de Regjon si presente
il lavér, curat di Cesare
Scalon (te foto a campe),
Claudio Griggio e Giuseppe
Bergamini, editat de Forum
Editrice Universitaria Udinese.
Si trate di un volum stampét in cuatri libris
di 3775 pagjinis. Il Nuovo Liruti Dizionari

biografic dai Furlans, pal moment al ¢ dat dongje

in tré volums che si componin di vot libris: 11

Medioevo (doi libris), Leta veneta (tré libris)

e Leta contemporanea (cuatri libris). Il vescul

di Udin bons. Andrea Bruno Mazzocato (te

foto a drete) al ¢ intervignat te

convigne di presentazion cun

chest intervent: «Intervignint

ae cunvigne di studi su Pio

Paschini intal centenari

de nassite (1978), il gno

predecessor bons. Alfredo

Battisti al anunziave la costituzion di un Istit{it

di studis storics intitulét a lui, che si proponeve

tant che obietif prioritari la colaborazion plui

fisse cul mont universitari, in particolar cu la

Universitat che in ché volte e jere dadr a nassi

inte nestre citat. In cheste prospetive I'Istitt

“Pio Paschini”pe storie de Glesie in Fritll, e par

so mieg la Arcidiocesi di Udin, a an acetat cun

grant favor e sostigniit fin dal principi il progjet

dal “Nuovo Liruti. Dizionario biografico dei

Friulani”, che la Universitat e veve promovtit,

di intese cu la Deputazion di storie patrie pal

Fridl, intal 2001. Viodint cumo la fortunade

conclusion di un progjet cussi impegnatif, o

pues dome che complasémi par ché sielte di

colaborazion e pe conclusion di un lavor che

al ufris no dome ai studi6s, ma ancje ai letors

comuns un strument straordenari di cognossince

dal passat. I tancj profii biografics dedicats ai

vescui e al clericat des tré diocesis furlanis a

documentin in mt obietif il leam strent che

al e stat simpri in cheste tiere tra la Glesie e il

so popul, e cussi ancje la funzion che e a viit la

Glesie inte formazion di une identitat teritoriél,

che se di no no si rivarés nancje a capile. Cence

vé di torné a 14 al periodi di formazion dal
Fridl, che al a lis sos
lidris tra la fin de
antichitat e la rivade
dai Langobarts e che
al & stat ilustrat une
vore intai volums
dedicéts ae Ete di
Mieg furlane, e
cence vé di ricjapa
il “mit di Aquilee”
che al torne st plui
voltis ancje dilunc

« A

dai ultins doi secui, mi fermi al “ral egjemon
dal clericat di origjin etniche furlane su la
culture scrite popolar che e jere daiir a nassi

in cheste lenghe”, metat in ltis di Vittorio Peri.
Chel al nasseve, al sclaris Peri, «in mfit cuasi
spontani de dibisugne pastoral di mantigni

un contat diret cui valors spiritudi e morai
pardabon viviits, sinttits e pandts (si cjante,

si sacramente, si vai, si fevele cun se stes cu lis
peraulis e lis espressions imparadis di fruts),
compuartant ancje un sens di apartignince ae
etnie e ae sO storie». No ai jo di jentr4 intal
merit dal lavor che vué al ven presentét, ma za di
une prime consultazion svelte e superficiél dai
volums nol ¢ dificil di capi lapuart impuartant

e significatif pe cognossince di oms e timps di
une regjon complesse e particolar cemtit che

al ¢ il Fritl. Alore o volarés di graciis di ctr e
pandi il preseament plui sclet a cui che al a ideat
e puartat indevant dut il progjet e ai studids
talians e forescj di variis universitats e istituzions
culturéls che a an colaborat par falu».

Gurize O Cunvigne par memored Celso
Macor

Te sale “Del Torre” de Fondazion de Casse di
Sparagn si memoree Celso Macor. Il teme dal
incuintri, che si ten ogni an par
cure dal Centri Studi “Sen. A.
Rizzati” e de riviste “Nuova
Iniziativa Isontina’, chest an al
¢ “Lavér, politiche e finance:
l'avigni al ¢ tes nestris mans”

Glemone ¢ A tachin i lavors di ricostruzion
dal cjistiel

1l vescul di Udin, Andrea Bruno Mazzocato al
poie la prime piere dai lavors di ricostruzion
de tor e dal palag-cjistiel che si & sdrumét cul
taramot dal 1976.

3 Chiopris 0 Mostre su Carli I imperador

Inte sale comunal di Cjopris si
vier¢ la mostre “I'Tmperador
Carli I te Contee di Gurize e
Gardiscje e tal litoral Austriac
- imagjins, documents

e memoriis” inmaneade

dal Comun, de Societat
Cormonese Austrie e de Ana
(alpins).

Sant Cjangan { I sgjaf archeologjics a
scuvierzin une “domus” di etdt imperidl

I sgjafs in vore tal curtil
o T"l de parochie a puartin

P LS aelds i rescj di une

: abitazion dal I secul dopo
Crist. Ven a stai tré secui prime de Basiliche
paleocristiane dal IV secul, che e je li dongje.

Vengon ¢ Dimension spiritudl intal cerviel
uman

In canoniche te sale Patriarcje
Bertrant, il prof. Franc Fari de
Universitat dal Fridl al ten une
conference sul argoment.

Puart { I sindics dal mandament a
domandin di rinfuar¢d pediatrie e ostetricie

Tai reparts dal ospedal
Sant Tomas dai Battits a
nassin st par ju 700-800
fruts e uns 300 ta chei

di Tisane e Pordenon. I
sindics dal mandament a domandin di rinfuarci
i reparts di ostetricie e pediatrie. Intant, par rindi
plui legre la permanence dai fruts, il comun

di Cint dutune cun chel di Puart a promovin

il progjet “Une stanzie pai z(ics pal ospedal di
Puart”.

Udin 0 Scree de mostre sui riviei popolars
pe unitdt de Italie

Te glesie di Sant
Antoni abat in
place Patriarcjét
par cure di
Aldevis Tibaldi
de Associazion
cultural “Pas de Tor” si scree la mostre “Ordine
e disordine” che e durara fin tramai ai 20 di
Dicembar. Il percors al compagne il visitador

tal timp jenfri lis dds ricorencis epocéls pal
Frial. I cinccent agns dal riviel de joibe grasse

e i cent e cincuante agns de unitat de Italie. Si
evoche la storie dismenteade dai contadins, il 16r
messedasi devant des trasformazions socials e
politichis ta cheste epoche.

8 Monfalcon O Dopomisdi di furlanetat

Li dal oratori Sant Nicolau, si ten il tradizionél
«Dopomisdi di furlanetat», inmaneét dal Fogolar
furlan. Aes 4, Messe in lenghe, compagnade

de Coral «Grion». Aes 5, presentazion dal
program des ativitats dal Fogolar pal 2012.

Po, presentazion dal «Strolic furlan 2012»

e cerimonie di consegne dal «Cjavedal»,
ricognossiment che al va a une personalitat che
si sedi dade di fa, dilunc dal 2011, te suaze de
valorizazion de lenghe e de culture furlanis te
provincie di Gurize.

Udin O Il numar 10 de riviste di cine in
lenghe furlane Segnai di lils

In ocasion de Mostre

dal Cine, la riviste e ten
dentri une sezion dute
dedicade al festival e aes
cinematografiis intes
lenghis “minorizadis’,

in particoldr cuntune
serie di articui dedicats

al cine catalan, ae figure

e ae opare dal pionir dal cine galizian Chano
Pifieiro, al progjet basc Kimuak su la difusion dal
curtmetrag, sul cine furlan che al & par teme la
nestre emigrazion, dongje di un articul sul cine
sart scrit di Tore Cubeddu diretdr dal Babel Film
Festival di Cagliari/Casteddu e une interviste cul
regjist sart (presint a Udin) Simone Contu.

La riviste, che e ven fiir une volte I'an a tacé dal
2001, e ripuarte ancje doi articui di Carli Pup:
un che al ilustre in mt precis chel cine basc che
di resint si & ocupat de repression des feminis

in Euskadi ai timps dal franchisim e un dal film
Hunger.

Lubiane ¢ Gnilf snait culturdl tai
9  incuintris dai tré popui: furlan, carinzian
e sloven

Ospits dal
arcivescul e
metropolite di
Lubiane bons.
Anton Stres,
larcivescul di
Udin bons.
Andrea Bruno
Mazzocato e il vescul di Gurk-Clanfurt bons.
Alois Schwarz si cjatin par dai gnaf snait cultural
al incuintri che si ten tal més di Avost di ogni an.
Tal prossim pelegrinag, che al sara su la Mont
Sante dal Lussari tal més di Avost dal 2012, a
vignaran pandts i programs des tré diocesis sul
avigni dai incuintris dai tré popui.

Gnove forme di colaborazion ancje come
esempli di acuardi, che aromai al dure di passe
1200 agns, des tré gjernaziis europeanis, latine,
slave e gjermaniche. I tré vescui a analizin il
disvilup e la impuartance dal pelegrinag in chescj
moments grivis pe Europe. Il prossim incuintri
al sara il 30tesim jubilar. La iniziative di cjatasi
dai tré popui dal Fridl, de Carinzie e de Slovenie
e je partide tal 1982 promovude di bons. Alfredo
Battisti, in ché volte
arcivescul di Udin, in
acuardi cul vescul di
Gurk-Clanfurt bons.
Egon Kapellari e dal
arcivescul di Lubiane
bons. Alojzij Sustar.

Svete Vi$arje - La Mont Sante dal Lussari -
Luschariberg

Perct O Si presente la tele di Domenico
9 Tintoretto “La deposizion di Crist” cjatade
tal toglat de canoniche

A prin colp nissun si
jere inacuart. Ma dopo
netade de patine e dal
polvar e sistemade

si son inacuarts che
lautdr dal cuadri, piturét su tele che al misure
112 par 178 centimetris, che al rapresente “La
deposizion di Crist” al € Domenico Tintoretto
fi dal plui famos Jacopo. Stant che la Glesie di
Percit no a implants di sigurece, pal moment e
vignara metude in mostre tal museu diocesan di
Udin.

1 Gardiscje O Si presente la ricercje su
Cjampanis e cjampanii

Il cjampanar Dree
Nicolausig, zovin
ricercjador, al
presente une ricercje
cun tancj déts
sientifics cjapats

tai archivis civii e
eclesiastics, sui cjampanii de citadine imperiél. Il
libri al ¢ editat dai Cjampanérs dal Gurizan e dal
Istitat di Storie Sociél e Religjose di Gurize.

11 Cesaral O Cent agns de parochial

Il gard. Gian Battista Re cun
bons. Giuseppe Pellegrini vescul
di Concuardie-Pordenon a fasin
memorie pai 100 agns de Glesie
de parochie di Sant Nicolau
vescul.
Ae presince dal vescul di ché
volte, bons. Francesco Isola,
la prime piere de glesie e ven

E ven vierte al cult tal 1913 e
consacrade tal 1922.

poiade tal més di Jugn dal 1911.

11 Pofavri O Presepis tal borc

Si vierg la manifestazion dai presepis tes cjasis
dal borc e si scree la icone de Nativitat fate fa des
muiniis dal munistir di Sante Marie. La icone e
ven puartade te sede dal Parc des Dolomitis in

procession cul
vescul emerit
di Concuardie-
Pordenon bons.
Ovidio Poletto
e cul plevan pre
Gino Bravo.

Lis tantis senis de nativitat, fatis di artiscj,
artesans e des fameis, a son in mostre vie pes
stradutis, tai barcons e tai cjantonuts dal borc e
te Glesie. E reste vierte fintremai ai 8 di Zenar
dal 2012.

Puart O Conference su “La catechesi dai
mosaics di Aquilee”

Lstitat Superior di Siencis

Religjosis “Rufin di Concuardie”

al organize une conference su

la gnove leture teologjiche dai

mosaics de basiliche di Aquilee. Le
ten Gabriele Pelizzari, autdr dal libri “Il Pastore
ad Aquileia”.

1 Ruvigne O Gabriele Pelizzari, autor dal
libri al presente “Il Pastore ad Aquileia”

Une gnove leture
dal paviment musif
de aule Sud de
Basiliche Mari dal
Frial.

«Aquilee e je forsit
T'unic - e dal sigtir
chel plui significatif
- trailfics che o
cognos bon di gjenera identitét: al ¢ straordenari
il ral propulsif, il significit ancjemo atuél che

al ven assegnat di tancj Furlans ai “valors”

di chescj mosaics. A pet di cheste cussience,
forsit ancjemo no maioritarie ma dal siglir tant
fuarte, i mosaics di Aquilee a rapresentin une
ereditat preziose, e chest al ¢ un fat rir pardabon.
Dopo, al ¢ il ledros de medaie: lis potenzialitéts
sientifichis e turistichis di chest ltic no son
ancjemo disfrutadis in maniere adeguade».

16 Triest O Sante Messe di Nadal in furlan

Clamat dal Centri dai furlans
di Triest bons. Rizieri De Tina
(te foto), plevan di Nimis, al
dis messe te Glesie de Beade
Vergjine dal Socors in place
Hortis a Triest.
La messe e je compagnade de coral Sante Eline
di Cjalminis cul mestri Alfredo Ciotti. Dopo de
Messe un ghiringhel di auguris.

Udin ¢ Conference internaziondl «Lenghis
minoritariis e comunicazion sientifiche»

La Societat Sientifiche Tecnologjiche Furlane,
par celebré il decenal de s6 fondazion, e organize
la conference internazional li de Universitat dal
Frial te sale cunvignis «R. Gusmani» di palag
Antonini. A partecipin i rapresentants des plui
impuartantis «lenghis cence Stat» europeanis,
che si confrontaran su lis 16r esperiencis sul
s de lenghe minoritarie tal insegnament, te
ricercje e te pratiche professional

in cjamp tecnic sientific.

La SSTF a a di president il za

Retdr de Universitat dal Fritl,

Marzi di Strassolt (te foto).

Nassude tal 2001 par iniziative di
studios des diviersis dissiplinis

sientifichis de Universitat dal Fritl, la Societat
sientifiche (www.siencis-par-furlan.net) e je une
associazion indipendente che e je impegnade a
dopra la lenghe furlane par incressi la ricercje
sientifiche e tecnologjiche e par contribui al
disvilup cultural dal Fritl. Dal 2002 e publiche il
semestrél «Gjornal furlan des siencis / Friulian
journal of science», riviste sientifiche furlan/
inglés che e presente voris origjinéls di ricercje
e di divulgazion su dissiplinis e argoments
sientifics e tecnologjics plui gnafs. Ae riviste a
colaborin ricercjadors e studids che a lavorin te
universitat e in altris istituzions di ricercje, in
Fridl e tal forest.

=

Rude ¢ Presentazion dal “Lunari 2012 i
pais sot dal tor di Aquilee”

Inte sale consiliar dal municipi di Rude. Scrit
in lenghe furlane par cure di Giorgio Milocco,
Maurizio Puntin, pre Ottone Brach e Maurizio

Barut. Cu la grafiche di Maurizio Barut, il
calendari al & la poie de Bancje di Credit
Cooperatif di Flumisel e Dael. Lu
presente il prof. Ferruccio Tassin

(te foto) de Associazion “Terre

sul Confine”.

La publicazion, passats plui di
vingj agns di vite, e ripropon

in maniere costante lis pagjinis

de storie, imagjins de nestre int, intun senari
che, partint di Aquilee e de posizion cultural e
gjeografiche de Basse Furlane, e fas so I'interes
local adun cun grancj panoramis internazionai.
Un spazi al ¢ dedicét al periodi austroongjarés.

25 Patrie dal Fritl O Nadal 2011

Al rive Nadal ma i regai de

il Stat talian no nus permet
di cjacara in public la nestre
lenghe; la Glesie taliane no
da il permeés al nestri Messal
Furlan.

Prein par che i nestris
sorestants si inacuarzin che o esistin ancje no.

justizie e de pas no son par no:

Udin ¢ Sante Messe in memorie di Grancj
furlans

Il Comitét dai Garants dal
Moviment Fritl al organize aes 5
dopomisdi inte glesie de Puritat
a Udin, une Messe funzionade
1i bons. Rizieri De Tina, plevan di
Nimis, par memorea une rieste di autonomiscj
che tal passat ‘900 a an tignude alte la flame de
libertét e de incressite cultural de tiere Furlane.
Pre Rizieri De Tina nol & mangcjat, intant de
predicje, di ricuarda cetant che chescj personags
a an fat pe tiere Furlane, trascurant dispés
ilor interés e fintremai la saltit pal ben dal
popul furlan. Se po o vin vingudis lis batais
pe istituzion de Universitat a Udin, e ché dal
ricognossiment istituzional de lenghe furlane,
une grande part di merit ur va ancje a 16r.
Document pe circostance gjavat fir dal
periodic-mensil di informazion e culture sul
cont de minorance celtiche dai Ladins de

Furlanie “Ladins dal Fritl” - Marg 2012. Preiere
autonomiste.

Tal ricuart dai grancj autonomiscj che nus an
lasséts.

Pre Checo Placerean al voleve che si saves che
la s6 Glesie, ché che lui al vares volat che e fos,
no podeve trascura lis dibisugnis dai oms. E

par dibisugnis dai oms nol intindeve dome chés
esistenziéls e individuals, al intindeve ancje

chés de dimension sociél, dai rapuarts di lavor,
dai rapuarts cul teritori e cu la comunitét dula
che ogni persone si realize in forme plene. Lom
al a un cuarp individual e un cuarp social. Lis
dibisugnis de comunitat a jerin par lui tant
impuartantis di chés de esistence di ogni om,
propit parce che ogni om al pues realizési

dome se a cjatin sodisfazion lis dibisugnis

de comunitét ali che al vif. Par pre Checo la
comunitét e jere il Fritl, e cussi in glesie e ftr

di glesie al testemoneave une religjositat che e
veve ancje une dimension politiche, parceé che
no podeve sei disincjarnade dal impegn politic,
fat di lotis par che i furlans, la s6 int, si sintissin
ben inte 16r tiere, e che no ur mancjas rispiet e
dignitat in chel toc di mont che il Signér ur veve
assegnat. La incarnazion de Peraule e voleve di
par lui ancje chest, e 'impegn che pre Checo al
mete intes lotis autonomistis al voleve di chest.
Al fo tant concret il so impegn religjos e social
intune che un biel moment de nestre storie, za fa
45 agns, al fasé nassi cun altris autonomiscj un
partit pal Fridl, il Moviment Fritll, si impegna
par agns inte s0 azion, che e jere fate di lote
politiche. Sielzi di ce bande sta al puest des
predicjis gjenerichis su lis virtits. Nol concepive
che si podeés pred dome par salvasi la anime in
chel altri mont e no ancje par vivi la vite dal
mont, in forme plene, inte bielece che Diu nus a
dat: une tiere, une lenghe, un popul che al fevele
e che al pree cun ché lenghe.

I predis furlans autonomiscj, che a viverin

la 16r mission religjose cu la stesse passion

e intensitat che a viverin il rapuart politic e
culturél cu la 16r tiere, che a an marcade la nestre
storie autonomiste, e che usgnot o ricuardin,
indrecantsi a 10r che a son tal mont de nestre
sperance cristiane, dongje di pre Francesc
Placerean a forin pre Luis Faidut, pre Josef
Marchet, pre Pieri Londar, pre Ameli Pingan, pre
Antoni Beline, e tangj altris che no nomenin. Ju

ricuardin ducj, aprofitant che chest an a colin i
inoviéi dai diesims o dai cuarts di secul de muart
di Faidut, di Marchet, di pre Londar e di pre
Placerean.

Faidut di Sant Lenart de Sclavanie, al viodeve
inte s0 patrie furlane une nazion, che e podeve
sei une des nazions dal Imperi, se la vuere le ves
vingude I'Imperi, o une nazion indipendente,

se le ves pierdude, e par cheste idee di
indipendence al ve dila in esili, a vuere finide,
sant che I'Imperi si jere disfat, e il nazionalisim
talian al veve vingt.

Pre Pieri Londar, di Glemone, penél di “Int
Furlane”, cun Etalrét Pascul che le direzeve, un
dai organizadors de “Mozion dai predis”, un dai
probivirs dal Moviment Fritl, autér dal prin libri
par fruts di storie dal Fritll in lenghe furlane,
“Storie dal popul furlan”

Lan che al nasseve il Moviment Fridl al

murive pre Josef Marchet, fondador cun altris
autonomiscj dal prin moviment autonomist

dal Fridl, cuant che daspo de vuere e tornavin a
nassi lis sperancis, fondadér dal sfuei politic e di
culture “Patrie dal Fritil”; la s6 anime furlaniste
le veve passade a pre Checo Placerean, e al gntf
partit autonomist.

Ju prein, par che la fede che 16r a an vude inte
resurezion cristiane e la sperance di un Fritl
furlan, che al crét intes sos fuarcis, che al
ricognos lis sos lidris, la s6 identitét e la so storie
no si distudin mai in noaltris.

E tangj altris a son i amis che cun noaltris a an
batude la trate dal autonomisim furlan, metint
in comun siums e strussiis e che, po, a un ciert
moment, a an cjapat il troi che al mene inaltro.
Ju vin dugj inte memorie, ju viodin inmo intes
campagnis eletorals, intes placis cui cartei

in man, o a da fiir i sfueis dal Moviment, o a
bruntula intes assembleis di partit, che al jere
simpri alc che nol lave ben. Dome di cualchi

an nus a lassats la Cornelie Pupine di Cjavag.
No vin dismenteat la s6 sacume di femine de
Cjargne, cul so cocon, lis s0s peraulis ferbintis,
e angcje lis lagrimis, che a voltis a rivavin par
cuinga la passion des peraulis.

E in chest 2011 a colin ancje i inovai de
discomparide di Etalrét Pascul, di Gjino Di
Cjauria e di Ardito Desio, che ju vin cjatats
dilunc la strade de politiche di chenti, che a an
cjaminat cun nd cualchi bocon di strade.

Pascul. Mangcjat za fa vingj agns, al a tigntt vif
cun pdcs miegs e par un cuart di secul I'unic
sfuei periodic in lenghe furlane par conta inte
nestre lenghe e in non di Aquilee cristiane lis
sperancis dal autonomisim.

Di Cjauria, mancjat za fa dis agns, al conta la
storie de emigrazion furlane cuntune vos gnove,
che e rompeve la tradizion politiche dal cidinér;
al cjapa part di protagonist a plui di une bataie
autonomiste, inte scuadre dal Moviment Fritil o
di bessdl, a voltis in cunvigne e a voltis polemic,
ma simpri cu la passion dai no rassegnats.
Desio, mancjat za fa dis agns, om di sience, de
intelighenzie furlane emigrade, al fo protagonist
des azions par che e nassés la universitat
autonome furlane e, cuant che al coventave di
da un segnal e un esempli, ae fin dai agns 70,

al fo ancje lui intes listis eletorals dal moviment
autonomist.

Ju prein, cumo, dal fonts de nestre anime, che
nus lassin inmo il savor de 16r presince tal timp
che a son stats cun noaltris.

Nol passara un més di vué che i autonomiscj
furlans a vivaran un altri inoval, e a tornaran cu
la 16r memorie a chel lontan 23 di Zenar di za
fa 40 agns, cuant che nus lassa Fausto Schiavi,
'om che al veve fat deventa il Moviment Fridl il
partit de sperance furlane. Pocjis setemanis prin
di lassanus al scriveve ai oms dal so partit: “O
speri di podé torna in curt a scombati par chestis
ideis insiemi cun voaltris. Se chest no mi fos
pussibil, mi fas auguri che altris a vuelin cjapi
su chestis ideis e cheste bandiere che jo mi soi
sfuargat di puart indenant fin che lis fuarcis mal
an permetat”

Noaltris, che o vevin cjapade st ché bandiere,

o prein 'autonomist di Pontebe che nus judi a
tignile inmo in man, fin che lis nestris fuarcis
nus al permetaran.

E usgnot, inte Messe dai inovii, o scugnin zonta
ae liste dai ricuarts un ricuart inmo fresc, che
nol veve reson di sei se no intai dissens di Diu,
che nus misure il timp cence dinus la ore. Al
veve di sei usgnot achi, par cheste preiere dai
inovai, Bruno Sedran di Spilimberc, che nus a
lasséts ai 18 di chest més, e al ¢ lat a incuintra
pre Checo e chei altris pal troi plui curt. Al jere
vign(t ae cunvigne di presentazion dal Grant
Dizionari Bilengal ai 29 di Otubar, cul orgoi di
cui che al saveve di vé contribuit ancje lui dal

MF a ché politiche de lenghe che e veve puartat
tancj agns daspo a chel risultat. Noaltris o volin
crodi che Bruno, cun chei altris autonomiscj che
usgnot a prein e che o volin sei in union mistiche
cun 10r, si sein dats dongje in assemblee intune
Aquilee celeste par ricevi lis nestris preieris, e
rispuindinus ae 10r maniere. Par furlan!

Udin ¢ Bons. Pieri Moratto nomendt
cjaluni di Cividat

LArcivescul di Udin bons.
Andrea Bruno Mazzocato al
nomene pre Pieri Moratto
plevan di Premarias e
Orsarie cjaluni residenzial
dal Cjapitul di Cividat. Pre
Pieri dai agns ’70, cuant che
al jere vicjari di sant Pieri di
Grupignan, al ¢ ancje mansionari dal Cjapitul de
citadine ducal.

Udin ¢ Bons. Alfredo Battisti al va
indenant e nus lasse

Poc prime des 3 dopo di misdi
al mtr bons. Alfredo Battisti
Arcivescul emerit di Udin.
Te zornade prin ai 31 di
Dicembar al ven ricoverat
di urgjence tal ospedal di
Udin. Bons. Alfredo Battisti al
¢ nasstt a Masi (PD) ai 17 di Zenar dal 1925.
Ordenat predi tal Setembar dal 1947, si lauree
in dirit canonic a Rome tal 1951. I s6 relatér al
¢ il storic furlan bons. Pio Paschini; po dopo al
devente cancelir e po vicjari gjeneral te diocesi
di Padue fin tal 1972. Al ven elet arcivescul di
Udin ai 13 di Dicembar dal 1973. Al ricéf lordin
episcopal tal Domo di Udin ai 25 di Fevrar dal
1973 e te stesse di al cjape possés canonic de
diocesi metropolite furlane. Dal 79 al ‘82 al &
stat president de Comission Cei (Conference
episcopal taliane) pai problemis socii e dal
mont dal lavor. Tal Otubar dal °81 al & curat
la celebrazion de cunvigne nazional de Glesie
taliane pal aniversari de “Rerum Novarum”. La

s0 memorie e reste une benedizion pe Glesie
furlane.».

Udin ¢ Bons. Sergio Di Giusto econom de
Arcidiocesi di Udin

Bons. Sergio al ¢ il gntf econom
de Arcidiocesi di Udin. Al
cjape il puest di bons. Gio
Batta Della Bianca che al va
in pension. Bons. Sergio al

manten ancje l'incaric di diret6r

dal ufici aministratif de diocesi

e di plevan di Zera e di Grions de Tor. Il gnaf

econom al a 58 agns. Fat predi ai 17 di Setembar

dal 1977.

Udin ¢ Corot di bons. Alfredo Battisti. Il
«Mandi» dal Friil

20 tra Vescui e delegats concelebrants tal

Domo di Udin (foto a campe di Aldo Taboga).
Bons. Dino De Antoni - Arcivescul di Gurize e
president de CET che al funzione la Sante Messe
(foto a drete di Aldo Taboga), Bons. Andrea
Bruno Mazzocato - Arcivescul di Udin, Bons.
Pietro Brollo - Arcivescul emerit di Udin, bons.
Anton Stress - Arcivescul primate di Lubiane,
bons. Antonio Mattiazzo - Arcivescul-Vescul

di Padue; bons. Luigi Bressan - Arcivescul di
Trent, bons. Giampaolo Crepaldi - Arcivescul-
Vescul di Triest, bons. Lucio Soravito - Vescul di
Adria-Rovigo, bons. Giuseppe Andrich - Vescul
di Belum-Feltre, bons. Alois Scwarz - Vescul

di Gurk-Clanfurt, bons. Metod Pirih - Vescul

di Koper, bons. Jurij Bizjak - Vescul ausiliar

di Koper, bons. Corrado Pizziolo - Vescul di
Ceneda/Vittorio Veneto, bons. Ovidio Poletto

- Vescul emerit di Concuardie-Pordenon, bons.
Paolo Magnani - Vescul emerit di Trevis, bons.

Eugenio Ravignani - Vescul emerit di Triest,
bons. Alfredo Magarotto - Vescul emerit di
Ceneda/Vittorio Veneto, bons. Giuseppe Rizzi -
Vicjari Gjenerél di Bolzan - delegat dal Vescul,
bons. Francesco Zenna - Vicjari Gjeneral di
Chioggia - delegat dal Vescul, bons. Basilio
Danelon - Vigjari Gjeneral di Concuardie-
Pordenon - delegat dal Vescul. Une vorone di
int e autoritats civils al corot di bons. Battisti e
tra chescj ancje bons. Giovanni Nervo che al a
pastanit la Caritas taliane e che al a promovtit,
insiemi con bons. Battisti ai timps dal taramot
in Fridl, 80 zimulaments tra lis diocesis talianis e
lis comunitats taramotadis e pre Albino Bizzotto,
fondador de Clape Beati costruttori di pace.
Chest il saltit dal Arcivescul di Udin bons.
Mazzocato (te foto a gampe): «Di clir gracie

e mandi, Vescul e pari Alfredo; vif in pés tal
Signor cun ducj i Vescui de nestre Glesie e a
riviodisi in te Patrie eterne».

«O varin simpri agrat al Arcivescul Battisti par
jessi stat un dai cofondaddrs dal Pelegrinag dai
Tré Popui . Al é stét il prin a crodi te pussibilitat
di svicina lis Diocesis dai popui confinants» Al

a dite bons. Alois Schwarz (te foto a campe),
Vescul di Gurk-Clanfurt. « Al voleve passa i
confins e svicina lis tré culturis dai popui vicins:
ché slovene, ché todescje e ché latine di lenghe
furlane»

Chest e la riflession dal primat de Slovenie
Arcivescul di Lubiane bons. Anton Stres «in
Slovenie, soredut te Arcidiocesi di Lubiane, o
vin une vore agrat bons. Alfredo Battisti pe idee
dal Pelegrinag dai Tré Popui. Tal 1982 si son
incuintrats pe prime volte su la Mont Sante dal
Lussari i rapresentants de Carinzie, de Slovenie e
dal Fritl. Incuintris che a van indenant zaromai
di 30 agns».

I agns dal vescovét di bons. Battisti a son di grant
lavor inte atuazion des liniis dal Concili Vatican
II. Bons. Battisti al a viit la citadinance onorarie
di Udin (2001); il Premi Epifanie (2005) e la
citadinance onorarie di Glemone (2006). Al a
scrit ben 13 letaris pastorals ai siei predis e ae s6
int e tancj libris. Al ¢ stat un protagonist de vite
e de storie dal Fritil no dome sul plan spirituél e
pastoral ma ancje su chel sociél e cultural. Al a
cjapat inte lenghe un element essenziél e dal prin
moment si & sfuarcat di fale proprie e di dopréle
inte comunicazion. Di la dal grant impegn

pe universitat, bons. Battisti si ¢ impegnat

cun spirt profetic ancje pes problematichis
socials dal Fritll. Intai agns dal taramot e de
ricostruzion bons. Battisti al a cjapat posizions
claris e fuartis intune cu la Glesie furlane a pet
dal model di ricostruzion, des prioritats di da,
de dibisugne di une rinassite ancje cultural, in
plui che economiche e material. La urgjence
di une atenzion ae politiche lu puarte a invia
tantis iniziativis, tra chés la istituzion di une
scuele sociopolitiche intal 1989. Bons. Battisti al
a dat une atenzion particolar ae lenghe furlane
operant par dai une vieste istituzional. Al a
operat par che al deventas lenghe liturgjiche,
cussi di riva ae aprovazion de bande de
Conference Episcopél Taliane dal test de Bibie
(1997). La s6 azion pastoral e a viodit tant che
moment significatif il V Sinodi Diocesan di
Udin (1983-1988).

Citat dal Vatican - Rome { Si consacre il
6  gnif vescul bons. Charles John Brown cul
titul di arcivescul tituldr di Aquilee

Il vescul di Rome, Pape
Benedet XVTI te Basiliche di
Sant Pieri al consacre vescul
cul titul di arcivescul titular
di Aquilee bons. Charles
John Brown nomenéat nunzi
apostolic in Irlande.
Bons. Brown, al ¢ nasstit a
‘ New York ai 13 di Otubar
dal 1959. Al é stat fat predi ai 13 di Mai dal 1989
te Catedral di Sant Patrizi a New York.
Fin cumo al jere uficial de
Congregazion pe Dutrine de
Fede. I prins agns di predi
ju a fats tal Bronx. Dal 2009
al jere segretari in zonte
de Comission Teologjiche
Internazional. Une nomine fir
de prassi. Di fat il gntf Arcivescul di Aquilee
nol ven de cariere diplomatiche vaticane. La

-

nomine si le met in relazion cul grant probleme
de pedofilie eclesiastiche in Irlande.

Cividat ¢ Messe dal spadon di Marquart di
Randeck

«Cheste
celebrazion
no je dome un
fat folcloristic,
ma e vl torna
vite te fede e
te memorie
des nestris
lidris, ancje
doprant tescj e cjantis par latin, lenghe de Glesie
che e manifeste dute la s6 universalitat». A son
peraulis di bons. Livio Carlino, arcipredi di
Cividat, te Basiliche di Sante Marie Assunte,
dilunc de celebrazion de Messe Grande «dal
Spadon» (te foto). Dopo messe un grum di
figurants a metaran su la rievocazion storiche
de jentrade te citadine ducal di Marquart di
Randeck, Patriarcje di Aquilee, sucedude tal
1366. Un episodi che al torne a vivi dal 1984

e che al a segnat la storie di Cividat: traviers
puarte Sant Pieri, Marquart al ven riceviit cun
grancj ondrs de popolazion e al & in regél la
spade simbul dal podé temporal. La stesse spade
che il diacun (te foto), dilunc de cerimonie in
Domo, cul elm plumat tal cjaf, al streng te man
drete, biel che te campe al ten un Evangjeliari di
gale. La spade e ven doprade vie pe liturgjie par
saluda e benedsi, sedi de bande dal clericat che
de bande dai fedéi, a memorea la invistidure che
tai chei timps il Patriarcje al veve dal Imperador
dal Sacri Roman Imperi, tant che feudatari

su la Patrie dal Fritl. Tal dopomisdi spetacui
medievai, duei cun armis e esibizions cui arcs,
scherme antighe, ziics cul fiic e tambirs.

6 Glemone O Epifanie cu la Messe dal talar

Tal Domo dilunc de sante
Messe il plevan bons.

- Valentino Costante (e foto) al
ricéf dal Sindic Paolo Urbani

il talar come segnal di amicizie

e colaborazion jenfri
il podé temporal

e chel spiritual de
citadine furlane. 11
sindic, che al partis
di pala¢ Boton sede
dal municipi (te
foto), al ven compagnat a Messe de schirie di
cavalirs e des damis in costum e dai confenons
des delegazions ospitadis pe ocasion. In cheste
di la citadine e torne devent4 medieval cun
rapresentazions, z{ics e spetacui.

Glemone I predis de foranie cu la int pal
1
lat di Cjavag

Pre Dino Pezzetta plevan di
Montenérs in non de foranie

al prudele lis resons dal
Comitat pe difese e disvilup
dal lat di Cjavag che si bat
cuintri dal dopleament de central
idroeletriche “Edipower” di Somplat.

Basilian O Rem Spicemei di Visepente: i
12 sfueis dal censiment ju a mandats indaiir.
Ancjemo une volte

“Jo o domandi dome il rispiet dai miei dirits;

— al conte Spicemei - la pussibilitat di compil4 i
modei te mé lenghe”. Stesse robe e jere sucedude
dis agns indatr. Stesse rispueste in blanc di
Spicemei. Al & tornat a imbusta dut. Cence
compild une rie. E al a mandat dut indatir

in municipi, al so sindic Roberto Micelli. 11
pachetut di sfueis dal Censiment 2011, Rem
Spicemei, 75 agns, pensionat di Visepente di
Basilian, no lu a volt compild: “Mi displas. - al
a scrit te letare che e compagnave lis domandis
dal Istat - Stant che chest Stat, intes sos diviersis
articolazions burocratichis, nol rispiete la mé,
la nestre identitét linguistiche, e, duncje, no

mi rispiete nancje me, mi oblee ancje cheste
volte, tant che la volte stade, a no cjapa part al
Censiment, che ancje jo, come che al vara capit,
i vares tignat”. In sumis, no ise une version par
furlan dal cuistionari? Alore nuie. No varan

lis s6s informazions. Spicemei nol fasara part
de tant nomenade “fotografie de Italie” ai 9 di

Otubar dal 2011

Sacilet O Trentesim dal corot di bons. Pietro
1 o S
Cocolin arcivescul di Gurize

Bons. Pietro Cocolin al ven ricuardét dai
furlans par sei stat il prin vescul che tal 1970

al a dat I'imprimatur al prin messél voltat in
lenghe furlane. Insiemi cun bons Freschi di
Concuardie-Pordenon e bons. Battisti di Udin
si & impegnat une vorone pal ricognossiment
liturgjic de lenghe furlane. Nasstit a Sacilet di
Rude ai 2 di Avost dal 1920, ordenét predi a
Gurize ai 3 di Jugn dal 1944. Bons. Cocolin a 47
agns — dopo poc plui di 20 agns di ministeri a
Cormons, Tierg, Aquilee e Monfalcon — ai 26 di
Jugn dal 1967 al jere stat clamat a sucedi a bons.
Borgia Sedej su le sente dai arcivescui di Gurize.
11 24 di Setembar dal 1967 al cjape posses
canonic de arcidiocesi dopo sei stat consacrat
vescul te basiliche di Aquilee ai 3 di Setembar
dal stes an dal gard. Urbani. Al a rezit la Glesie
di Gurize par 15 agns. Al & muart di un colp
(emoragjie cerebral) ai 11 di Zenar dal 1982.

Remanzas O Premi leterari in lenghe
16 furlane MASCARADE DI BOCAL 2012,
cuinte edizion

Il Comun di Remanzas al bandis il concors
par assegna il Premi par un test leterari in

-?ﬁ Lenghe Furlane «Tarlecs e comaregs jenfri
L

Bocél e Cresime» cuinte edizion, pal
mior dialic tra Bocal (il Carneval)
e Cresime (la Cuaresime) inserit
te suaze des manifestazions pe
Mascarade di Remanzés 2012.

: Al autor de opare che la Jurie e

= ﬁ sielzara, i vignara dat un premi di

" 300,00 euros.

Udin ¢ Inoval pai 80 agns di Arnaldo
Baracetti

A Udin, la Provincie, I'Istitat ladin furlan “Pre
Checo Placerean” e il Comitét pe autonomie e il
rilang dal Fritil a organizin tal salon dal consei di
Palag Belgrat un incuintri pal inoval dai 80 agns
di Arnaldo Baracetti. Pe ocasion al sara presentat

il libri in s6 omag “Friuli. Autonomismo e
territorio” di Gianfranco Ellero e Geremia
Gomboso sindic di Listize.

In tangj si strenzaran tor dal autonomist furlan
par pandii i auguris pal impuartant travuart
(colat ai 27 dal Dicembar stat). Baracetti al & stat
segretari provinciél
dal Partit comunist
di Udin e conseir
regjonal dal 1968
al 1976. Deputéat al
Parlament dal 1976
al 1987 e, tai agns
Novante, protagonist tal grup dai Democratics
di gampe. Al 4 bandonat la dirigjence regjonal
dal partit, che, al conte, «no a onorat I'impegn di
domanda la Assemblee des Provinciis dal Fritl
tal 2006. Par no spacé la Regjon, mi diserin!».
Une strade, ché de Assemblee, nassude te suaze
dal Comitat pe autonomie e il rilang dal Fritil,
fondat tal 2005 ancje di Baracetti. Si ¢ battit par
doplei la Pontebane, par slungja la autostrade
fin a Tarvis, pal gntf puint sul Tiliment fra
Codroip e Cjasarse e, massime, pe leg su la
cooperazion economiche internazional. Oltri
che pal ricognossiment uficial de lenghe furlane
e pe istituzion de Universitat dal Fritl, par fa
cressi la cussience de identitét tal popul furlan,
in difese de specialitat de Regjon. Lu a fat di
deputat — dal 1976 al 1987 - e lu a fat ancje cuant
che nol jere plui in Parlament. Par otigni alc sia
di vé «voie di batisi». «Jo o soi pal resonament —
al dis Baracetti —, ma se al covente bisugne jessi
dars. Mi impensi di cuant che, tune zornade

di Novembar dal 1982, o volevi ribaltai intor la
scrivanie al president de Comission Belang par
difindi il dirit de Universitat di Udin di meti in
pits la facoltat di Medisine. Un cés di “violence
democratiche’, I'unic, a di il vér, par chel che mi
rivuarde».

Gurize { Intervent di Carlo Del Torre sui
stes dirits e dignitdt pes lenghis di Gurize

A 1l vice president pal Fritl
di soreli jevat de Societét
. 4 N Filologjiche Furlane al

fa interven cuntune so6 riflession
) su il setemanal Voce Isontina.

«La setemane stade a son vignts ftir sul

gjornai diviers articui a rivuart da la politiche
linguistiche a Gurize, cun posizions che,
almancul sot cierts aspiets, a puedin vé saborat
cualchi perplessitat.

Feveld a pro di un nivel diferent di tutele par lis
diviersis lenghis e culturis che a son presintis

a Gurize al é pardabon une afermazion far dal
timp, peade a logjichis nazionalistichis tipichis
da la metat dal secul passat e che a someavin
aromai soteradis par simpri.

O crét che no sedi reson di pensa che a Gurize la
componente linguistiche furlane e mereti di plui
o di mancul atenzion che no ché slovene o ben il
contrari, come se a esistessin lenghis di serie A e
di serie B: la dignitat di dutis lis lenghis e culturis
e je compagne e cuant che chestis a part son ad
implen di un teritori e dal sostrat cultural di chel
teritori, a an il dirit di vé il stes nivel di atenzion
e di tutele di bande da lis istituzions, e no dome.
Nol ¢ un cas se la Societat Filologjiche Furlane,
di un deceni e passe, e a zontat tal so statiit,
dongje da la finalitt principal di tutele da la
lenghe e da la culture furlanis, la tutele di dutis
lis lenghis e culturis che a vegnin clamadis
minoritariis, ce par vie che no son lenghe
nazional dal Stat li che si lis fevele, ce par vie che
no an dadr un stat che al vedi adotat ché lenghe
come uficial.

Intune Gurize, sbandierade come citat
multilengél e multicultural, declara che dutis

lis componentis linguistichis a an di vé la stesse
dignitét e il stes grat di tutele al vares di jessi

un fat naturél e no fa sclopa polemichis che a
ricuardin il nazionalisim. Se une componente
linguistiche, par causis diferentis, e ricéf une
tutele superior, il compit da lis istituzions e li
dové moral di cui che al & un vantag plui grant
al ¢ chel di fa in maniere di nivela la diference
daurman. E chest cence gjavé a cui che al a di
plui, ma incressint lis pussibilitats di cui che al

a di mancul cul favori la colaborazion e la azion
cumbinade tra lis diferentis componentis da la
citdt e tra i ents e lis associazions che a lavorin in
chest setor».

Udin ¢ Bons. Rino Fisichella relator te
zornade diocesane pe pastordl de culture

Larcivescul
president dal
Pontificium
consilium de nova
evangelizatione
promovenda al

ven clamat dal
arcivescul di Udin Andrea Bruno Mazzocato e di
pre Alessio Geretti, delegat diocesan ae culture, a
tigni une riflession su une gnove evangjelizazion
e culture. Tal an de fede proclamét dal vescul di
Rome, Pape Benedet XVI, bons. Fisichella al
propon di riscuvierzi e studia Rufin di Aquilee.
Un dai paris de Glesie che al ¢ stat protagonist
dal passag di epoche jenfri il pinsir gréc e chel
roman.

929 Vuanis  Sagre di Sante Gnese patrone dal
pais

Pe ocasion il pais si vistis di fieste e lis stradutis

, si cerce il vin
e il companadi
fat de int dal
pais. I pistums
a son il plat
fuart.

La fieste e ven
preparade

¥ - dilunc vie

pal an e e dure tré dis a parti dal vinars. Tal
dopomisdi de domenie la procession dilunc lis
stradis dal borc.

i
o

Visepente ¢ Si consacre il gnilf vescul bons.
26 Charles John Brown cul titul di arcivescul
titular di Aquilee

Bons. Rizieri De Tina, plevan di Nimis, aes 8

e mieze sore sere al ten une riflession sore il
cjapitul 1, 14-20 di Marc te Glesie di Sante Marie
Assunte.

29 Vencon ¢ Conference sui cjastelirs in Friil

ﬂ. Organizade di Glesie Furlane
*, tesale Patriarcje Bertrant li
de canoniche il prof. Angelo
Floramo al cjacare su I

cjastelirs: olmis di antighe int in Europe e in Fritl.

Citat dal Vatican - Rome ¢ Sucession

31 episcopdl a Vignesie. Il vescul di Rome, Pape
Benedet XVI al nomine bons. Francesco
Moraglia Patriarcje

Bons. Moraglia al ¢ nassit

a Gjenue ai 25 di Mai dal

1953. Al a 58 agns e di cuatri

agns inca al jere Vescul di

La Spezia-Serzana-Brugnato.
Ordenét predi ai 29 di Jugn dal

1977. Al ¢ dotor in teologjie

dogmatiche. Dai 23 di Avril dal 2010 al &
president dal consei di aministrazion de
Fondazion Comunicazion e Culture de CEI
(Conference Episcopal Taliane) che e je parone
de television “Tv2000”.

Triest ¢ Bibie, culture e scuele (Cui voi
2  dai picui di pre Vigji Glovaz, su La Vita
Cattolica)

Dugj o sintin la impuartance
. ~+ di un riferiment cultural
6 . comun dula che si rive a
EY fevelasi e a capisi ben: par da
}y' dongje simbui e normis di
riferiment, tra i significats e lis
consecuencis pratichis, vivi te
armonie des diferencis, fa part di une famee
che e poie lis robis dentri di une panarie grande
che e tegni dut. Cuant si visino che al cambie il
mont cultural, social, politic, economic, educatif
e religjos dula che o sin stats dentri tant che i
pes te aghe? Cuant che intun fat public, intun
moment de vite di pais, di glesie e di scuele si
romp un mat no cussient e unitari di pensa, un
mit di vivi e di compuartasi sclet e ogni singul al
tache a fa il so fat cence curési di ce che a vivin
chei altris.
Voléso un esempli? Biel che o passavin in
procession cul muart devant di un cjap di
operaris che a metevin st il puarton gntif a tré
metris di no, 16r a an continuat a fa il 1or fat, a
bati il fier, a meti ju i gochets par plombalu, a
dasi ordins vosant. O ai pensat, par di il vér no

dome jo, che aromai a son masse i fats che nus
pandin la jentrade intune societat ae culture
gnove.

No si trate plui di indizis, ma di provis. No vin

il stes compuartament tes situazions publichis,
no si fas riferiment a lis stessis regulis di vite.
Verbigracie: se si passe cu la procession, la plui
part des machinis che si fermin un lamp, nancje
no sbassin la musiche; se si passe devant di une
ostarie rér che si tasi, dentri, o a molin di bacana,
chei che a son fiir sul marcjepit.

E sucét la stesse involuzion ancje te scuele.
Aromai si contiju sui déts chei scuelars, arléfs

e universitaris che a san la storie sacre e i

siei significats sociai e culturai! Lis vicendis
frescjadis su lis paréts des glesiis furlanis dal
Cinccent a jerin il libri par imagjins che al
interpretave la vite e lis vitis dai puars di ducj i
secui passats, che no levin a scuele, ma a savevin
lessenzial de vite.

Cumo, impen, o sin dugj studiats, ducj o savin
l'util e Pinutil, ma no vin la stesse gramatiche

e sintassi par capisi co o sin insiemi. O cressin
te ignorance dai studiats! La Bibie, il libri che

al a poleade la culture ocidental, e ven metude
in bande, buine par pocs cultérs di antigaiis,

pai insegnants de religjon catoliche e par un
pugnut di strissinits che si dan dongje di gnot

e di fieste, impen di 14 a divertisi e a spindi.
Aluisi Tosolini e Brunetto Salvarani, tal biel libri:
«Bibbia, cultura, scuola» (Claudiana/Emi), a
sostegnin cun reson che no cognossi la Bibie al
¢ un disastri cultural. La Bibie e je, prin di dut,
la Peraule di Diu, la regule de fede dai Ebreus

e dai Cristians, ma ancje un libri di leterature,
une farie di simbui interpretatifs de vite e de art,
une madrasse dula che e je imbastide la nestre
civiltat, une elaborazion dal imagjinari coletif,
une straordenarie costruzion cultural, tesaur

de umanitat. Cemut si fasial a paréle far dal
percors de scuele cence causioné la disgracie

di taié il ramag dula che o sin poiats, cence vé

i imprescj par fa st une societat vive, simpri in
trasformazion e simpri origjinal?

Si domandin in chest timp ce che al viil di educé.
Po ben nus fas un grum di ben rifleti sul

compit de scuele taliane e insedési tal arbul
trimilenari de nestre culture.Dut cas o consei ai
educadérs di ogni fate di lei il librut. Al coste poc
e al val cetant.

Udin ¢ Zornade pe vite. Fantatis gjoldét cu
5 le mularie che e a di nassi. Vonde aborts in
Fridll.

Bons. Andrea Bruno Mazzocato,
arcivescul di Udin, al ten une
riflession vie pe Sante Messe
in Catedrél su la cuistion dai
fruts che no nassin. In Regjon
di cuant che e je la leg sul abort
ven a jessi dal 1978 passe 99 mil di
16r no son nasstits. Une disgracie di no crodi. La
Regjon e spint bés pes machinis, pai panei solars,
pai cjans, pai uciei e ce ancje ma no pes feminis
e fantatis che a spietin un frut. A son lassadis di
bessolis, bandonadis. Lis riflessions su famee e
matrimoni di pre Antoni Beline scritis tal libri
“Lan pierdude lant a messe in chel di che a son
sposdts” editat di Glesie Furlane tal 2008 su la
realtat no dome sociologjiche o statistiche, ma
concrete, redl, e vital des fantatis e de famee in
Fri®l e restin un tentatif par capi miér il moment
che lis fameis e lis fantatis furlanis a son dadr a
Vivi.

Udin ¢ Fede, religjon e educazion
9 (Comunitats par strade di bons. Rizieri De
Tina, su La Vita Cattolica)

La religjon e je fate di valors, di
simbui, di pratichis e crodincis.
Lis glesiis a tegnin st e a
puartin indevant dutis chestis
robis, che a tirin dongje la int.
La religjon e marche il jessi insiemi,
il jessi une societat. La fede e je alc di mancul
visibil e di plui personél. Par n6 cristians e je il
rapuart cuntune persone: Crist.
A volé pandi in cualchi mit lis andis di fonde
che a vegnin di une o di ché altre, si pues meti
prime la ande che e ven de religjon e po ché che
e ven de fede. E chest par di che la religjon no je
di buta vie parce che, tantis voltis, e je il teren 1a
che e pues nassi la fede. La religjon si preocupe
di jessi la religjon juste, te glesie juste; la fede
di jessi datir di Crist. La religjon e cir di fa s il
trop dai «juscj», cjalant di brut voli chei altris;
la fede e sburte a jessi amis dal «publicans e dai
pecjadors». La religjon si preocupe di cemt
che si a di compuartasi; la fede di ce che si &

tal profont. La religjon e dopre il criteri «<bon o
trist»; la fede e jude la persone a jessi se stesse.
La religjon e da la regule e po e judiche; la fede
e medee cu la pazience. La religjon e judiche

il compuartament; la fede e cir lis causis. La
religjon e vil fa justizie, la fede e da il perdon.
La religjon e acete i bogns e, par metiju in
stangje, i triscj; la fede e vl ben a ducj e vonde.
La religjon e domande la ubidience; la fede e
domande sieltis libaris e responsabilitat. La
religjon e vil vuidati j&; la fede ti jude a dipendi
simpri plui dal Spirt. La religjon si preocupe
che tu sedis tal just; la fede di jessi cul Signor.
La religjon e puarte a adaté il compuartament
ae regule; la fede a compuartasi in mat di pandi
la interioritat. La religjon e je sigure di cui che
al e Diu; la fede Lu cir simpri e no Lu mole. La
religjon ti fas crodi lis veretéts su Diu; la fede

ti puarte a dai significat a dut ce che tu vivis
come alc che ti unis a Lui. La religjon ti fas
pore cul infier; la fede e cir di capi e distuda
Pinfier che tu 4s dentri. La religjon e domande
graciis a Diu; la fede Lu domande Lui e vonde.
La religjon e da impuartance ae dutrine, ae
incarghe, ae istituzion; la fede e da impuartance
ae vite e ae persone. La religjon ti fas cjatad Diu
tes funzions e tes cerimoniis; la fede te vite. La
religjon e identifiche la presince di Diu in puescj
e timps precis; la fede ti puarte tal «al di 1a» di
ogni moment e di ogni situazion. La religjon ti
domande di crodi in Diu e in Crist; la fede di vivi
cun Diu e cun Crist. La religjon e lei il Vanzeli
par rigjava des regulis di vite; la fede par mandati
a viodilu presint e a vivilu te vite.

1 Udin ¢ 40 agns dal Comitdt pe universitdt
dal Fritl

Ai 10 di Fevrar dal 1972 al
ven istituit il Comitat pe
Universitat furlane. Istituzion
meritorie che cu lis s6s
bataiis e la racuelte di 125
mil firmis a pro de istituzion
de Universitat dal Fritil e a segnét une svolte
storiche fondamental pal progrés civil, economic
e cultural dal Fridl, di Sacil a Gurize, di Tarvis a
Lignan.

Udin ¢ Fieste di Sant Valentin tal borc di
Pracliis

Come che e

je tradizion te
zornade si fés fieste
tal borc e si ten
marcjat. Pe ocasion
si vendin lis clavutis
benedetis come
simbul dal striament di fier che al vignive mettit
tes mans dal malat. Sant Valentin tal borc di
Praclis e je ancje une sagre regjonal impuartante
che clame une vorone di int dal Fritl e ancje dal
forest. Une des siet sagris storichis di Udin fin
dal 1699.

Rosacis 0 Document-denunzie di 11 predis
17 su la situazion socioeconomiche dal Distret
de cjadree

Bons. Giovanni
Rivetti, pre Gino
Fasso, pre Luigi
Paolone, pre
Edoardo Scubla,
pre Roberto
Freschi, pre Carlo Dorlich, pre Elio Romanutti,
pre Daniele Antonello, pre Renato Zof, pre
Ennio Mesaglio e pre Fiorino Miani a scrivin
un document public domandant ai responsabii
des istituzions ven a stai ai politics di ni¢asi a fa
alc pe crisi de zone dal distret de cjadree. Dopo
10 agns di crisi «i politics non son stits bogns di
cjatd ancjemo la glagn par fa jessi de situazion
grivie e di miserie lis impresis, lis ditis e la int» a
scrivin i predis de foranie di Rosacis.

Morsan di Strade ¢ Si presente il libri di
18 Valerio Marchi “Pietro Antonio Antivari
Vescovo dei friulani a fine Ottocento”

Te Glesie parochial di Sante
Marie Madalene, Alessandra
Kersevan editore e Valerio
Marchi autor e presentin il
libri dedicét al vescul ausiliar

di Udin bons. Pietro Antonio

Antivari. La coral di Morsan cun

pre Ariedo Jogna e insiore la presentazion.
Bons. Pietro Antoni Antivari (te foto) al & nasstt
a Morsan di Strade ai 19 di Setembar dal 1830,
al jere di une des dos fameis locils plui sioris e
innomenadis (ché altre e jere ché dai Mugani),
in parintat cui Antivari di Udin (che, che si son
imparintats cui Kechler, a an dét il non al gnaf
palag Antivari-Kechler, in place dai grans). 11
primarl al par che al sedi stat il cont serp Milos
Lazarovich, che, par ce che si sa, al abiure la
fede islamiche e si a fat cristian. Par scjampa dai
Turcs, i Lazarovich a emigrarin dal imprin intal
Montenegro (a Antivari, intal 1420), e dopo in
Fridl (intal 1575), dula che, restats cence nissun
titul, a an mudat il non in Antivari e, in graciis
de 16r abilitat intal cumier¢ e inte industrie, a
son lat st te scjale economiche e social. Pietro
Antonio intal 1842-1843 al jentra tal gjinasi

e intal 1849-1850 al taca i studis teologjics.
Ordenét predi a Udin ai 21 di Mai dal 1853. Al
¢ stat nomenat prefet gjeneral intal 1854 e, intal
1856, vicediretor dal Seminari arcivescovil, e a
‘nd & stét retor par trentetré agns, dal 1866 fin ae
muart, sucedude a Udin ai 23 di Setembar dal
1899. Vescul consacrat inte glesie metropolitane
citadine ai 25 di Novembar dal 1894, al

deventa ancje titular de cjarie onorifiche di
Eudossiade. Al ¢ stat cjaluni onorari dal Cjapitul
metropolitan, ausiliar dal arcivescul Giovanni
Maria Berengo e vicjari gjeneral dal sucessor, il
padoan Pietro Zamburlini.

La stime e la simpatie lu an compagnét simpri
intal esercizi cuotidian des s6s dotis di cjaf e

di ctir. Al ¢ muart a Udin ai 23 di Setembar dal
1899. (notiziis cjoltis dal Nuovo Liruti - 3 LEta
contemporanea — Forum, Udine, 2011).

18 Glemone ¢ Corot par pre Gelindo
Marchetti

Ai 18 di Fevrar al vares finit 94
agns. Nasstt a Glemone, al
¢ stat ordenét predi a Udin
tal 1945. Al é stét assistent
spiritual dai scouts dal 1969 al
1979 judant a fa cressi gjenerazions
di fantats dal grop diocesan dal Agesci, la
Associazione guide e scout cattolici italiani.
Pre Gelindo al a scomengét a lavora come
insegnant di religjon tes scuelis mediis di Udin.

Tal 1979 al é deventat plevan di Sarsét fin ae
sopression de parochie tal 2002. Dopo al & tornat
a Cjamp Lessi di Glemone.

Pre Gelindo al jere il fradi di pre Josef Marchet
un dai paris dal Fritl che a an pastanat dal

dopo vuere dal 1945 la gnove primevere dal
autonomisim furlan. Un dai grangj e juscj
furlans. Il funerél lu a celebrat il vescul di Udin
Andrea Bruno Mazzocato tal Domo di Glemone,
ai 21 di Fevrar dal 2012.

19 Vengon ¢ Presentazion dal libri “Eutanasie
di un Patriarcjat”

Lon. Pieri Fontanini (te foto a
¢ampe), president de Provincie
di Udin che e a finanziat la
“opera omnia” di pre Antoni

Beline, e la prof.e Liliana Ferrari

(te foto a campe), docente di Storie
dal Cristianisim e Storie de
Glesie te Universitat di Triest e
presidente dal Istitat di Storie
Social e Religjose di Gurize, a
presentin il libri editat di Glesie
Furlane a pene jesstt: “Eutanasie di un
Patriarcjat” di Antoni Beline cu lis ilustrazions di
Gianni Di Lena.

Sant Lauring di Solescjan ¢ Inoval dai
19 dusinte agns de nassince di Catarine
Percude

Si son viertis lis celebrazions
par memorea i dusinte agns
de nassite de grande scritore
furlane Catarine Percude (te
figure). A Sant Lauring, su
la fagade de cjase dula che e
- je nassude, e je stade screade
une targhe celebrative che e
ricuarde la s6 opare e la s vite. Cun
cheste dade si ¢ inviade dute une rieste di events,
o sei cunvignis, mostris e ativitat didatiche
intes scuelis cul fin di valoriza la innomenade
leterade, e che a laran dilunc par dut il 2012.
Catarine dai conts di Percfit e nassé a Sant
Lauring di Solescjan (in comun di Manzan) ai
19 di Fevrar dal 1812, seconde, e uniche fie tra

i sis fiis dal cont Antoni e di Taresie Zaina. E
cresse inte cjase dominical fint a nif agns, cuant
che al muri so pari. Inalore la famee si trasferi

a Udin e Catarine e vigni mandade inte scuele
des muiniis S. Clare (vué coleg Uccellis). Cheste
e fo par jé une esperience cetant negative, sedi
parce che no sopuartave la dissipline di chel
ambient, sedi parce a un ciert pont e scugni
rinunzia, pe oposizion ferbinte des muiniis, al so
prin amor. Chest fat le segna par dute la vite, e il
parce che po daspo no si marida mai plui, al po
divigni propite di cheste s6 dolorose esperience.
Tal 1829, par vie des disaventuris de famee, e

fo obleade a bandona i studis e a lass4 Udin

par torna ae vite di campagne di Sant Lauring.
Ancje par tirasi fr di une esistence cence color
e plene di fastidis che i jere tocjade si meté a

lei cun passion libris e gjornai, che le judavin a
lassési traspuarta de fantasie tal mont sflandords
de culture, des ativitats, dai suces di jé sumiats

e intraviodiits dome di lontan. Une biele di dal
an 1839 il sfuei triestin “La favilla’, direzat da
Francesc Dall'Ongaro, al jessé cuntun so vivaros
articul di critiche sul cont di une version dal
Klopstock curade di Andree Maffei, che il stes
periodic al veve publicat di poc. Secondade dal
bon acet di chel scrit, e manda inmo al gjornal
un so sag di version simpri di Klopstock, oltri

a cualchi note di critiche leterarie. Il diretér dal
sfuei, daspo di jessisi aciertat che la corispondent
e jere pardabon une zovine femine e che la

s0 firme no jere un pseudonim, le invida a
colabora. Cussi la Percude e scomenca a fai vé
lis s6s primis novelis: “S. Giovanni” (1841), “I1
pazzo” (1842), “Adelina’, “Gedeone’, Il vecchio
Osvaldo’, “Lis cidulis” (1844), “Un epesodio
dell'anno della fame” (1845), “La festa dei
pastori’, “Lis aganis di Borgnan” (prin scrit

in lenghe furlane cun traduzion par talian),
“Reginetta’, “Maria” (1846). E muri ai 15 di
Avost dal 1887, e la soterarin a Udin dongje dal
poete Corut, ancje se jé e veve pandt il desideri
di resté cui siei contadins tal cimitieri di Sant
Lauring.

Udin ¢ Confins e casermis (Cui voi dai
23 picui di pre Vigji Glovaz, su La Vita
Cattolica)

Al jere agns che no levi in Slovenie par Stupize,

di cuant che si cjatavin tra
. predis di ca e di l1a dal confin
= . Iér.OPitA te ca\nonicbe c%i
X jaurét. Ali bonsignoér Franz
* Rupnik, il forani, nus faseve
y un biel acet e nus confermave
ce che i predis a son stats tai
ultins secui: oms di popul, inteletudi, spetatdrs
e croniscj des vicendis de 16r int, promotors di
cooperativis socials e mutuis, passionats di art
e di storie, testemonis des matetats dai parons
dispotics, pastors che a cjaminavin devant e a
mostravin la muse.
Par 14 a Cjaurét o vevin simpri di abada di vé
dut in regule: il passepuart o la prepusnice o la
cjarte di identitat. Vué, nuie! Nus fasevin vierzi
il puartelon de machine, nus domandavin trope
marcjanzie che o vevin comprét, trops bégs
che o vevin tal tacuin o intor, trops pachets di
spagnolets che o vevin sot des sentis, se o vevin
tanichis di benzine o une sporte di cjar. Rivats
sul confin si sintivisi tant che a jentra tun esam:
«Cuissa se mi scrutinin su ce che no ai podat
ripass; cuissa se mi domandin di risolvi une
ecuazion cui radicéi doplis?». Sui confins si
jere intune tiere di nissun, intune cundizion di
insigurece che e vignive tignude su di pueste cul
travuardati, domandati i documents, tigniti la
muse dure, visti la divise, no fidantsi mai di ce
che si ur diseve, sta dadir di un barconut dula
che si ur slungjavin i documents par controla
boi e datis.
Vugé, biadelore, nuie di nuie! Vué nissun ti
ferme. Vué no je plui nancje la stangje, ni la
garete, ni la caserme. Nissun ti domande: «Dula
vastu, ce vastu a fa, cui véstu a cjata?». Vué
sui confins e pal Fritll a son dutis lis casermis
vueidis, a cressin i lens sui cuvierts, tra i cops
avan a fa il nit i uciei dal cil e i p6i a passonin
tai lor curtii. Tes camaradis a cjatin di durmi i

zovins migrants, cun dut che i veris a son rots, i
rubinets ducj seghetits e robats par vendiju tant
che ferace, lis puartis di len o di alumini dutis
butadis o fracassadis. I Comuns, che ur es an
tiradis te schene par rifondi i dams des servitfits
militars, no san ce fa di lor.

Za fa trente agns cui varessial previodat dut
chest abandon, chest museu dirocat e sparnicét
par ducj i pais dal Fritl, cheste storie scrite e
bielza cancelade? Vué al & dut pustot, plen di

barags, sdrumat. Tal slarc asfalt si mude in bosc.
Chest al passone pes fressuris, che si slargjin
simpri plui e a menin jerbe e sterps.

Se ai fruts e ai zovins de scuele o vessin di faur
une lezion su la matetat umane, su la violence tra
i popui, su la propagande de vuere sofletade tai
trombons dai media, su la costruzion planificade
de imagjin dal nemi, o varessin di puartéju sui
nestris confins, mostraur ce che a jerin ir e ce
che a son vué. O varessin di vierzi i puartonats
des casermis, netant il fraton e i barags che ju
intortein e faur viodi ce che o sin stats bogns di
pensa e di fa. Ma n6 o voltin pagjine dal moment
e o sierin il libri cence vé imparit.

Alfin, cun dut che i stats europeans a an dome
mot plui inla i confins e i timps nus domandin
di cjapasi a clr di ducj i popui, massime di chei
plui puars, vué si gjolt che si cjape st la machine
e si va in Slovenie cence intops. Magari no dome
par spindi di mancul, ma ancje par finile di
tarizasi fra ex confinats e no permeti mai altri di
tird st stangjis e confins.

Udin ¢ Une mostre par riscuvierzi la opare
di pre Eugenio Blanchini

Tal Museu Etnografic dal Fritl di borc di Gragan
(la dai crotérs) te suaze des particolérs rassegnis
tematichis a rotazion si vier¢
une mostre par riscuvierzi
*. une grande personalitat
furlane, pre Eugenio
Blanchini di Biacis.
Pre Blanchini al ¢ nassit a
Biacis tal Pulfar ai 7 di Mar¢
dal 1863. Al ¢ muart ai 11 di
marg dal 1921. Ordenat predi tal 1886. Tal 1890
al € nomenat viceret6r dal Orfanotrofi Tomadini
di Udin. Al devente plevan te parochie di Sant
Zorg a Udin tal 1899.
Si interesse dai contadins e di agriculture e a
Padue al presente il metodi Stanislao Solari di
colté la tiere. Ven a stéi la difusion di litims par
insiora il teren di azot e la rotazion razional des
culturis. Tal 1902 al istituis la Union di Sant
Rafaél jenfri i predis pes missions dai emigrants
e il Segretariat dal popul di Udin par coordena
il jutori ai furlans lontans dal Fritll e sincira la
cuistion de emigrazion temporanie in Fritll fate

T

dai talians. La parochie di Sant Zorg a Udin, la
che lui al & plevan, a je la prime in diocesi a meti
st, tal 1903 une Casse Operarie. Al fonde un
ricreatori che daspo al devente I'Istittit tecnic des
feminis a lui dedicat che al a durat fintremai al
1990.

Udin ¢ La vocazion dai furlans
23 (Comunitats par strade di bons. Rizieri De
Tina, su La Vita Cattolica)

Diu al continue a incjarnési e al

clame ducj i oms a deventa ce

che al pensave di 16r cuant che,

come siei fis, ju imbastive tal

grim de mari. La idee di jessi

clamats e mandats di Lui inte vite,

nus e fas cjapa de bande buine. Se o sin a frizi
intune brute situazion e o rivin a sinti che Lui
nus a mandats li, nus someara come di vé cjatade
une mantie par riva a puartale, sintintsi in s6
compagnie. La vocazion e la mission e rivuarde
ducj i oms.
Come Furlans, devant di chestis dos peraulis,
o vin di f4 i conts cun ciertis dificoltats che nus
vegnin de nestre culture. Prin di dut cu la pocje
stime che o vin in no stes, sedi come personis
che come popul. Cuant che un nus domande
di fa alc par chei altris, o devant di chei altris,
nus ven subite di di di «no». O crodin che chei
altris a sedin mior di né e si tirin indatir; ancje
come popul o sin bogns di dai plui fiducie a
un forest che a un dai nestris. Al ¢ di zont4 che
dopo o sin pronts a lagnasi se chel nol ¢ come
che lu pensavin. E, se di une bande o sin pronts
a criticé, di ché altre o vin pore di jessi criticats.
No par nuie tancj Furlans a an fate fortune e si
son fats un non ftr dal Fritil! Po o vin ancje di fa
i conts cun ciertis convinzions e ciertis poris che
nus vegnin de nestre storie. Par esempli il jessi
persuadiits de inutilitat dal cambiament. Nus
somee che, ancje se a cambiin i timps o lis le¢s
o lis musis, e sara «ché e simpri ché», che «dut
al sara come prin!». In reson di chel o vin pore
dal «gntif»; pore che si pant tai mfits di di come:
«Mai lassé la strade vecje, par ché gnovel»; «Ten
il mal che tu 4s, cence lagnati, che e podares lati
piés!»; «Simpri mél, mai plui ben». Dut chest nus
a fat simpri tigni il nivel des nestris aspirazions,
o des ispirazions, su la misure des nestris

pussibilitats, cence mai pensa di podé conta
suntun jutori che al ven di fiir. «Di bessoi!».

Po ben la idee, il jessi clamats, la vocazion, nus
puarte fiir de nestre strade, e volte pagjine sul
passat e sul presint, par invidnus viers une vite
diferente o un gntf mt di vivile. Tant al & vér
che, dopo che il Signér al a clamats i Apuestui

al a zontat: «Convertitsi e crodét tal Vanzeli »
(Mc 1,14). Convertisi al viil di, cambi4 il mat di
pensa e di vivi. Ma nd o vin pore! Rindisi cont
ancje dai nestris limits al & necessari par no resta
sierats dentri di 16r, midiant la fede tal Signor
che nus jude a superaju. Alore, se no vin stime
di no, o varin di pensé a dute la stime che Lui

al a di nd e crodi a Lui, no a n6! Se o vin pore o
vin di crodi a Lui che, cuant che nus clame e nus
mande, nus garantis ancje: «Jo o sarai cun tel».
(Es 3,12).

Udin ¢ I imnis dal patriarcje sant Paulin di
Aquilee

W—- ™ Aes 4 dopo di misdi par
—| ""T'\ | & __cinc pontadis e tache
pa” __Frﬁ la trasmission su Radio
- Spazio 103 dai imnis
compondts pal timp di
cuaresime e pe setemane
‘ 'm E sante dal patriarcje
i £ ‘i ' aquileiés. I cinc cjants
Lg 1 a son: Scomenc la
d cuaresime, Confession
e vaiude di pinitince,
11 Patriarcje Josef, Il distombasi di Lazar e La
Caritat (Ubi Caritas). I imnis a son spiegats
cuntune introduzion storiche leterarie di Alessio
Persic e Sandro Piussi e recitéts di Stefania
Pontecorvo. (Te foto Sant Paulin, Carli il Grant e
Alcuin te sagristie de Catedral a Udin)

Udin ¢ Zornade Furlane dai Dirits
promovude dal Comitit 482

A son passits 501 agns di cuant che - si jere ai
27 di Fevrar dal 1511 - a Udin si a impiade la
faliscje de plui grande rivolte popolar de storie
dal Fritl. Tes campagnis de nestre tiere, il riviel
al ¢ stat puartat indenant intal non dal rispiet
des “legs antighis”, ossei dai dirits di autoguvier

rivendicats des comunitats rurals furlanis. Par
cheste reson il Comitat 482 al a decidat di sielzi
cheste date par celebra la Zornade Furlane dai
Dirits e, adun cun altris realtats furlanis, al va
dilunc a ricuardale.

Udin Q Scredt lan academic 2012/2013 de
Universitat dal Friiil

La cerimonie, che e a viodt la presince dal
ministri Francesco Profumo, si ¢ davuelte
inte aule Magne di placil Kolbe, e e je stade
precedude de celebrazion de
messe de bande al arcivescul
{:_;. Andrea Bruno Mazzocato inte
glesie dal Coleg “Tomadini” 23
5 La cerimonie e je po lade
- indenant cui intervents de
magnifiche retore Cristiana
Compagno, de rapresentante dai
students Alice Buosi e, pal personal tecnic
aministratif, di Maurizio Pisani. La prolusion,
impen, afidade ogni an a rotazion a une des
dis facoltats dal Ateneu, i ¢ tocjade cheste
volte ae facoltat di Jurisprudence e e je stade
davuelte dal professor Ludovico Mazzaroli,
docent di dirit costituzional. Il teme di fonde
di chest an al rivuarde un progjet di federazion
tra lis universitats di Triest e di Udin. I
ministri Profumo tal so intervent al promovit
la Universitat e il sisteme Fritil al pont di
impegnasi a speriment, a nivel nazional, la
proponude universitat federade che e podara
smira ae creazion di réts di ateneus autonoms
par promovi e gjesti programs di svilup didatic
e de ricercje. Sun chest cont il ministri al fasara
pronta un progjet prime de Sierade, cuant che al
vares di torn chenti par analizé cui ateneus di
Udin e di Triest e cu la Regjon cemit tradusilu
sul teritori. I triestins a smicjin la fusion des dos
universitats.

Sest O E nas la gnove Cordl polifoniche in
Sylvis

Te gnove coral a son 25 di 16r. A vegnin di dut
il Fritll: Spilimberc, Pordenon, Purcie, Vile
di Flum, Dagan, Palactl, Tisane e Rivignan.



N
()]

IequuadIp

102

4

Ty Tep ommed —

Diretdr musical e artistic al & stit nomenat il
mestri Roberto de Nicolo di Pala¢tl docent al
conservatori “G. Tartini” di Triest.

Udin ¢ Il Priér di Bose, Enzo Bianchi
in Fritl

Clamat di pre Alessio Geretti,
&: delegat episcopal pe culture
de arcidiocesi di Udin, il pri6r
di Bose, Enzo Bianchi al ten
un incuintri te Catedréal come
moment di aprofondiment tal troi
de pastoral pal impegn sociopolitic, pe justizie
e pe pas fat parti ai 21 di Otubar dal 2011 te
assemblee dai cristians pal avigni dal Fritl. Di
matine al partecipe al ritir cuaresimél de Glesie
udinese tal Seminari interdiocesan di Cjastelir.

9 Aquilee O A pit di Aquilee fin a Madone di
Mont

La diocesi di Concuardie-
Pordenon a organize

un pelegrinag a pit sul
percors “cjamin celest”
met(it adun de Ass. Iter
aquileiense cu le colaborazion de parochie dal
Santissim Redentdr di Viladot di Fontanefrede.

Morus O A a dis agns de muart il Friill al
ricuarde Riedo Puppo

Riedo Puppo, insegnant,
sindicalist, gjornalist, e,
massime, scritor. Une schirie
di iniziativis inmaneadis
dal Comun di Morts, che a
tachin aes 4 dopomisdi cuntune
cunvigne a Pala¢ Belgrat a Udin.
Testemoneancis di Rienzo Pellegrini, bons.
Duilio Corgnali e Giovanni Frau.
Puppo al ¢é stat, dal sighir, un dai autors furlans
plui lets in assoldt. II so libri plui fortunat, “Par
un pél’, al a vt 8 ristampis e cumo al vignara
stampat di gnaf. “Une vos profetiche”, al a scrit
dal scritor furlan pari David Maria Turoldo.

Landarju (Pulfar) ¢ 10 agns dal corot di
bons. Pascuale Guion

Celebrazions in ricuart di bons.
Pascual Guion (te foto) (Biacis
1 di Avril dal 1909 - Glemone
28 di Dicembar dal 2002)

organizadis de Associazion “pre
Eugenio Blanchini” insiemi cul

Istitat di culture slovene.

Il plevan di Montmaior di Savogne di Udin par

sloven lu clamavin “Cedermaci” dal non dal

protagonist dal famos romang di France Bevk

“Kaplan Martin Cedermac” che al conte de lote

dai predis de Sclavanie cuintri de proibizion

fassiste (dal 1933) di dopra il sloven (lenghe
mari) tes liturgjiis e cui fruts a dutrine.

A jerin cuatri i “Cedermaci” des valadis dal

Nadison. Lui, bons. Angelo Cracina, bons.

Zaccaria Succaglia e bons. Valentino Birtig.

Bons. Guion al & stat ordenét predi tal 1933. Tal

1983 in ocasion dal 50m di messe bons. Alfredo

Battisti arcivescul di Udin lu @ nomenét cjaluni

onorari dal Cjapitul di Cividat. Al a fat il plevan

di Montmaio6r sul Mataitir dal 1936 fin al 1999. A

jerin 7 i borcs che lui come plevan al considerave

come la s6 famee: Stermize, Pechinie disore,

Pechinie disot, Barza e Losaz. Bons. Pascuale

Guion al jere ancje un dai proprietaris dal cjistiel

di Ahrensperg a Biacis.

Reane ¢ Si ricuarde bons. Giosué Cattarossi
vescul di Belum

Sante Messe funzionade di
bons. Pietro Brollo in ricuart
di bons. Giosue Cattarossi (te
foto) vescul prime di Albenga
in Ligurie dal 11 di Avril dal
1911 e dal 21 di Novembar
dal 1913 vescul di Feltre e
Belum. ir, te parochial di

Reane, pre Oscar Morandini al

a ilustrat la vite e la storie dal vescul furlan.

Nasstt a Cortal di Reane ai 23 di Avril dal 1863

al e deventat predi ai 28 di Avril dal 1888.

Al ariceviit la ordenazion episcopal te catedral

a Udin ai 28 di Mai dal 1911 pes mans dal

arcivescul di Udin bons. Antonio Anastasio

Rossi insiemi cui vescui di Padue Luigi Pelizzo

e di Concuardie Francesco Isola. Al € muart

a Belum ai 3 di Mar¢ dal 1944 la che al ¢ stat

sepulit inte catedral.

Bons. Cattarossi al ¢ stit un dai cuatri predis

de diocesi di Udin che tra il 1909 e il 1914 e
deventin vescui dopo de visite apostoliche
(1907) in diocesi e tal seminari di Udin dal
domenican Tommaso Boggiani che te devastante
relazion al a scrit dut il mal pussibil sul clericat
de diocesi e denunziant, secont lui, la presince in
seminari di doi “moderniscj” recidifs. Ven a jessi
pre Giuseppe Ellero e pre Pio Paschini.

Chei altris tré predis ordenéts vescui ta chel timp
a son: bons. Giuseppe Foschiani (1909, Feltre

e Belum), bons. Luigi Paulini (1911, Nusco/
Avellino) e bons. Fortunato Da Santa (1914,
Sessa Aurunca-Caserta). Ta chel clime di cjace

al “modernist” nissun nol jere “dotor” ma dugj i
cuatri “pastors”.

Pléf-Purcie { Lezion su le storie de Pléf di
Sant Virgjili

Il vicepresident de SFF prof.
ﬁq Piercarlo Begotti (te foto) al ten
une conference su la storie des
pléfs di Sant Virgjili in Fritl e de
-

pléf di Polse che e je mari di plui

parochiis de zone. A son tré lis pléf

dedicadis al sant vescul di Trent in Fritil: ché di
Polse la plui viere, ché di Mania e ché di Davar.

1 Sante Marie dal Gruagn ¢ Nazionalisim
talian. Letare di denunzie di Bepi Agostinis

Cuntun grant marum o vuei conta chel che mi &
capitat domenie ai 11 di marg. O jeri
lat st a S. Marie dal Gruagn in
Comun di Mortus, par jessi
dongje, insiemi cun altris
furlans, ae femine di Riedo
Pup, pe celebrazion de messe in
ocasion dai dis agns de muart dal
so om. Come che o fas in ciertis ocasion o vevi
puartat la bandiere dal Frial che le met fiir, come
par solit, te maniere di un labar, par vie che
metude cussi, la acuile si le viot simpri, e parsore
o vevi fat une scrite a pro di Pup: “Juste ricuarda
Tom, ma angje il so amdr pe lenghe, un sintiment
che al varés di travanénus ducj”. Viodat che
insiemi al ricuart di Pup si ricuardave, in ché di,
140 agns de fondazion dal grup alpins di Dalni,
o0 ai met(it la mé bandiere su la puarte sierade a

campe de puarte central, li che no dave fastidi al
corteu dai alpins che a jentravin in glesie. Par di
la veretat e jere la uniche bandiere furlane. Finit
messe 0 soi vigniit fir par cjapa su la bandiere

e metimi viers il cjampanili, par no da fastidi ai
alpins che a lavin di ché altre bande. Cuant che
o stevi par cjapéle su, mi soi acuart che e jere
dute ingrumade, “strani o ai pensat” nol jere
cuissa ce aiaron, le cjapi st par metile sui blecs
di “velcro” su la aste, cuant che o viot che e je
sbregade tal sen orizontél, un colp tal ctr, o soi
stat cence peraule e fer par cualchi moment. Al
¢ clar un nazionalist “viliac”, parcé che un che

al fas cence vé il coragjo de s6 azion, al ¢ poc di
viliac. Parce lu aial fat? No me cjapi cui alpins,
ancje parce che lalpin al ¢ un simbul une vore
fuart dal nestri Fridl, e si sintin une vore furlans,
di fat la lenghe furlane e je la 16r lenghe cuant
che si cjatin. Ma come in dutis lis fameis, magari
infiltrat, la piore nere e salte simpri fir. O al &
un nazionalist oltrancist, forsit si ¢ impensat

dai scrits di Riedo, che nol jere tant tenar, sedi
cu lis servitiits militars e sedi cui sorestants dal
esercit, o se invezit lu a fat pal discors de grande
Patrie Italie, alore al & un puar diaul che nol sa
ce che al vl di Patrie. Lu dis par talian par jessi
clar: “ Patria: territorio e popolo che vi risiede,
unito da una lingua e dall'uniformita di cultura
e tradizioni” Par no furlans il Fritl al a dutis
chestis cualitats, par chest al ¢ la “Nestre Patrie”,
e no pigule come che spes si sint a di, e je Patrie
e vonde dome che o vivin e o fasin part de Patrie
Italie. Il “grant” e “pigul” al & dut relatif, ce ise la
Italie in confront a dut il mont, une pigule part,
ma par no e je grande pe s storie pe s6 culture,
pes sos tradizions, duncje le difindin cuintri
chei che a fevelin mal di jé, e cussi nd furlans o
difindin ancje il Fritil cu la stesse passion, parceé
che lis lidris che a supin tal passat, nus dan la
fuarce par 1 incuintri al avigni, simpri libars

di pandi il nestri amor e la nestre passion pal
nestri Fritl. Visaitsi une robe; come cuant che

al & vignit il President Napolitano a Udin, su la
stesse bandiere o vevi scrit parsore: “né o sin un
popul fin che o varin la nestre lenghe”, duncje,
fin che si sintara fevela furlan o varin la nestre
Patrie. Furlans bisugne tigni dir, e soredut come
che al a dite Bons. Corgnali, durant la predicje,
o vin bisugne che a nassin fruts furlans. Ancje in
France che e veve il stes probleme agns indair,

a an fat des le¢s che an ribaltade la cuistion.
Cuissa che i nestris sorestants no imparin alc
ancje dal forest.

Bepi Agostinis

14 Midun ¢ Su lis olmis dai pichepieris

| Te sale consiliar de
Comunitat montane Michele
Bernardon al ten une lezion
su lis olmis dai pichepieris
e scarpelins de val de
Midune tal mont. Lincuintri
organizat de Universitat
de tierce etét di Spilimberc
dutune cu la Bancje Cooperative di di Sant Zorg
e Midun. Si sa dai prins pichepieris in Fritil
fintremai dal secul XV.

Udin ¢ I furlans e la [or storie (Lagdr di
15 bons. Duili Cuargnal, te foto, su La Vita
Cattolica)

La gnove e salte fiir di une
ricercje fate dai students dal
Stringher di Udin titulade: «II
risorziment viodat dai fruts».
Si trate di un progjet inmaneét
de scuele pal «150m aniversari de
Unitat di Ttalie» (1861-2011).
Si ben confuartat dal president de Republiche
taliane, si ben spampanét su dugcj i gjornai e
radios e televisions, par cui che i ten a la storie
si vares viit amancul di visa i frutats de scuele
che il titul di chel aniversari nol jere a plomp,
par vie che chei 150 agns si riferissin se mai al
Ream di Italie e no ae unitat di Italie. Ai 17 di
mar¢ dal 1861 cun di fat a Turin al fo proclamat
propit il Ream di Italie. Ma in ché volte ni il
Venit, ni il Fritl ni il Lazi no fasevin part di
chel Ream. Al sucedeé pal Venit e par une part
dal Fritil dome tal 1866, cuant che la Austrie e
pierdeé la vuere cu la Prussie. Ai 26 di Lui di chel
an 'udinés Augusto Berghinz al jentra a Udin te
place denant dal templi ossari da cjaf di un trop
di lancirs di Aoste. Ai 3 di Otubar e fo firmade
la pés di Viene e ai 22 di chel an si fas¢ in Venit e
in Fritl il plebissit di union al ream di Italie (ma
par Gurize dome daspo la prime vuere mondial).
Ai 15 di Novembar al riva a Udin ancje il re

Vitori Emanuél II. Il guvier talian al manda
chenti il governador plenipotenziari Quintino
Sella, che par pore dai furlans al taca une
politiche di italianizazion dai furlans a scomenga
soredut de scuele e cirint di dislidris4 la lenghe
furlane e ancje ché slovene. E tacé propit tal

’66 la solfe dal patriotisim talian in Frial che
daspo al fo ancjemo plui cjalcjat cul fassisim.

11 Fritl di in ché volte al deventa un confin, un
cuintrimural de Italie.

Dungje il Fritil cui 150 agns talians nol jentre. E
cuale la Patrie dai furlans, alore? Se si a di tigni
cont dal significét («tiere dai paris, dai vons») e
ancje de diference jenfri nazion e citadinance,

si vares di di che la Patrie dai furlans no po jessi
che il Fritl, la tiere che ju a nudrits, che ur a
furnide une lenghe, dula che tradizions e culture
a svantin une storie bimilenarie. E la Italie? I
furlans di in ché volte, cun dut che i talians a
vessin fat di dut par metiure te coce la sflocje de
liberazion, a fevelavin dal ’66 tant che dal an de
invasion. Ancje parce che i furlans a an un sens
pratic e cjalant i mudaments di legs e des usancis
no podevin pensa si no: cun di fat ur tocji paia
tassis mai paiadis prin, ancje su la farine par

fa polente, parti par fa il soldat ducj che prime
dome cualchidun, di jessi tes sgrifis dai parons
plui di prime, di vé da fa cuntune gnove raze

di impleéts puartats chenti de Italie. Cussi che
subite daspo e scomenga in Fridl, par vie de
miserie cjanine, la grande gruse de emigrazion
che e salassa cetancj pais furlans. Si che duncje

il gjornal di chenti al intitule cussi la gnove dal
Stringher: »I furlans e la 16r Patrie. I1 28% no

si sint talian». La ricercje e je stade fate su 600
personis dai 15 agns inst.. Tancj o pocs il 28%?
Cjalant de bande dai talianissims si vares di di
masse. De bande dai furlans si podarés pensé
masse pdcs. Ma al e di ricuarda che tal plebissit
dal 1866 dome il pigul pais di Cosean al riscja

di di di no, che par chel si dis ancjemo «Cosean
dal no». Si che duncje o varessin di di che i
furlans cussients de 16r identitat e de 1or culture,
comprendude la storie, a son cresstits, al dispiet
di Quintino Sella, de scuele taliane, de radio e de
television taliane, de tante retoriche di chescj 150
agns. Un miracul, al ven di pensa. I frutats de
scuele Stringher a an sgarfat un poc par dut par
scrutind il Risorziment in Fritil. Al displas che tai
libris adotats no comparissin ni la Cuintristorie

di pre Josef Marchet, ni la Cuintristorie dal
Fritl fin tal di di vué di pre Josef Marchet e pre
Checo Placerean e nangcje il volumon di Vielm
Blasut su pari Luigi Scrosoppi (dula che purptir
si discor dal Risorziment in FriQil). Che i frutats
a vedin passonat sul computer e te enciclopedie
Wikipedia al pues vé zovat a dopré il pc ma
mancul il ¢jaf e la storie vere. Il referent al vise
che la vore no voleve jessi drecade a studids di
storie. Ma no o crodin che al ¢ simpri un azart
invia int zovine par stradis no cognossudis e
magari lassédle che sedi imbussulade di chés che
il grant J. Marchet al clamave sflocjis. Par altri
bulo chel 28%, tant di cjapiel.

Udin ¢ I cuartés e lis decimis (Cui voi
19 dai picui di pre Vigji Glovaz, su La Vita
Cattolica)

Tin al jere un dai oms che a levin a cjapa s il
cuartés pal plevan borc par borc, cjasl par cjasél
e cence lassa fiir ni i bacans ni i
. sotans. Cun di plui, stant che
al veve la musse e la carete,
al jere I'unic che nol podeve
mancj4, biel che chei altris si
) alternavin. Cjapa su il cuartés
al jere un event par dut il pais.
Tal zir di doi tré dis a levin a finile sul cjast dal
plevan blave, forment, fasiii, cocis, cincuantin,
ue (la plui sane e biele) e cualchi zei di pomis,
milugs rusins e une sporte di cacos. La forme
di formadi e leve drete tal camarin e cussi la
damigjanute dal baco o dal clinto o dal nostran.
La cuestule, anticipade tai avis de Messe de
domenie, e a tacét a pierdi la s6 impuartance a
la sierade dal secul passét, co i contadins a son
lats a spig e la plui part de int e & tacit a vore sot
paron. Cundut che nol jere studiat, Tin al saveve
che il cuartés, par une tradizion antighe metude
in pits ancjemo dai Concilis e dai Capitolars dal
secul IX, al faseve part dal imagjinari popolar.
Si sa che la cuistion des decimis e vignive di
lontan, dal Prin Testament e ali e cjatave la
justificazion stant che i Sacerdots e Levitis no
jerin parons di tiere. Dutis lis tribts a vevin di
mantigni i sacerdots cu la decime part dal racolt.
Tal Concili di Tribur (Gjermanie centrél) dal 895
dopo di Crist si stabilive clar la 16r destinazion:
un cuart de decime e veve di 14 al clericat, par

permeti che a fasessin il dové ministerial cence
che ur vignis la ernie; un cuart ai puars, che a
vevin maris che a cjapavin su dome a cjalalis; un
cuart par mantigni i edificis dal cult, ven a stéi la
fabriche; l'ultin cuart al Vescul pes s0s necessitats
e dovés di rapresentance. Propit in ché volte e je
nassude la Fabricarie, ven a stéi la comission dai
probivirs che e curave la part aministrative: bens,
lassits, beneficis e spesis de glesie o des glesiis de
comunitat.

Un pdc ala volte al a cjapat pit il compit
insostituibil dal plevan di pia st lis decimis,

che a son simpri stadis une impueste parochial
su dutis lis animis che lui al curave. Cul 14 dai
secui lis vicendis dal Fritil an mudat situazions,
costums, usancis, professions, marcjats,
coltivazion dai terens vieris e novéi, dai roncjéts
e dai bonificats. Dal dové di pai4 lis decimis

ai plevans a restavin fiir dome i Ebreus, e il
parce si po imagjinalu. Il Dirit Canonic al a
mantignude la decime e la finalitat che a vevin
stabilit i Concilis e i Capitolérs rinovant la liste
des preferencis: un cuart si veve di mandéalu

al Vescul e chei altris tré a disposizion dal
plevan: un pai puars, un pe fabriche e I'ultin

pes necessitats sos e dal clericat che lu judave.
Cemt sono ladis lis robis tai secui? Il Vescul al
steve lontan e stant che nol saveve trop che si
cjapave su pes fameis nol podeve lamentési se

i rivave pdc e il plui scart. Si devi a lui la buine
man ogni volte che al leve a vescola. Tes visitis
pastorals si presentave cun dut il compagnatori
e pal plevan al jere piés di une tampiestade tal
broili. Si domandarés cemat mai che il costum di
cjapa st il cuartés al a tignat par tancj secui fin
in di di vué? Si scrupule par diviersis resons, ma
jo o ten la teorie di Tin. Lui al diseve: «I prins a
sedi interesséts a no pierdi il cuartés a jerin tant
il plevan che la fabricarie, par vie che a vivevin
di chel!».

Udin ¢ Rompi la glace cui “imigrats”
15 (Comunitats par strade di bons. Rizieri De
Tina, su La Vita Cattolica)

Nus a fevelat a n6 predis un di chei che a studiin
su cemt che e va indevant

la societat. Po ben nus a dite che inte nestre
Glesie di Udin, se si sieras la imigrazion o
passaressin, in 20 agns, di passe 510.000 di nd

che o sin cumo, a 450.000! E trop

plui vecjos? Se invezit si lasse

che lis robis a vadin indevant

come cumo, si proviot che

a saran 560.000. E je une

prevision che e pues fanus pore,

ma o podaressin impensasi che tancj dai nestris
a son emigréts vie pal mont e che ducj no, prin o
dopo o sin «imigrats» in Frial.
La imigrazion nissun le fermara. Altris a
podaran leile dal pont di viste politic, psicologjic,
sociologjic o economic. Stant che o sin cristians
o vin l'assum di ciri di viodile cui voi di Diu.
Prin di dut o savin che la nestre storie e je tes
mans di Diu e che Lui al sa il «parce» di ce che
al sucét. Partint di cheste fede e de sigurece che
nus da S. Pauli che «par chei che i vuelin ben a
Diu, dut al jude a 14 a finile in ben!» (Rm 8,28)
e nas ancje la sperance tal cjala lavigni e tal
vivilu. Provin a pensa: za fa cualchi an il Stat che
al veve mancul nassitis tal mont e jere la Italie
e la nestre regjon e jere ché che e veve mancul
fruts. O jerin la tiere plui sterpe di dut il mont! II
nestri avigni al jere in forsit... Cumo lis nassitis a
tornin a la st e il merit di chest lu an i imigrats.
Tai nestris vecjos pais e sta jentrant int gnove che
e ven di ogni bande. Tocs di umanitéat gnove si
insedin te nestre societat. Al &€ come cuant che e
je necessarie une operazion di «traplant» che, se
no, al restares dome di muri. Si sa che il cuarp
si rivolte viers ce che di gniif al jentre dentri
di lui. Ogni traplant al a la «crisi di rigetto».Di
simpri ca di n6 la muse foreste no jere viodude
tant vulintir, ancje parcé che i forescj a jerin
vigniits simpri a raspa. Cumo a nassin dificoltats
gnovis e al ¢ facil ciri di no frontélis identificant,
pe nestre pegrece ment4l, il nestri pais cu lis
personis che o cognossin za, magari rivant
a fanus fa une division tra «i nestris» e «chei
altris», fasint fente che no sedin tal pais.
NGO cristians o savin che «il Signor nol fas
preference di personis» (At 10,34), parceé che
ducj a son siei fis e n6 o savin ancje che a son
ducj nestris fradis. Une forme di jessi cristians
vué e pues jessi ché di svicina par prins chei che
no cognossin par domandéur di indula che a
son, cemit che si cjatin tal nestri pais e magari
invidaju a bevi alc par fermési un moment di
plui cun l6r. Rompi la glace tai rapuarts nus
fas jentra intai dissens di Diu, par jessi une

sprolungje di Lui tal fa cheste nestre storie.

Preusdomini ¢ Presentazion dal dizionari
16 toponomastic etimologjic e citazions
storichis

Te sale “Franco Verona” de Bancje cooperative di
Pordenon Barbara Cinausero Hofer e Ermanno
Dentesano a presentin il libri Dizionari
toponomastic etimologjic e citazions storichis.

1 Gurize  Pre Giulio Trettel cjaluni onorari
de metropolitane

Larcivescul di Gurize bons. Dino De Antoni

al nomene il salesian pre Giulio Trettel cjaluni
onorari de Glesie metropolitane “Sants Ilari e
Tazian” Pre Giulio al & nasstt a Fiera di Primiero
(Tn) tal 1930. Fat predi tal Avril dal 1963. Pre
Giulio al & un dai esperts e studids des oparis e
de pastoral di sant Cromazi di Aquilee.

17-18 Coder ¢ Inoval dal corot di pari David

Maria Turoldo

La Aministrazion comunél
di Sedean, cul patrocini de
Provincie di Udin, in ocasion
dai 20 agns de muart di David
Maria Turoldo, e la Associazion
cultural “pari David Maria
Turoldo” e ancje i fraris di Madone
di Gracie a Udin a vierzin un program plen di
events cun ché di “torna a scuvierzi” o mior
cun ché di “torna a da” la esistence vivarose di
Turoldo ae “s¢” int li de cjase indula che al &
nasstt pari David a Coder.
La agjende dai apontaments si vier¢ cu la
repliche dal spetacul “... e la casa parla ancora .
Sussurri tra le pareti - Cisicaments jenfri i claps”™:
azion seniche su tescj di Turoldo, la regjie e
je par cure di Paolo Bortolussi; la version par
furlan e je di Giacomina De Michieli.
I visitadors, scomengant des 6 di sere, a puedin
jentra tai locéi di cjase Turoldo intune maniere
diferente: acompagnats des imagjins (par cure
di Remigio Romano), des sunadis (Associazion
musicél “Armonie” e la coral di feminis
“Euterpe” e la corél “Ploie di Rosis”) e de stesse

vOs di Turoldo a passaran di stanzie in stanzie
dilunc il troi de memorie, par discuvierzi il leam
che pari David al veve cul Fridl, cu la sb infanzie,
cul so pais e cu la int furlane.

Penultin di dis fis, David Marie Turoldo (batiat
cul non di Josef) al & nass(it ai 22 di Novembar
dal 1916 a Coder di Sedean intune puare famee
contadine di in ché volte. Jentrat di zovin te
congregazion dai Sierfs di Marie (i fraris di
madone di Gracie a Udin) al devente predi tal
19, tal 40 a lu mandin a Milan.

1l gardenal di Milan Ildefonso Schuster lu clame
a predicja la domenie in Domo fin tal 1953. Tal
1961 i servitis lu mandin a Udin li de Madone di
Gracie. Al tache a frecuenté Pier Paolo Pasolini
e cu le s6 colaborazion tal 1962 al fas il film “Gli
ultimi”. Al mtr a Milan ai 6 di Fevrér dal 1992.

9 Sant Foche (Sant Quarin) ¢ Cors di lenghe
e culture furlane

1l vice president par
Pordenon de SFF
prof. Piercarlo Begotti
tal centri social al ten
un cors di lenghe e
culture furlane. Sant
Foche tal 2012 al

fas fieste pai siei 1250 agns. Il prin document
che al fevele dal borc al & dal 762. Il pais al

vl riscuvierzi la so storie e al a metiit adun

une schirie di iniziativis ancje par cognossi lis
risultivis de variante locél de lenghe furlane.

9 Sant Vit dal Tiliment ¢ Gaudiolo da San
Vito scrivan patriarcjal

Te sale consiliar a palag Rota il
prof. Piercarlo Begotti (te foto) al
presente il libri di Luca Gianni
Fragmenta disiecta di Gaudiolo

da San Vito al Tagliamento
editét dal Istittit Pio Paschini di
Udin cul Istituto Storico Italiano per
il medio Evo di Rome. Si trate di un cancelir de
curie di Aquilee sot dai patriarcjis Ludovi Torian
e Marquart di Randeck tor dai agns 1363 - 1379.

Brezje (Slovenie) O Sante Messe tal
santuari marian

Menéts di pre Thomas
Kyran, la diocesi di
Concuardie-Pordenon e
organize un pelegrinag tal
santuari de Madone cul
gusté a Bled.

29 Visepente ¢ Riflessions sul vanzeli di Marc

Bons. Rizieri De Tina, plevan di Nimis, aes 8

e mieze sore sere al ten une riflession sore il
cjapitul 11,1-10 di Marc te Glesie di Sante Marie
Assunte.

30 Spilimberc ¢ Incuintris culturdi

Menats di bons.
Giancarlo Stival, la
diocesi di Concuardie-
Pordenon e organize
un un itinerari par
scuvierzi i tesaurs
artistics e lis bielecis dal circondari.

30 Udin ¢ Bach-II Tridui te Catedral

Pre Alessio Geretti, delegét episcopal pe culture
de arcidiocesi di Udin, in colaborazion cul
Comun di Udin, la Regjon, cu la partecipazion
de Coral dal Fritl-V] e la Fvg
Mitteleurope Orchestra, e cu la
poie de Cjamare di Cumierg
di Udin e di tancj sponsors
privats, al organize tré seradis
musicals: i tré dis dedicats ae
musiche a viodaran la esecuzion,
une datr di ché altre, di oparis mestris di
musiche sacre dal talent di Eisenach: la Passion
seont Zuan, vinars ai 30 di Marg, la Passion
seont Mateu, sabide ai 31, e la Messe in Si minor,
domenie ai prins di Avril.
A ogni serade un diretor diferent, ducj brafs
e ognidun cu la s6 peculiaritat. Filippo Maria
Bressan al dirég la Passion Seont Zuan. Paolo
Paroni la Matthdus Passion, infin Andrea
Marcon la Messe. I soliscj a son: Gernot Henirch,
Wilfred Zelinka, Ewald Nagl, Gerd Kenda,

Barbara Fink, Maria Erlacher, Markus Forster,
Claudio Zinutti, Alessandro Carmignani. E
ancje la DomKantorei di Graz, lis vos blancjis
dai Pueri Cantores dal Domo di Udin e de Coral
Artemia di Tor di Zuin.

Gurize  Sante Messe pal Bedt Carli I di
Austrie

Inte Glesie di Sant Carli

si rinove la tradizion de
ricorence dedicade al Beat
Carli I di Austrie. La Sante
Messe e ven celebrade

di bons. Arnaldo Greco
cun pre Walter Milocco
coordenador de Gebetsliga
che e a ancje promovude
la iniziative. La coral “SantAlberto” direzude
di Elisabetta Moretti e compagnera la funzion
religjose.

Sant Zorg¢ di Noiar ¢ Messe grande pe
31 ricorence e fieste pai 935 agns de Patrie dal
Fritl

Messe Grande par
furlan celebrade
dal vicjari gjeneral
de diocesi di
Udin, bons. Guido
Genero dutune cul
plevan bons. Igino
Schiff. Chest an la Fieste dal Fritl, metude adun
des Provinciis di Gurize, Pordenon e Udin, cul
Ufici Scolastic de Regjon, I'Istitdt Ladin Furlan
“Pre Checo Placerean” e cu la partecipazion de
Regjon, des Diocesis di Gurize, Cuncuardie-
Pordenon e Udin, de A.R.Le.E, de Universitat
dal Frial, dal C.I.R.E, de Societat Filologjiche
Furlane, e ven fate inte Basse Furlane tai
Comuns di S. Zorg, Mugane e Cjarlins cuntun
program sior di ativitats.

Cormons ¢ Messe su la mont Cuarine par
memored il Beat Denél di Ungrispach

Inte Glesie de madone dal jutori e ven dite Messe
in memorie dal Beat Denél di Ungrispach. Lis

cronichis a contin che dal XV secul in dugj

i ¢jistiei dai di Ungrispach in Fritl, come in
Carinzie, Stirie e Istrie al jere une vore praticét il
cult dal Beat.

Cjarlins ¢ Cerimonie uficidl de fieste de

1 Patrie dal Friill dal 2012 inmaneade adun
dai Comuns di Cjarlins, di Mugane e di
S.Zor¢

Celebrazion Uficiél
par testemonea il
valor di identitat
de ricorence,

come simbul par
proclama e rinsalda
ileams dai furlans cu la 16r tiere e la 10r culture.
Il moment culminant de Fieste dal pont di viste
civil si davuelzara a Cjarlins, a taca des 11.45,

la che a saran dutis lis autoritéts, cu la leture

de Bole dal Imperadér Indri IV, la consegne

dal premi “Britule di Arint” e la presentazion

de “Clape 2012”
Po dopo al tacara
il licof “Savors de
Basse” con prodots
tipics.

Si celebre aromai
di agns inca la “Fieste de Patrie dal Frial”. La
fieste e la date e je stabilide, tant che memorie
storiche, ai 3 di Avril par vie che al fo juste
apont ai 3 di Avril dal 1077 che I'imperadér
Indri IV al premia il fedél Siart, Patriarcje de
Glesie di Aquilee
(1068-1077) cu

la invistidure
feudal de Contee
dal Fridl, rindude
indipendente in
maniere definitive dal Ducét di Carinzie e de
Marcje di Verone e dome sot de autoritat direte
dal Imperadér di Gjermanie.

Siart al veve garantit al sovran, inte lungje lote
des invistiduris e cuintri i feudataris ribei, la
strade des Alps. Il Patriarcje al veve sav(it media
tra Papat e Imperi, incressint cussi i dirits e la
jurisdizion dal Patriarcjat. Se Popon di Traungau
al veve costituit di fat il Stat patriarcjal cu la

estension dai
possediments

a scuasit dut il
teritori dal Ducat
furlan, cun chest
at il Patriarcje al
devente duche lui
stes e di un Stat ricognossit sul plan juridic.
Siart al compagna Indri in Gjermanie par
difindilu des acusis metudis st cuintri di lui.
Al muri a Ulm daspo vé otigniit la Marcje dal
Cragn e la Contee de Istrie. Ai 3 di Avril sia
duncje la date de nassite de Patrie dal Frial tant
che Principat eclesial e temporal. Dut cés pal
tiermin di Patrie o podin 14 indatr fintremai

a Cromazi che si lamentave des ribaldariis dai
barbars tal V secul, intindint cun chest tiermin
la part dal teritori che e colave sot la jurisdizion
de Glesie di Aquilee. Infin il tiermin complet
di “Patrie dal Fritil” lu cjatin intes Costituzions
dal Stat Patriarcjal dal XIV secul: “Costitutiones
Patriae Fori Iulii”.

Nova Gorica (Slo) ¢ Prime riunion dal

9 Gect - Grop european di cooperazion
teritoridl jenfri Gurize, Nova Gorica e Sant
Pieri Vertojba

W E je la prime riunion
Besweivaas dopo dal insediament
dai prins di Fevrar stét:
al sara presint ancje il president de assemblee,
‘ex ministri talian dal forest Franco Frattini.
Si cjacare di individud i canai di finanziament
pal Gect e dai progjets che si puedin puarta
indenant. I tré comuns a puartaran indenant la
partecipazion di Gurize al Por Fesr (Program
operatif regjonal dal fonts european svilup
regjondl - obietif competitivitat regjonal e
ocupazion 2007-2013-As IV “Svilup teritorial”)
dant dongje un Plan integrét di svilup urban
(Pisus) par st par ju 5 milions di euros, par ciri
di fa vivi il centri citadin di Gurize.

Udin ¢ Si scree la mostre «Gnognowood, il
Jurassic al jere dut un cine»

Li dal cine Visionari. Vie pe mostre si podaran
viodi i placéts dai paleokolossal plui famos, in

format origjinél 70
par 100 centimetris.
Oparis mestris

tant che «Forrest
Gnognov, che al
vignara imitat
milions di agns dopo
cun «Forrest Gump»,
o puar «Il bon, il

brut e il gnogno»

0 «The Gnognos
brothers». In sumis,
une mostre dute di ridi e a dute ironie, come
che nus an uséts Dree Venier, il creador dai
Gnognosaurs, e Elisabetta Pittana, la senegjatore
des gnognoaventuris. La mostre no je finide cui
placéts: la curadore, Piera Nodari, e a previodat
in esposizion angcje lis frasis famosis gjavadis fir
dai paleokolossal tant che «II gno non al ¢ Saur,
Gnogno Saur! (007 licence di jessi gnogno)»,

lis taulis origjinals dai fumuts, i Gnognosaurs

in persone sot forme di panei, e si podara

ancje fasi la foto sot forme di Gnognosaur.

Tal «cjanton video» al sara un filmat che al

tire dongje animazions, «booktrailer» e lis

mior videointervistis fatis pe jessude dai
«gnognolibris», tré in dut.

La mostre e lara indevant fin ai 15 di Avril, ma
nol sara di mancja ae scree, li che Dree Venier al
fasara une «performance/dissen/quiz» e a saran
sioris e robe di bevi par ducj, come tes mior salis
di cine dal mont.

Udin ¢ Si presente levent Bibie par un
3
popul

Te foto (di campe a drete): William Cisilino,
bons. Guido Genero, Lorenzo Zanon, Pietro
Fontanini e Giovanni Pietro Biasatti.

Tal salon dal consei de Provincie di Udin si
presente, in conference stampe, il progjet Bibie
par un popul. Promovt di Glesie Furlane,
Arlef (Agjenzie regjonal pe lenghe furlane),
Arcidiocesi di Udin e Provincie di Udin, ai 27 di

Mai cu ven une serade al Teatri Zuan di Udin par
onora i 1127 letdrs che za fa un an, ai 3 di Avril
dal 2011, a an rindat pussibil chest straordenari
event storic de “leture continuade de Bibie par
furlan” li de Glesie de Puritat a Udin. A dugj chei
che a an let ur vignara consegnade une confezion
cun dvd-book special.

Udin ¢ Cul tigni dir (Lagar di bons. Duili
Cuargnadl, te foto, su La Vita Cattolica)

Ancjemo une volte al par che
il Vanzeli al vedi reson. Al
racomande Jesu ai siei: «O
salvarés la vuestre vite cul tigni
dar». Al pararés un consei di
nuie, un dai tanc;j. E invezit plui al
cor il timp e plui cheste racomandazion e cjape
il savor de veretat.
Par fortune tal dna dai furlans cheste sentenzie
e je simpri stade une grande cualifiche dal l6r
caratar. Al ¢ ancje par chel che i furlans dilunc
la storie a an sav(it salta fir simpri cul cjaf. A
saran ancje un popul bastart come pocs, tal sens
propit di popul miscligt: celtics, venetics, gotics,
uns, langobarts, slafs, todescs, venits e infin
talians. E po daspo pal mont: pes Gjermaniis,
ator pe Europe e po daspo pes Americhis, dal
Nord e dal Sud, pe Afriche, pe Asie, ancje pe
Australie. No 'nd ¢ cjanton dal mont che no si
sedi insedat cualchi furlan. La storie dai furlans
e je avonde tumiade, forsit come ché di tancj
altris popui. Te 16r storie, plui gloriose che no
cognossude, lis an provadis dutis. Si a cirtt de
bande di chei che a son vignfits chenti a paroni
di dislidrisé lis lidris de culture furlane, massime
la s6 lenghe. Le an metude dute par distuda
chest che ancje la Bibie e pant tant che un regél
di Diu ae umanitat. Parfin la glesie e jere lade
cuintri de nature e dal comandament di Diu.
Al pareve impussibil podé resisti par tancj secui
di opression e di repression. Soredut al someave
impussibil fai front ae ultime invasion, ché de
globalizazion. Cumo, a disevin i profetis di
malepasche, ancje il furlan al vara di discompari.
Scuele, radio e television, gjornai, internet e
ce a fasaran sgjarnete final. Cumo, a disevin i
inteletui di sierai, ancje i furlans a scugnaran
dugj cjapa st la lenghe dal digjital, I'inglés

american. Parfin tes scuelis dai frutins di lat si
pensave di slargja la ufierte formative no dregant
la atenzion ae culture di cheste tiere dula che a
jerin nassts chei fruts, come che il sintiment

e la pedagogjie a varessin indetat, ma propit

al inglés american, ae lenghe de globalizazion.
In sumis al pareve dal impussibil che la lenghe
furlane e ves podt salvési. Chei che si batevin
par che la lenghe mari no vignis discancelade de
storie dal Fritl a vignivin clamats «furlaniscj»
tant che une cualificazion negative, di
vergognasi a jessilu.

E invezit la gnove di chescj dis e je che la
lenghe furlane e jentre tes scuelis finalmentri
pe puarte e no pes frissuris. Cul an che al ven,

a scrivin i gjornai di chenti, il furlan al fas

part dal program curicolar tai asii e tes scuelis
elementars. Lu domande il 61 des fameis. A di
la veretat chest al jere proviodut za cu la leg 29
dal 2007, ma fintore no si veve dade aplicazion.
Si sa che in Italie nol e nuie chel di fa une leg,

il grivi al ven daspo, chel di metile in vore. Par
un esempli, brafs i costituents talians a meti in
pits une Costituzion dula che al jere previodat
il rispiet pes minorancis linguistichis. Ma si a
scugnit spietd passe cuarante agns par che il
Parlament al faseés une leg di aplicazion dal art.
6. Fate la lec, la 482 dula che propit no furlans

o vin spudat balins par che e vignis aprovade, o
sin ancjemo in spiete che la Republiche taliane
le meti in vore. Cussi che chenti o vin imparat
che no si @ mai di mola il vues, che tocje stai
sot, che se tu ti distrais un moment te petin

sot dai voi. E cussi si a fat, no si ¢ molat, sia
metude in vore la racomandazion dal Vanzeli.
In gracie di chei che a an saviit tigni ddr, cumo
il 61 par cent des fameis de provincie di Udin al
a domandat I'insegnament de lenghe furlane, il
40 par cent di chés di Gurize e il 30 par cent di
chés di Pordenon (dula che par altri i sorestants
a sperzuravin che lenti vie nissun nol fevelave la
lenghe furlane). Cun dut ce che al ¢ stat fat par
discjoli i furlans de 16r lenghe si po di cun dute
serenitat che si trate di un miracul. E che dut il
sudor, il sanc e il flat butéts in chescj agns a son
stats avonde ben ripaiats.

Cumo sperin che la Universitat dal Fritl e vedi
di fa il so dové, che duncje e proviodi a prepara
i insegnants pe lenghe furlane, che fin cumo si a
scugnit rangjasi di bessoi.

Intant gjoldin di cheste biele gnove, che passe
30 mil fruts furlans a puedin studia la lenghe
e la culture furlane a par di chei altris fruts des
minorancis linguistichis in Europe. Une buine
gnove pardabon, cuistade cul «tigni dtir».

Cormons { Si scree la mostre Il fil de
nuvice

La «SCJARNETE» Si faseve ai prins di Mai.
I zovins a cjaminavin di gnot, pes stradis dal

—  pais, cun in man plantis
~ aromatichis o rosis. E
ognidune e veve il so significat
particolar, e indicave un
caratar, une personalitat. 1]
rit al jere une forme di cort
pandude a cjaval dal secul
passét e sparnicade tes tieris
dal Fritl orientél. E po la
gnot di Sant Zuan, cul solstizi e lis sos tradizions
scuasit magjichis. Dome doi esemplis di ce che
si podara scandaié e capi in gracie ae mostre «Il
fil de nuvice», ali dal Museu civic dal teritori a
Palag Locatelli a Cormons (vierte fintremai ai 6
di Mai dal lunis ae sabide des 4 aes 7 dopo misdi
e la domenie ancje des 10 e mieze di matine
a misdi e mieg; la jentrade e je sore nuie), te
suaze dal cicli di manifestazions «Sconfinando»,
promoviit de aministrazion comunal in
colaborazion cun diviersis associazions locals.
Te foto Eleonora Grion e Francesco Bigot-Capriva
in mostre a Cormons.

Diocesi di Concuardie-Pordenon ¢ Bons.
10 Pellegrini al nomene il gnif consei pastoral
diocesan

Si da dongje pe prime volte il
gnf consei pastoral diocesan
nomenat dal vescul bons.
Pellegrini. A fasin part 58 di lor

tra vicjaris foranis e responsabii
dai uficis e des comissions
diocesanis. Il gnif moderadér al e Luigi Piccoli.

I 5 components dal consei di presidence a son:

Cinzia Giovanatto, Carla Panizzi, Geremicca

Edda, pre Roberto Lauria e pre Fabrizio De Toni.

Fare O Zuan Batiste Pitteri: la lenghe
furlane a Viene

Dentri des manifestazions pe Fieste dal Fridl,

a Palag Calice a fevelin Marina Bandera, Ivan
Portelli e William Cisilino su Giovanni Battista
Pitteri. La lingua friulana al governo di Vienna
nel 1848. La conference e je organizade da la
Societat Filologjiche Furlane, dal Comun di Fare
e dal Fogolar Furlan di Monfalcon.

Aquilee-Grau ¢ Seconde cunvigne des
13 diocesis de conference episcopél dal
Triveneto

Bons. Dino De Antoni, arcivescul di Gurize

Gm, © metropolite su Triest, Grau,
(’. " Gridiscje e Aquilee, president
" |E

de Conference Episcopal dal
Triveneto al vier¢ la seconde
\-‘_' ’ cunvigne di Aquilee.

14 Porg¢iis ¢ Prime Sante Messe par sloven tal
santuari de Madone de Sesule

Bons. Dionisio Mateucig,
retor dal santuari de
Madone dal Lussari, al
celebre la Sante Messe in
lenghe slovene tal 157m
aniversari de aparizion
de Madone de Sesule

a Teresa Dush tal 1855
che e a fevelat par sloven. Il programe de scree
dai pelegrinags al proviot, par domenie 15

aes 9 di buinore, di parti a pit di Foram par
riva fin tramai a Por¢(s; devant de gleseute

de comparizion Messe Grande funzionade

dal capucin Aurelio Blasotti cu la corél di
Concuardie. Aes 3 dopomisdi procession cu le
Sacre figure de “Madone de Sesule”

Aquilee ¢ Si siere cuntun document la
seconde cunvigne di Aquilee

La seconde cunvigne des 15 diocesi che a fasevin
part dal Patriarcjat di Aquilee e che cumo lis
clamin dal “nordest” une sorte di “deminutio
capitis”, si € sierat burint far chest document:

«Noaltris vescui des 15 Glesiis dal Nordest, che
a Aquilee o vin viv(t, insiemi cui rapresentants
des nestris comunitéts, inte zoie de Pasche, la
esperience di fede e di comunion de seconde
Cunvigne eclesial, us mandin a dugj voaltris,
nestris fradis e stirs inte fede un saltit cordiél

di gracie e pas intal Signor resurit. Dopo 22
agns de prime cunvigne, si sin cjatats di gnaf ca
de Glesie mari di Aquilee par auri de fontane
comune de fede eclesial une
gnove linfe e par impegnasi I 'ﬁ
- tant che al a esortat il Pape

Benedet XVI - «par une b
gnove evangjelizazion dal
nestri teritori e par consegna
aes gjenerazions futuris la
ereditat preziose de fede cristiane». Si sin sintfits
in comunion cun voaltris e us disin graciis

pes vuestris preieris che nus an acompagnat

in chescj dis. Intune clime fuarte di preiere e

di condivision fraterne ducj no, dats dongje

di Aquilee, o vin cirtt di jessi in scolte di ce

che il Spirt al dis, vué, aes nestris comunitats,

e, insiemi scolta lis domandis, lis aspirazions

e lis zemudis des feminis e dai oms di vué. O
esprimin la nestre solidarietat vive ai puars e a
dugj chei che a sofrissin di plui par vie de grande
crisi economiche e finanziarie. Si sin interogéts
su cemt jessi vué testemonis di Crist e dal amor
di Diu e cemtit savélu anunzia intun contest
cultural e social che al & cambiét di plante far.
Inte preiere di laude o vin dite graciis al Signor
pes tantis oparis di ben che al a ispirat e pe
gjenerositat di tancj cristians impegnats intes
comunitats. Ma o vin cjapat ancje cussience des
nestris debilecis e des nestris mancjancis, e par
chest o0 domandin in maniere sclete perdon a

Diu e a dugj. O sin cussients de conversion che

i sin clamats par jessi Glesie che e anunzie Jesu
Crist, salvece e sperance de umanitat. Si sin
sinttits incitéts a no jessi une Glesie passive o

in posizion difensive, ma propositive e creative,
cirint gnovis viis dal anunzi dal Vanzeli, in dialic
rivuardos cu lis culturis dal nestri timp. Tant che
comunitat cristiane incjarnade intal teritori dal
Nordest, solidari cu lis sds popolazions, o sintin
la complessitat e la inciertece di une epoche, che
e a viodat a produsisi trasformazions struturals
in plui cjamps de vite personél e des relazions
familidrs e socials. O vin calcolat cun serietét

lis dificoltéts e i ostacui par capi e vivi la fede
cristiane e lis s0s esigjencis spirituals e etichis,
ma o vin viodiit ancje segns e zermueis di novitat
dismovtts dal Spirt. La situazion no nus & menét
al pessimisim e ae rassegnazion, ma e a stimolat
il sens de mission che il Signor vué di gnaf nus
clame a sinti, par da il nestri contribat mutuél al
ben comun de societét, par proponi la grandece
e bielece dal Vanzeli de caritat,
par alimenta di ispirazion
evangjeliche la vite di ogni di.
O ripartin, alore di Aquilee,
animéts, no di un otimisim
cjandit, ma di ché sperance
che no deltit, parce che e je
fondade su Jesu Crist Resurit
e la potence dal so Spirt. O volaressin condividi
cun voaltris la nestre fiducie e la nestre sperance.
Cheste disposizion e dara la energjie par meti

in vore lis propuestis formuladis dai grups di
riflession e a rinfuarcé i leams di comunion e
colaborazion pastoral che si son fissats tra lis
nestris Diocesis. Ricognossints al Signdr pe
biele esperience che o vin vivit si rimetin al so
amor e ae intercession di Marie dai nestris sants
protetors».

I VESCUI DES GLESIIS DAL TRIVENETO

Udin ¢ Cordon de borse e bancjis (Cui voi
19 dai picui di pre Vigji Glovaz, su La Vita
Cattolica)

Nuie ce di: la culumie, il
cumierg, la culture, la art,
i la religjon e la vite social a
an tacat a cambi a pitinton
}7’ cuant che a son stats inventats

i bégs, cuant che, par cualsisei nemal o imprest o
tiere o cjase o femine, si podeve disle4 il cordon
de borse, tird far la monede, fale suna e poiale
tes mans dal vendidor. La monede, fate di metal
prezios, e valeve pal pés e pe grandece. Par che
no le slizerissin cu la lime i metevin dintuts tal
spessOr e ancje i vuarps a podevin visasi dal
imbroi biel che le palpavin cui déts tor ator. In
ché di che ju an cugnats in serie e je scomencade
une altre storie pe umanitat: di strument a

son deventats un fin, un maghe¢ che al uce

la voie di compra ancje lafiet e lis personis. Il
bég al da seont a la tentazion, al invie pinsirs e
progjets, al garantis libertts e autonomiis, al
imbastis siums e ilusions. Par un trat te Glesie

si a dit che cui bégs no si podevin fa altris bégs,
cjapant in peraule il Vanzeli (Lc 6,34). Ancje i
Concilis a ribatevin la norme che no si podeve
meti un interes, stant che il timp che al passave
tra il prestdju e il tornaju indatir, al jere un

«ben comun» e nol veve presit. Ogni compens
che si domandave pal mutui o pal prestit al

jere considerét pecjat. Cun chestis premessis
dome i Ebreus, che si ur veve improibidis
cetantis professions e ancje di compra tiere,

si specializarin tes ativitats finanziariis. Pe

1or ativitat un poc a la volte a cjaparin st la
innomine di int stricecrodie. Cussi i Papis, i Rés,
i Princips e ducj i governants de Europe a an
decidut di «garantiur» un sbrendul di sigurece
obleantju a vivi tai Ghets. Dome Pio IX dal 1847
ur a viertis lis puartis. Tai timps modernis si a
scomengat a spampana che «il timp al & bégs» e a
dai un presit: I'interés. Sdrumat il front si sa che
passé dal interes a la usure al € stat un pas. I bégs
nus fasin simpri tribuld o par vie che no ju vin

o par pore di pierdiju, se o tignin un grumut tal
stramag. Dut cés si a di di che i mutuis e i prestits
a an fat fA miracui. A an fat vivi cooperativis,
scomengadis cjasis, inviadis impresis, finanziadis
vueris, armats esercits e fat cressi lis bancjis. Il
segnél di trop che i bé¢s a an cambiade la muse
dai nestris pais a son propit lis bancjis. A son
fissis tes placis e si cjalin une di front di ché
altre cun ché di ingolosi i clients di chés altris.

A son sfodradis di marmui, sieradis cun puartis
blindadis che si vierzin a scroc. Dentri ducj a
tasin e a fasin la file par spietd pazientos il turni.
Jentra in bancje al &€ come jentra in glesie e feveld
cul diretdr tant che 14 tal confessionari. Ali si

contin pig par pi¢ pecjts venidi e mortai, che

no si po tigni platat nuie ni al predi ni al miedi
ni al avocat ni al diretor di bancje! Une volte a
vignivin a domandati par plasé se tu ur acetavis
un prestit, magari par 14 in feriis. Vué no fasin
credit nancje se tu ju preis in zenoglon. Ju tegnin
strents, i bécs, cun dut che i stéts e la Europe

ur ai an prestats dos voltis par une cagnere di
interés e par tapona i 16r debits, che ju an fats cul
speculd in borse e vendi bufulis. Lis bancjis a son
impresis privadis, lu savin, ma lis mantignin cui
bégs di ducj, no mo? Che no crodin di salvési lor
bessolinis cul strenzi i cordons de borse biel che
dugj a stan scjafoiantsi di debits.

20 Concuardie O Incuintris culturdi

Menéts di bons. Giancarlo

Stival, la diocesi di

Concuardie-Pordenon e

organize un itinerari par

scuvierzi i tesaurs artistics e
lis bielecis dal circondari.

Vencon ¢ Tal cuint aniversari si mostre
22  une interviste televisive a pre Antoni
Beline

A Vengon si ricuarde pre Antoni
Beline, tal cuint aniversari de
muart.
Lapontament al ¢ aes 5
dopomisdi li de cjase dula che
al € nassit in vie P. Bertrant e dula
che e ven metude une targhe comemorative. La
coral Rosas di Mont e intone une cjantade. Po
dopo, te sale Patriarcje Bertrant in canoniche,
dongje dal Domo si presente il DVD realizat
di VideoTeleCarnia par cont di “La Patrie dal
Fritil” e “Glesie Furlane” dutune cui familiars:
La Fabriche dai Predis, videointerviste di pre
Antoni Beline in ocasion de presentazion dal
libri, publicét tal 1999. La serade si sierara in
Domo aes 6 e mieze cu la Messe par pre Antoni
Beline, o come che lu cognossevin a Vengon, pre
Pieri Massangat.

Visepente ¢ Sante Messe in ricuart di pre
22 p
Antoni Beline

Te glesie di Visepente, il pais li che al e stat
plevan par tancj agns, a cinc agns juscj de

muart di pre Antoni Beline, Sante Messe aes 8
di sere celebrade di bons. Roberto Bertossi e
concelebrade cun pre Roman Michelotti, pre
Tonin Cjapelar, il predi di Visepente e il diacun.
Une ore prime che e tachi Messe, si leara cualchi
Salm e si fasara cualchi riflession.

9 Gurize ¢ Consulte provincidl pe
comunitat linguistiche furlane

o T Aprovazion des
:x:: :1.::::. modifichis al stat(it de
pobafina gara Provincie di Gurize cul
inseriment de Consulte
provincial pe comunitat linguistiche furlane
che si zonte a ché pe comunitat slovene. Gurize
e je cussi la prime, e fin cumo la uniche, tra lis
provinciis furlanis a dota la Provincie
di une «consulte rapresentative dal teritori,
buine di da il so contribiit ae formazion des
politichis linguistichis pe comunitat furlane di
meti in vore sul teritori provincial».

Dieg O Si scree la mostre «I bambini e il
cielo»

Ae presince dal
gard. Antonio
Canizares
Llovera, prefet
de Sacre
congregazion
pal Cult divin
e la dissipline
dai sacraments, dal arcivescul di Udin bons
Andrea Bruno Mazzocato e des autoritéts
regjondls, te “Cjase des Esposizions” si scree la
mostre dedicade a «I bambini e il cielo». A Dieg
a son zaromai 13 lis mostris organizadis dal
Comitat Sant Florean che al a scomengat cheste
impuartante ativitat tal 2004. La esposizion di

chest an, curade come simpri di

pre Alessio Geretti (te foto)
e presente uns 80 oparis
rivadis dai plui impuartants
museus talians e europeans.
Dedicade ai fruts che la Sacre

Scriture e ricuarde tra i protagoniscj de storie

de salvece, - mostrant la infanzie come la
cundizion spirituél di massime autenticitat

dula che Tom al po cjatasi - inte mostre de

Cjase des Esposizions di Dieg si puedin amira
pituris su plans di len, pituris su tele, sculturis,
altars, dal prin secul denant di Crist fint al
Nufcent. Oparis naturalmentri selezionadis

dai museus plui innomenéts de Europe, come i
Museus Vaticans, i Uffizi di Florence, la Galarie
Borghese di Rome, la Galarie de Academie

di Vignesie, il Museu Thyssen Bornemisza di
Madrid, il KunstHistoriches Museum di Viene

e altris inmo. La rassegne e davuelg la s6 trate
tra un pocjis di iconografiis familiars e altris
cetant raris, cun zoiis di alte cualitét artistiche
come il “Sant Cristoful” di Lucs Cranach il Vieli,
“La preiere di Abram e Isac” di David Teniers

il Zovin, “La Nativitat” dal atelier di Hans
Memling, “La Madone dal Polear” di Giovanni
Bellini, il grant “Venere e Mercuri a presentin
Cupido a Jupitar” di Paolo Caliari clamat il
Veronese. Diviersis ancje lis oparis creis presintis
inte mostre, soredut inte sezion dedicade ae
sculture tra Dusinte e Cuatricent talian. Infin,
un mot sul paisag de infanzie di sogjet social, dal
Votcent indenant, cui temis dai mindrs sfrutats
o de nostalgjie di une inocence che o vin aromai
pierdiit. Une indagjin inte iconografie religjose,
duncje, ma ancje une trate par capi, in cheste ete
che e va a pericul di colassa par mancjance di
infanzie, cemtit torna a cjata noaltris stes e il Diu
Bambin.

La mostre e reste vierte fintremai ai 30 di
Setembar cu ven.

1 Pulcinic ¢ Su lis olmis de Madone

Cu la colaborazion de
parochie dal Santissim
Redentor di Viladot

di Fontanefrede,

la diocesi di
Concuardie-Pordenon
e organize un pelegrinag a pit dal santuari de
Santissime di Pulcinic fin a chel de Mote su la
Livence.

Romans e Sant Lauring ¢ Cjampanii
vierts

LIstitat di storie sociél e religjose di Gurize
cu la colaborazion de Associazion dai
Scampanotadors dal gurizan e la
disponibilitat dai plevans di
Romans e di Sant Lauring si po
14 a visit4 I cjampanii dai pais
dal Lusing des 15 aes 19 dopo
di misdi. Tal cjampanili di
Sant Lauring (te foto a cjampe)
a saran Giovanni Marega e Liliana Mlakar a
compagna i visitadors e a spiega la visite. Tal
cjampanili di Romans al sara Ferruccio Tassin
a compagna i visitadors. Ae fin de visite une
scampanotade e sierara la zornade.

Udin ¢ Presentdt il gnilf portdl internet de
Agjenzie Regjondl pe Lenghe Furlane

== Une vetrine

impuartante par
promovi la lenghe,
ancje tal forest, ché
che si & dotade la
Agjenzie regjonal

pe lenghe furlane. Il
gnif portal internet de Arlef (www.arlef.it), fat
doprant risorsis e professionalitéts internis, al

¢ stat presentét te sede de Regjon a Udin. Une
«novitat strategjiche» pal president de Agjenzie,
Lorenzo Zanon, pensant al furlan tant che
«lenghe moderne», une lenghe «vive che e a voie
di 14 indevant intune Europe dai popui, e no

des bangjis, la che dutis lis realtats linguistichis

e culturals, di la dai numars, a an une lor
dignitéat». Parsore: une «videade» dal gnaf portal
de Arlef. In prin plan il progjet de Farie teatral
furlane.

Muran - Vignesie ¢ Celebrazions par
14  siera il sest centenari dal beat Denél di
Ungrispach

11 Patriarcje di Vignesie, bons. Moraglia dutune
cul arcivescul di Gurize, bons. De Antoni e cul
vescul di Concuardie-Pordenon, bons. Pellegrini
a celebrin une Messe Grande te basiliche di

Sante Marie e Donat
in ricuart dal sest
centenari di Denél
di Ungrispach a
Muran, copat culi
par strangolament
tal munistir
camaldolés di Sant Matie tal 1411. Denél di
Ungrispach al jere nasstt a Cormons. Tal 1384
e tal 1404-05 al é stat podestat di Pordenon,
judic e procurador de Glesie di Sant Marc. (te
foto la scree de lapide a Pordenon cul comitat e lis
autoritats).

19 Vit 0 Rogazions

Pre Italico Jose Gerometta al mene lis rogazions
partidis di place Fontane di Vit e a son ladis
indevant dilunc dal borc di Celant. A ogni
capitel soste di preiere e recite di poesiis cun
teme religjos preparadis di poetis asins.

20 Cormons ¢ Fieste de Vierte

Organizéts de Associazion Amis de Mont
Cuarine itineraris naturaliscj e storics artistics,
visite vuidade tal parc archeologjic dal Gjistiel
de mont, rassegne di musiche e poesie. Tai curtii
des cjasis degustazion di vins e plats de tradizion
de cusine furlane e slovene.

20 Migjee ¢ Fieste dai spaventepassaris

Manifestazion par iniziative di “Aziende aperte”
organizade dal Comun di Migjee, de Pro

Loco, de Associazion di volontariat, de Scuele
elementér e de infanzie e dal centri residenzial
“Villa S. Maria della Pace”. I spaventepassaris

te art, te musiche e te leterature... e un
spaventepassaris su ogni puarte di cjase. Tal pais
musiche, animazion e chioscs enogastronomics.

Udin ¢ S6 Santitat Tenzin Gyatso, decim
22 cuart Dalai Lama dal Tibet al torne a
Udin e in Frinl

Il Dalai Lama Tenzin Gyatso (te foto), Premi
Nobel pe Pis tal 1989, al torne a Udin dopo

cinc agns de s prime visite che
e jere stade tal 2007, su invit
dal Centri Balducci di Cuian
e dal Centri budist Cian
Ciub Cio Ling, logat a Polave
in Sclavanie. I incuintris cul
Dalai Lama vierts al public a son
doi. Il prin - tal Palasport Carnera - al & dedicat
al dialic tra lis religjons dula che si podara
scolta lis storiis e lis diviersis visions de fede.
Al incuintri i students des Universitats di Udin
par feveld de formazion global dal om: spiritual,
umanistiche, sientifiche e tecnologjiche. 11
secont dopomisdi su la natural viamence umane

e su la no violence, cul neurolic e scritor furlan
Franc Fari e il scritér Vito Mancuso. No son

mancjits i moments istituzionai. Tal albierc La
di Moret, di Mulin Gnf, dula che al jere ospit,
al a viit mat di incuintra il president de Regjon,
Renzo Tondo e il president de Provincie di Udin
Pieri Fontanin (te foto parsore).

Un omag il Dalai Lama lu & viit ancje de bande
de associazion “Fogolar Civic - Academie dal
Frial’, cul dean Albert Travain e Francescje

De Marco. “Al parti dal Fridl il prin european
(documentét) che al mete il pit in Tibet. Plui
precisementri di Udin, e si clamave Odori
Matits (1265-1331) o ben il frari Odori

dal Fritil, come che si firmave, origjinari di
Vilegnove di Pordenon: al parti dal convent di

Sant Francesc logat ali de stesse glesie, e al polse
i siei vues intune arcje de glesie dal Carmin,
dula che al ¢ figurat tal at di rezi dos bandieris:
Orient e Ocident”. Cun chest riclam ae memorie
di antics rapuarts il Fogolar Civic e la Academie
dal Fritil a an voldt rindi omag juste apont al
Dalai Lama, massime vuide spirituél e religjose
dai tibetans, un popul, come chel furlan,
disprivat de sb patrie e dal so dirit al autoguvier,
par vie che al ¢ stat invadiit e sometit de Cine.

927 Udin ¢ Serade-event Bibie par un popul al
“Zuan di Udin”

Levent «Bibie par un popul» — par cure di Glesie
Furlane, cul sostegn de ARLeF, in colaborazion
cu la Arcidiocesi di Udin e la Provincie di Udin
- al previét moments di teatri e di musiche,
consegne dai ricognossiments e proiezion di un
documentari. Sot la direzion artistiche di Fidri
dai Ros, 'ator Franco Castellano al leara tocs
gjavéts far dai tescj sacris, cul acompagnament
musicil de cubie Daniele D’Agaro e Mauro
Costantini, che si esibira ancje in tocs
impuartants dai cjants de tradizion patriarcjine
di Aquilee. Sul palc po ancje la coral dai fruts de
scuele diocesane di musiche di Mortean. Tant de
serade, a saran déts ricognossiments al letor plui
zovin, a chel plui vieli e al grup plui numerds.
Al sara proietéat ancje un documentari zirat dal
regjist Paolo Comuzzi par conti la esperience
de leture continue. Il filmat - la lavorazion e

je durade tré més - al scomence dal significat
de Bibie voltade par furlan e dal impegn di

pre Checo Placerean e pre Antoni Beline. Si a
cjolt material di archivi (furnit tal c4s di pre
Beline de emitente cjargnele VideoTeleCarnia,
di Trep), ma no mangjin lis testemoneancis

di pre Roman Michelot, di Glesie Furlane; di
Lorenzo Zanon, president de ARLeF; di bons.

Duilio Corgnali, za diretdr de Vite Catoliche;
dal biblist bons. Rinaldo Fabris. Il documentari
su Dvd al fasara part de confezion-ricuart che al
sara dat far a ducj i letdrs che lu an domandat.
Dentri a cjataran ancje la regjistrazion dal

tocut let di ogni letor e un librut di 70 pagjinis,
cui tescj dal special dal mensil «La Patrie dal
Fritl» dal Otubar passat, insiorat di fotografiis,
di testemoneancis dai protagoniscj, il saltit dal
Vescul di Udin, di chei altris organizadors e dal
diretor de riviste, Dree Valcic. La serade al Zuan
di Udin e sara la ocasion par presenta il gntf sit
www.bibie.org e il cjanal di YouTube dula che
son stats cjamats e graficats i 1127 videos de
regjistrazion interie de leture, «batisim» mondial
par une leture dal Grant Libri che e sbarcje dute
interie in linie.

Sacilet di Rude ¢ Messe comemorative
1 pal 30" dal corot di bons. Pieri Cocolin
dai Sants Ermacure e Fortundt

Bons. Dino De Antoni arcivescul

== di Gurize al celebre la Sante
0 S ™y . .
et Messe di comemorazion pal

30m dal corot di bons. Pieri
Cocolin arcivescul di Gurize dal
1967 al 1982. Pe ocasion si inaugure
la placute dal pais intitulade al vescul di Sacilet.

Sant Zorg de Richinvelde ¢ Sante Messe
3  in onor dal Patriarcje Beat Bertrant di
Saint Geniés

Il vescul di Concuardie-
Pordenon, bons. Giuseppe
Pellegrini al celebre une Sante
Messe te glesie di Sant Zorg
de Richinvelde in onor dal
Patriarcje di Aquilee Bertrant
di Saint Geniés adun cul vescul francés Gerard
Bellini vigniit pe ocasion.

Concuardie ¢ Convenzion pe tutele de
4 )
Catedral

Si firme une convenzion tra il comun di

Concuardie, la diocesi di
Concuardie-Pordenon,
la regjon Venit, il Tuav
(Universitat di Vignesie)
e la Sorintendence pe
tutele de Catedral cun lavors di restaur e di
manutenzion.

5L

Udin ¢ E ven costituide la comission pe
6 traduzion dai tescj liturgjics in lenghe
furlane

Larcivescul di Udin dutun cul
arcivescul di Gurize, bons.
Dino De Antoni e cun chel di
Concuardie-Pordenon, bons.
Giuseppe Pellegrini al costituis
cun decret la Comission pe
traduzion dai tescj liturgjics in lenghe furlane. De
comission a fasin part: bons. Duili Cuargnal cun
funzions di coordenador, Zuan Pieri Biasatti,
pre Tonin Cjapelar, pre Josef Cjargnel, pre Loris
Della Pietra, Zuan Frau, pre Rinaldo Gerussi,
pre Roman Michelot, bons. Marino Qualizza,
Ferruccio Tassin, pre Moris Tonso (Arcidiocesi
di Gurize) e pre Alessandro Tracanelli (Diocesi
di Concuardie-Pordenon). Si spere che e
sedi une mosse decisive par da un sburt ae
aprovazion dal Messil roman par furlan e di
chei altris tescj liturgjics in lenghe furlane.

6 Pordenon O Nominis in Curie

Il vescul di Concuardie-
Pordenon bons. Giuseppe
Pellegrini al rinove il
Consei episcopal cun chescj

components: bons. Basilio

Danelon vicjari gjeneral, pre

Roberto Tondato moderador curiae e cancelir,

pre Fabrizio De Toni vicjari pe pastoral, bons.

Orioldo Marson vicjari pe culture e il social, pre

Lorenzo Barro retdr da seminari. Nominis ancje

pal seminari diocesan: pre Lorenzo Barro retor,

pre Federico Zanetti diretor spiritudl, pre Fabio

Magro animador de comunitat vocazional di

Sant Martin e pre Marino Buzziol animador dal

seminari mindr. Altris nominis: pre Giuseppe

Grillo delegat pe vite consacrade e pre Federico

Zanetti diretor dal gnaf Istittit Giovanni Paolo II
pe formazion dai zovins clerics.

Udin ¢ Il Fogolar Civic al ricuarde
Bertrant di Saint Geniés

3 di Udin par ricuarda il
Patriarcje di Aquilee Bertrant
di Saint Genies. Bertrant al
veve promovit Udin come “Gnove Aquilee”
deventant un dai plui popolars patriarcjis ancje
e soredut pe so politiche di difese dal Fritil e de
popolazion furlane. Al & stat sassinat tai prats
di Sant Zorg de Richinvelde ai 6 di Jugn dal
1350. Il moviment cun da cjaf Alberto Travain
al a ricuardat il patriarcje cu la tradizional
«benedizion des rosis» sul tombal di Bertrant
in Domo a Udin. Intal 2001 par domande dal
Fogolar Civic, Bertrant al & deventat santul dal

' IJ:’% Iniziative dal Fogolar Civic

municipi di Udin. In ché ocasion a forin plantats

5 teis che a rapresentavin lis borgadis che, seont
ce che si conte, al veve agregadis ae citat di Udin
e che in cheste ocasion a son stadis visitadis de
delegazion de clape.

16 Val-Rualp ¢ Presentazion dal Dvd “La
fabriche dai predis”

Glesie furlane e La Patrie

dal Fritil in colaborazion cul
Comitat frazional di Val-
Rualp fondat tal 1974, in Val,
li dal Centri Social dal pais
presentazion dal Dvd “La fabriche dai predis”.
Realizat di VideoTeleCarnia a 5 agns de muart
di pre Antoni Beline. A intervegnin: Lucio
Leschiutta dal Comitat Frazional di Val-Rualp,
Celestino Vezzi di VideoTeleCarnia, pre Roman
Michelot president di Patrie dal Fritil e Dree
Valcic diretor dal mensil “La Patrie dal Frial”.

Porgis O Il vescul di Adria-Rovigo, bons.
17 | Lucio Soravito tal santuari de Madone de
sesule

Bons Lucio Soravito al celebre la Sante messe
e al mene la procession ator dal santuari de
Madone de sesule insiemi cun pre Vittorino

Ghenda responsabil dal
santuari marian dula che tal
1855 la madone e comparis par
tré voltis a Teresa Dush, une
zovine di chel pais.

Vengon ¢ Cunvignell feminil sul
scomengd dal Cristianisim

Dopo dal cjant dai Jespui in Domo
te Sale Patriarcje Bertrant,
il prof. Remo Cacitti de
Universitat dai Studis di Milan,
al ten une conference sul cantin
“Il feminil sul scomenc¢a dal
Cristianisim”.

28 Gurize O Nomine dal gniif arcivescul
bons. Carlo Roberto Maria Redaelli

Te sale dai vescui in arcidiocesi
bons. Dino De Antoni,
aministrador apostolic, al a
anunziét la nomine fate dal

Pape Benedet XVI dal gntif

arcivescul metropolite di Gurize
bons Carlo Robero Maria Redaelli (te foto).

Il gndf arcivescul al € nasstt a Milan ai 23 di

Jugn dal 1956. Prin di cuatri fradis. Ordenit

predi ai 14 di Jugn dal 1980 dal arcivescul

gardenal di Milan Carlo Maria Martini. Dal

1993 avocat gjeneral de curie milanese e dai 8 di

Avril dal 2004 ancje vicjari gjeneral. Al ¢ stét fat

vescul dal arcivescul di Milan gardenél Dionigi

Tettamanzi ai 5 di Jugn dal 2004.

28 Gurize O Pre Antonio Lazar cjaluni

Larcivescul bons. Dino De Antoni al nomene
pre Antonio Lazar, plevan emerit di Sant
Florean/Steverjan, cjaluni efetif dal Cjapitul
Metropolitan Taresian di Gurize.

Udin { La glesie di sant Macor (Lagar
11 di bons. Duili Cuargnal, su La Vita
Cattolica)

La glesie e ricuarde ai 12 di Lui i sants Ermacore
e Fortunat. Cun chei sants, seont la tradizion,
o sin a lis fondis de glesie di Aquilee. Sant
Ermacore al ¢ ricuardat tant che il prin vescul
di Aquilee. Che anzit Ermacore al sarés stat
consacrat vescul nuie mancul che di sant Pieri
che jal veve puartat sant Marc, che sant Pieri al
veve mandat a Aquilee par predicja il Vanzeli
di Crist. Da cjaf de glesie di Aquilee no si an
documents sigtrs, par vie che la tradizion

che o vin dite e cjape pit documentade daspo
I'VIII secul. Dula che i storics a an une vore

ce fa a distrigési par dissepara la vraie dal
forment. E partant che cualchidun al vedi cirtit
di meti dubis su chestis lidris dal cristianisim
in Aquilee, ancjemo no si a podiit scanceld

la tradizion di sant Pieri - sant Marc - sant
Ermacore. Anzit, plui si va insot tal studia
chestis lidris e plui jenfrisegns si cjatin che a
testemonein la origjinalitat dal cristianisim

in Aquilee e la s6 antichitat. Propit in chescj
dis prime di sant Ermacore, o vin celebrat

no fis di Aquilee sant Piu I pape, che al ven
ricuardat ancje tant che fradi di Erme, di origjin
aquileiese. Erme al & l'innomenét autor di une
opare impuartantissime tai primissims secui
de glesie, ven a stai «II Pastor di Erme», une
opare che e jere stade parfin metude dentri tai
libris canonics dal Gntf Testament. Une opare
une vore calcolade te glesie di Aquilee, che
anzit cualchidun al crot che e sedi propit ché la
fonde dal mosaic de basiliche di Aquilee Sud
(cfr. Tacumin e Pellizzari). Dula che ancjemo
une volte il voli al bute lontan peant la nestre
glesie di Aquilee de bande di soreli jevat, soredut
cu la glesie di Alessandrie di Egjit. Lis lidris

de nestre Mariglesie di Aquilee a son cussi
maraveosis e ancjemo cussi insondabilis che a
meretaressin plui sgrimie dai studiés. Cumo,
magari cussi no, al ¢ mancjat R. lacumin, un
studios di Aquilee che al a tornat a vierzi la
puarte dai studis su lis lidris di Aquilee che le
veve bielza vierzude G. Biasutti e che le tigni
vierte ancje G. Pressacco, ancje lui mancjat

sul plui biel. Nol ¢ stat facil par bons. Biasutti
fa valé lis sOs intuizions cuant che e imperave
une storiografie neopositivistiche (ce che no si
cjate scrit intun document nol ¢ stat) puartade
indenant ancje dal grant P. Paschini. Nol ¢ stat

asiat par Jacumin fa cori lis s0s intuizions par
vie che il mont academic al lave indenant balant
simpri su chel modon. Nancje par Pressacco no
je stade comude, si ben che lui al ves scomengét
a tird dongje resons multiculturals o forsit ancje
par chel. Par ultin Pellizzari al a fat un lavoron
tal interpreta culturalmentri e teologjichementri
i mosaics di Aquilee cuntune logjiche cetant
plui comprensibile di Jacumin spalancant un
barcon une vore interessant su lis lidris de glesie
di Aquilee, dula che in dut cés e tocje ancjemo
une volte buté il voli a soreli jevat e fintremai

a Alessandrie. E dula che sant Ermacore al
torne fiir tant che protagonist insiemi cul

Pastor di Erme. Chest vues des lidris de glesie
di Aquilee, ven a stai de nestre Mariglesie,
invezit di scoionanus nus sburte ancjemo plui

a presed il scomencé de nestre glesie e al impie
une curiositat inteletual e eclesial che no rive

a sacedsi cun chés cuatri cjatadis tradizionals
vendudis tant che veretét sientifiche. Par un
esempli, ce che al dimostre Pellizzari tal so studi
al & dal siglir che tancj mats di lei i mosaics di
Aquilee no son altri che sflogjis di meti di bande
prin pussibil. Ta chei mosaics e je cetante plui
teologjie di chel che si podarés crodi a prin

voli. Dal sigtir no dut nol ¢ cussi facil a capi par
vie che o sin disvits di un mat di resona che
dal sigr nol jere chel dal II-1IT o IV secul. Al
tocje, se si viil 14 insot, fadia une vore, une vore
studié, confronté e resoné par riva adore di
grampa il dissen che i paris cristians di Aquilee
a volevin pandi cun chel mosaic. E cussi al &
ancje par tangj altris aspiets de glesie di Aquilee,
masse ribassats par colpe de pegrece inteletuél
di masse studids sparagnins tal scrusigna la
veretat di fonde di masse origjinalitats dal prin
cristianisim de glesie di Aquilee. Ma il timp al &
galantom e, ancje se al domande pazience, prin
o daspo al disvele la veretat che forsit e jere plui
dongje di nd di ce che si varés crodat. Par intant
onorin sant Ermacore e in lui onorin lis lidris de
nestre sante Mariglesie di Aquilee.

Udin O In Catedral celebrazion dai Sants
12 R
Ermacore e Fortundt

Pontifical e Messe Grande in Catedral celebrade
dal arcivescul di Udin bons. Andrea Bruno

i fr . Mazzocato e concelebrat da
{ predis dal Vicjariét de citat.
Ae fin de Messe l'arcivescul al

:“. " benedirala citat cu lis relicuiis
F / dai sants protetors.

Aquilee ¢ In Basiliche pontificdl Messe
12 Grande celebrade di bons. Adriano
Bernardini

!E'\. Te Basiliche Patriarcjél lis

celebrazions pe ricorence dai
Sants Ermacore e Fortunat. A
partecipin i vescui de antighe
diocesi aquileiese. La Messe
grande a je celebrade dal nunzi
apostolic de Italie e Sant Marin bons. Adriano
Bernardini (te foto).

Aquilee O Avét pal Friill te solenitdt dai
15 .
Sants Ermacore e Fortundt

Il diretor dal ufici liturgjic de
Arcidiocesi di Udin, pre Loris
Della Pietra al celebre la Messe
Grande pe solenitat dai Sants
Ermacore e Fortunat organizade
come ogni an in ocasion dal avot pal Fritl di
Glesie Furlane te basiliche mari di Aquilee.

15 Aquilee ¢ Diretif e incarghis te clape
“PATRIE DAL FRIUL”

Intant che si tignive il ghiringhel
di Glesie Furlane li dal
ristorant “Ai Patriarchi” di
Franco Mattiussi, la Clape
di Culture “Patrie dal Frial” e
clamave adun il prin diretif elet
de assemblee davuelte a Vilegnove ai prins di
Lui. I cinc components dal diretif a vevin ché di
defini lis incarghis, che par chest trieni a son:
pre Roman Michelot (President) e Remo Cacitti
(Vicepresident), Milvia Zuttion, Sandra Ovan
e Christian Romanini (Conseirs). Il President
riconfermat pre Roman al a ringraciat no dome
il consei pe fiducie, ma ancje ducj chei che ta
chescj agns, tant che components di redazion,
sostignidors, abonats e simpatizants, a an dat e

LA PATRIE DAL FRIU

e L it | sy

a continuin a d4 une man al mensil “La Patrie
dal Frial” «A son moments dificii - al a dit pre
Roman - e, come che al dis ancje il Vanzeli che o
vin scoltat vué in Basiliche, “si salvarin dome cul
tigni diir”, cu la buine volontat di tante int che
nus sta dongje e nus da la fuarce par continua a
conta il Fritl cuntun voli plui furlan e furlanist».

21 Udin 0 Corot par Arnaldo Baracetti

\ Al jere nassit a Rivolt in Comun
i di Codroip ai 27 di Dicembar
dal 1931. Nus a lassat ai 21 di
Lui di chest an. Fin di zovin si
impegna in politiche cul Partit
Comunist Talian, deventant conseir
regjonal dal 1968 al 1976 e dopo deputit a Rome
fin al 1987. Tra lis tantis iniziativis o ricuardin
il so emendament pe Universitat dal Fritl che
e vares di vé tant che «obietif di contribui al
progreés civil, sociél e a la rinassite economiche
dal Fritl e di deventa imprest organic di
disvilup e di rinovament dai filons origjinéi de
culture, de lenghe, des tradizions e de storie dal
Fritil». Tal 1978 al presenta la propueste di le¢
“Normis pe valorizazion de lenghe e de culture
furlane”. Al fo tra i promotors dal Centri Studis
Pasolini. Tai ultins agns al fo animador dal
Comitat pe autonomie e pal rilang dal Fritil e
grant sostignidor de Assemblee des Provinciis
Furlanis.

Vilecjaze di Listize 0 Avostanis 2012
25 “Tal segn di Aquilee” de Associazion
culturdl Colonos

AL Candida a Citat
L . ._;m*_;____-! Europeane de
Culture pal 2019 dut

il sisteme teritorial, social e cultural dal Nordest,
pur intes sos molteplicis diferencis, al pues jessi

un progjet di riléf. Al & dut cés necessari che,
dentri dal sisteme di sinergjiis che a son datir a
meti adun, la Regjon Fritl-Vignesie Julie e cjapi
cheste ocasion tant che une oportunitat par
proponisi di protagoniste sei sul plan cultural
che su chel politic-istituzional, cuntun profil
alt, puartant in dote lis ecelencis des nestris
comunitats. Jenfri chestis, la prime e je dal
siglir ché dal patrimoni cetant sflandords di
Aquilee, citat che la UNESCO e a mettit dentri
te liste dai sits dal patrimoni de umanitat, tant
che lis s6s lidris a an nudrit vie pai secui la
civiltat furlane e la s6 identitét. In cheste suaze
la associazion cultural Colonos e propon, a
traviers di Avostanis, un percors par scandaia

i aspiets plui origjinai e interessants de storie

de glesie di Aquilee dai prins secui dopo Crist.
Une realtat vivarose che e je stade caraterizade
di une grande autonomie e di une straordenarie
origjinalitat no dome dal pont di viste religjos,
teologjic, liturgjic e musicél, ma ancje de ricjece
cultural, stant che ché glesie - po metude in
sotanance e infin soprimude de bande dai podés
fuarts - e abrace un mosaic european di popui,
insedat si intun credo comun, ma dentri de
ricjece di une feconde molteplicitat linguistiche
e cultural. O lin a investiga cierts aspiets di
cheste nestre grande ereditét cu la cussience de
s0 ferbinte atualitat.

Visepente ¢ Riflessions sul vanzeli di
2% )
arc

Bons. Rizieri De Tina, plevan di Nimis, aes 8

e mieze sore sere al ten une riflession sore il
cjapitul 6, 1-15 di Marc te Glesie di Sante Marie
Assunte.

21 Dartigne 0 Teatri: “Il sium di une Patrie”

“Il Sium di une Patrie - I ultins dis di Pre Checo
Placerean’, il spetacul teatral di e cun Fabiano
Fantini dedicat al grant tradut6r de Bibie par
furlan tal 25m an de s6 muart al va in sene te
suaze inmagante di Cjase Micossi a Dartigne.

1l spetacul, une produzion dal CSS Teatri

Stabil di Inovazion dal Fritil Vignesie Julie,

al € promoviat de ARLeF - Agjenzie Regjonal
pe Lenghe Furlane in colaborazion cun ERT,

Ent Regjonal Teatral
dal Fritil Vignesie

Julie, intal cuadri de
Farie Teatral Furlane.
Ospitat a Dartigne cu
la colaborazion dal
Comun, de ProArtegna
e Amici del Teatro,
levent al & acompagnat
de armoniche di
Sebastiano Zorza. Par
mieg di “cuadris” e je
stade svilupade di Fantini la analisi dai singui
aspiets dal pinsir di pre Checo: dal amor pal so
popul, ae necessitat di volta la Bibie par furlan,
des s0s ideis politichis, che a cjatin ispirazion tal
Patriarcjat di Aquilee, fin al aspiet plui anarchic
e scandalos de so fede in Crist. Un spetacul

par ricuarda il grant predi furlan, fondador dal
“Moviment Fritl”, autonomist, teolic, animador
de sene politiche e culturél furlane dai agns ‘60
- 70, cul fin di analiza il so pinsir e la s6 opare e
valoriza ancje un periodi storic fondamentai pal
Fritl e pe s6 lenghe.

Vile di Flum ¢ Premi “Odorico da
29 Pordenone” a Nerina Pitton (Mogentale
Profizi)

Te suaze dal 35° Cunvigne dai coregjonai tal
forest organizat dal EFASCE, la Provincie di
Pordenon e a conferit il premi “Odorico da
Pordenone”, medaie e diplome, a Nerina Pitton
Mogentale Profizi
professoresse de
Universitat di
Tolone. Nerina
Pitton e je nassude
a Preusdomini ai
20 di Jugn dal 1938
di Bepo e Marcella
Pitton. Partide cui siei di frute in France a
Marsilie a je deventade miedie e diretore dal
servizi dal laboratori di Biologjie mediche dal
Centri dal ospedal di Toulon-La Seyne.

Pordenon ¢ Nominis: pre Simone
Toffolon segretari dal vescul Pellegrini

Pre Simone Toffolon al ¢ il gnaf segretari dal
vescul di Concuardie-Pordenon bons. Giuseppe
Pellegrini. Pre Simone al cjape il puest di pre
Ivano Zaupa deventét colaborador a Sant
Martin. Pre Simone al ¢ ancje aministrador de
parochie di Mania Livri e vice diretor dal ufici
diocesan pe art sacre e pai bens culturi.

Vit ¢ Il vescul di Concuardie-Pordenon
12  bons. Giuseppe Pellegrini ae leture de
Bibie par furlan

Sabide ai 11, domenie ai 12 cu le
presince di bons. Pellegrini (te
foto) e lunis ai 13 di Avost, des
4 aes 6 e mieze dopo misdi, te
glesie parochiél di Vit sileara la

Bibie par furlan, cun riferiment ai

Vanzelis di Marc, Luche e Mateu. Levent al ven

propontit di pre Italico Jose Gerometta plevan di

Vit dutune cu lis parochiis asinis.

Vilecjaze O Avostanis 2012 signum jonae
- Conference di Frac Fari: Esperiencis
religjosis, dal siamanisim ae comunitat
paleocristiane di Aquilee

Une conference di Franc Fari
(te foto) (Universitat dal
Frial) in lenghe furlane li
dal Agriturisim ai Colonos
par esplora aspiets platats e
origjinai de esperience religjose
de comunitat cristiane primitive di Aquilee.
Professor ordenari di neuropsichiatrie infantil,
teologjie e neurosiencis, autor di cetancj libris
e articui di difusion internaziondl, fra chescj il
libri straordenari “Neuropsicolgia dellesperienza
religiosa’, publicét tal 2010, Fari al scrusigne te
s0 dissertazion par furlan une schirie di aspiets
leats cu la religjositat, come lis carateristichis
de religjositat universal, il siamanisim, lis
esperiencis dal induisim antic e Zaratustra,
tal mont egjizian antic, te Grecie arcaiche, tal
ebraisim antic, e ancje lis viis di liberazion in
Indie, par rivé al messag e aes azions di Jesu
il Nazaren e ae glesie antighe di Aquilee. Al
presente la serade e al fis di moderadér tal
dibatit finél Flavio Pressacco, president de
Associazion cultural “don Gilberto Pressacco”

Tal imprin de conference, Fari al presente,
midiant di un filmat, lis esperiencis religjosis
di cetantis culturis, dal siamanisim al induisim,
dal budisim fin al cristianisim e al Islam; ae

fin i esemplis di une meditazion cjantade che

il relator al fasara insiemi cun Costanza e
Giovanna Nimis.

Mont Sante di Lussari ¢ 30° incuintri di
18  furlans, todescs e slovens pe pas e unitat
europeane

Passe 3000 personis al 30m incuintri dai tré
popui su la Mont Sante di Lussari. Cul arcivescul
di Udin, bons Andrea Bruno Mazzocato, a

an concelebrat 'Emerit bons. Pietro Brollo,
PArcivescul di Lubiane, bons. Anton Stress, il
Vescul di Gurk-Clanfurt, bons. Alois Schwarz,
e i Vescui di Cjaudistrie, bons. Jurij Bizjak e

di Celje, bons. Stanislav Lipovsek, il Vicjari
gjeneral de Arcidiocesi di Udin, bons. Guido
Genero e une cincuantine di predis furlans,
slovens e carinzians.

Pe celebrazion lis autoritts chest an a an sielt
une place prin de ultime rive dal santuari; un
puest in face ae mont Mangart. Pe ocasion al &
stat preparét un librut cu la storie dal santuari
marian e lis preieris par furlan, sloven, todesc,
talian e latin. Pe prime volte la predicje di bons.
Mazzocato e je stade stampade par furlan,
sloven, todesc e talian. Al ofertori a son stats
proferits prodots tipics des tré tieris. Sui mtirs
des cjasis a jerin une vore di standarts marians.
Vie pe predicje bons. Mazzocato al a anunziat
che i prossims incuintris a vignaran fats ogni
tré agns cussi si podaran prepara mior. (fotos di
Giorgio Boato)

La preiere di bons. Andrea Bruno Mazzocato,
Arcivescul di Udin. «Regjine de Mont Sante di
Lussari, che di plui di siscent e cincuante agns,

tu veglis dal liic la che si incuintrin i tré ¢ocs de
Europe, il latin, il scldf e il todesc, vuarde il tesaur
de pas, brame di ogni ciir, regal di Diu ai oms di
buine volontat».

Udin ¢ Nominis: pre Maurizio
19 Zenarola al ¢ il gnif retor dal seminari
interdiocesan di Cjastelir

Pre Maurizio Zenarola (te foto)
al ¢ il gnaf retor dal Seminari
interdiocesan di Udin, Gurize
e Triest, che al a la sede a

Cjastelir, in comun di Pagna.
Al cjape il puest di pre Dino

Bressan, che al siere cussi il servizi di retor tacét

tal 2004. Lu & comunicét I'Arcivescul di Udin,

bons. Andrea Bruno Mazzocato dutune cul

aministrador apostolic Arcivescul di Gurize
bons. Dino De Antoni e dal Vescul di Triest,
bons Gianpaolo Crepaldi.

Pre Maurizio Zenarola al & nassat a Rigal di

Reane ai 8 di Otubar dal 1946. Ordenat predi ai

24 di Otubar dal 1970. Al lasse lis parochiis di

Basilian, Visepente, Blessan, Orgnan, Varian,

Vilevuarbe e Vissandon e la incarghe di vicjari

de foranie di Varian. Oblat diocesan, al & stat

impegnét dal 1981 al 1992 te Azion catoliche
diocesane prime come assistent dai fruts, po
dopo dai zovins. Dal 1992 fintremai al 2010 al &
stat diretor de Cjase esercizis di Tresesin.

Pre Dino Bressan, nasstt a Charleroi (Belgjiche)

ai 5 di Jugn dal 1957 al ¢ stat ordenat predi ai 26

di Setembar dal 1981. Al cjape il puest te foranie

di Varian che al lasse pre Maurizio Zenarola.

Vilecjaze O Conference di pre Josef
23 Cjargnel e la Coral Rosas di Mont ai
Colonos

Pre Josef Cjargnel (te foto a
cjampe), di Glesie Furlane e
plevan di Rigulét al ten une
conference sul patrimoni

musical religjos patriarcjin
aquileiés. La serade ai Colons a je
animade de Corél Rosas di Mont (te foto parsore

a drete) cul “cjant a la vecje” o “ala vilote” Il

regjistri musicél al & chel furlan.

30 Visepente O Incuintri par lei il Vanzeli

Te glesie di Visepente si ten il tradizional
incuintri mensil par lei il Vanzeli. Pre Rizieri De
Tina al compagne la riflession su Zuan 6, 24-35.

Udin § Pre Luche Anziluti al tache une
6 colaborazion cu La Vita Cattolica dal titul
“Cuatri cjacaris par tirdsi st”

“Imagjinait un dai tancj pais
dal nestri Fritil, une fameute
cun pari, mari e tré fis dula
che si vuelisi ben e ogni tant
ancje si barufe, un plevan lor
ami che spes al va a cjataju par
une bocjade di mangja e une biele

tabaiade che e fas ben al clir, e la int dal pais cu
lis s0s gjondis e lis so6s fadiis: lis storiutis che o
contarai a nassin culi. Storiutis inventadis, ma
che a san di realtat, e che come dutis lis storiis
nus puedin lassa alc di bon”

Madone di mont (Prepot) O Pelegrinag
in ricuart dal taramot dal 1976

Si rinove la usance dal pelegrinag
de diocesi di Udin. Il vescul,
bons Andrea Bruno Mazzocato
* al concelebre une Sante Messe

sul placal. Bons. Andrea Bruno

te omelie al revoche une clamade
fuarte disint che i zovins non son

indiferents ae fede tal Signor.

g Coder ¢ Si scree une mostre su David
Maria Turoldo

Li de cjase indula che

al ¢ nasstit David Maria
Turoldo si scree une
mostre metude adun par
cure di Aldo Colonnello
cu lis imagjins di Stefano
Ciol. In cheste ocasion lis
imagjinis fotografichis a
tornin a presenta i lics
indula che Turoldo al
ambienta lis senis de s6
pelicule “Gli ultimi” cun ché di meti in las i lor
mudaments dopo di 50 agns st par jiL.

La figure e la opare di pari David a sticin

simpri linteres, cemt che si pues viodi tal
riscuintri positif che, dilunc chescj agns, i
events inmaneats a an dimostrat cetant. Chest
al devente un stimul par 14 indevant a analiza

il pinsir di Turoldo adatét in particolar in di di
vué, in plui si rint omag a un fi di cheste tiere
che si presentave simpri ricuardant che al jere
nasstt a Coder di Sedean pandint cussi un
tacament fuart ae int furlane e al Fridl.

13 Zelarino (Vignesie) ¢ Bons. Dino De
Antoni president de CET

Bons. Dino De Antoni, arcivescul di Gurize e
metropolite su Triest, Grau, Gardiscje
e Aquilee, al ven elet president
~ de Conferenza Episcopale
1 & Triveneta tal puest dal gard.
Angelo Scola bielza patriarcje
‘_.' | T Vignesie e cumo arcivescul
di Milan. Bons Dino al a 75 agns
finits. Come vice al ven nomenét
bons. Toni Mattiazzo vescul di Padue.

.-F"".\

Udin ¢ Cul tigni dilr (Lagdr di bons. Duili
Cuargnal, su La Vita Cattolica)

O vin simpri dite che in Italie no je nuie la fadie
mostre par gjava fir une leg, la fature vere e ven
simpri daspo, ché di riva adore di meti in vore
laleg.

Po ben propit a rivuart de le¢ 482 dula che il
stat talian finalmentri al meté in vore l'articul 6
de Costituzion cuntun intart di passe cincuante
agns e che par véle o vevin spudats balins di

sclope, cumo il guvier dai tecnics al a dineade

la le¢ pe minorance linguistiche furlane. Un fat
di no crodi in cualsisei pais democratic fale in
Italie. Za sun ché leg, daspo de s6 aprovazion o
vevin scugniit cetantis voltis cjatasi, 1a ju a Rome
e resona cul ministri, cui partits, cui dirigjents
de Rai e vie, ancje cul president de Republiche,
in delegazion cul ret6r de Universitét, cul on.
Baracét, cul president de Provincie di Udin e vie.
E simpri dibant. Magari ti davin reson, a talian
vie: «O fasarin il pussibil, o fasarin opare di
sensibilizazion», e vie indenant. Ma di fat nuie.

I guviers po daspo a an fat di piés, un an dadr
chel altri a an staronzadis lis contribuzions
previodudis de leg, gjavant duncje ancje ché
miserie. Simpri cul tacon dal sparagn e de
culumie. Cjossis di ridi se no fossin criminals
cuintri des minorancis linguistichis pupiladis de
Costituzion taliane.

Vué dos gnovis: di une bande la gnove che chest
an i students che a an domandét la scuele di
furlan a son il 74%, il 29% in plui dal an passit,
ven a stai 9 mil students in plui. Si che duncje
une buine gnove. La brute gnove e je invezit

ché che o vin dite, il guvier Monti nol vl da

la contribuzion ae lenghe furlane par vie che

il furlan al sarés dome une lenghe local e no
peade a altris stéts, tant che il todesc e il francés.
Cualchidun al discor che il guvier al vil declassa
il furlan tant che dialet. N6 no sin dacuardi.
Stant la specializazion dai tecnics di Monti, o
sin plui che sigtirs che i siei ministris di lenghis
e dialets no san un biel nuie. Il suspiet al & che

a sedin a dizun angcje in fat di Costituzion e di
legs. Cemut puedial un ministri scanceld une
leg statal? E se lu fas no isal di puartalu denant
de Cort costituzional e di domanda che al vadi
a cjase par mancjance dal minim dal rispiet

de democrazie, de leg e de Costituzion? E il
president de Republiche che justementri al

vil prudeld i siei dirits costituzionai no aial di
prudela ancje i dirits costituzionai dai citadins
talians, ancje se furlans o sarts o ladins...?

O vin let che la Arlef, la Agjenzie regjonal

pe lenghe furlane, e a tirat dongje dutis lis
istituzions che a an a ctr la lenghe furlane

par viodi ce fa cuintri un guvier che al tente

di sfanté une leg statél. In non de specialitét

de nestre regjon che, rosee di ca rosee di la, e
podares ancje 14 a fasi foti. Lu vin simpri dite che

lis lenghis feveladis in Fritl, mosaic unic in Italie
e in Europe, e lis culturis dadr di chés lenghis, a
son une ricjece che a fasin dal Fritl un mosaic
unic in Italie e in Europe e che a cualifichin
angje la specialitat di cheste regjon. Riva adore
di difindi cheste realtat al ¢ stat un miracul, un
miracul pal Fritl vé tal moment just lis personis
justis par tigni impiade la flame de so culture

e des sos lenghis. Se fin cumo o vin rivat adore
di falu, no varin migo di butési vie cumo che il
74% dai nestris frutats a domandin di impara
ben il furlan? O varin ancjemo une Regjon e un
guvier regjonal che al vara ctir e fuarce di parasi
denant dal guvier talian par difindi la s6 int. E
je vere che pal passt no si a scuasit mai podtit
fa cont su la Regjon in cont dal furlan. Che si

a simpri scugniit scombati di bessdi, paiant

di sachete. Ma chest al ¢ il moment di dai une
nicade ai regjonai, che si fasin sinti a Rome, che
a dismovin i parlamentérs furlans a Rome...

E la Serracchiani no ise tal parlament european?
E no ise ancje une cort europeane dula in cés
ricori. In sumis, stradis par fa valé i nestris
dirits a son, baste dome inviési cence pore. No
no vin vude nissune pdre cuant che si tratave

di f4 passa in parlament talian ché che e sarés
deventade la le¢ 482. Nissune pore nancje
denant dal tressador dai gjornai talians che a
vevin fate dute une fumere cuintri des lenghis
des minorancis in Italie. Nissune pore nancje
denant de mussagjine de glesie che, adalt, no
voleve savént di ricognossi la nestre lenghe.

N6 o vin simpri tigntit cont di ce che al dis il
Vanzeli: «O salvarés la vuestre anime (la vite)
cul tigni dtir». Limpuartant nol e trops e cui che
si pare cuintri, chel che al covente al ¢ savé, cun
inteligjence e creativitat, tigni dfir. Fin cumo e
je stade vere. Si sin lambicats, o vin patit, si sin
rabiéts cetantis voltis, ma no vin molat e a la fin,
magari passe cincuante agns daspo, o vin vude
reson. Un principi evangjelic che al vl ancje
cumo: si salvarin tant che furlans se o savarin
tigni dtir.

Udin ¢ FRIULIDOC cun pre Antoni
14 Beline Presentazion dal Dvd “La Fabriche
dai Predis” li dal Cine Centrdl

No dome enogastronomie, ma ancje
impuartants incuintris culturai in cheste edizion

di FriuliDoc.
P Un di chescj e jela
presentazion dal
dvd “La fabriche
dai predis” (te
foto) di pre Antoni
Beline, pe prime
volte a Udin in
colaborazion cul
Centri Espressions Cinematografichis.
Pre Antoni Beline (cognossit a Vengon ancje
come pre Pieri Massangat) al nas ai 11 di Fevrar
dal 1941. Ai 23 di Avril dal 2007 al mtr su
la place di Visepente, in comun di Basilian.
Pai 5 agns de muart dal tradutor de Bibie par
furlan, La Patrie dal Fritl, Glesie Furlane e
VideoTeleCarnia a vuelin memoreélu cun chest
video che al ¢ la interviste di presentazion dal
so libri che al a fat plui scjas: “La fabriche dai
predis” Te videointerviste pre Antoni al fevele
in struc dai contigniits e des motivazions che lu
an puartat a scrivi il libri omonim, ritirat subit
dopo de metude in onde di cheste presentazion
televisive, che in chest dvd e je te version
integral inedite.
“La fabriche dai predis” e je un diari che al
ricostruis i agns de infanzie e dal 'seminari
di pre Antoni, puartant esperiencis diretis e
riflessions intimis.
11 libri al fo criticat in maniere pesante di bande
de jerarchie eclesiastiche pes analisis scletis
che al scrive pre Beline, ma tal stes timp al fo
preseat une vore dal public pe maniere direte e
pe profonde umanitat che e vignive far di chés
pagjinis.
Vie pe serade di FriuliDoc, che si tignara li
dal cine Central in program aes 7 di sere di
vinars ai 14 di Setembar, a intervignaran pre
Roman Michelot, president de Patrie dal Frial
e ami di pre Antoni Beline; Celestino Vezzi di
VideoTeleCarnia e Dree Valcic, diretor da La
Patrie dal Fritll, in mensil in lenghe furlane diret
par agns propit di pre Beline.

Carinzie O Gjite intai lilcs storics di
Aquilee

Vuidade di pre ‘Sef Cjargnel e pre Roberto
Bertossi “Glesie Furlane” ¢ & organizit une
gjite in Carinzie sul Magdalensberg e tal “Stift”

benedetin di Millstatt.
Visite al sit archeologjic celtic-roman sul
Magdalensberg (foto sot) za capital dal Noricum
e liic di cumierg a plui di 1000 metris, fede,
politiche e vite comune. Poc parsore, su la
= ; cime de mont,

grant gusta
tal ambient di
Caruline (www.
magdalensberg.
com) cuntun
panorame che al gjave il flat su la val de Drau.
Interessant il museu e il “Stift” benedetin di
Millstatt (foto parsore) ad or dal 1at omonim. La

L badie fondade tal
1070 e conserve
Iimplant
romanic, un
grant arbul
secolar, un sior museu archeologjic dula che si
viodin benon i leams religjos cul Fritil soredut
cu la zone di Purcie, Mania e Gjai di Spilimberc.

30 Aquilee ¢ LArcivescul di Gurize, bons.
Dino De Antoni al salude

-k.\ Messe grande te Basiliche
c di Aquilee pai salts dal
Arcivescul, bons. Dino De
Antoni che al lasse la diocesi
istituide di Marie Taresie de
Austrie “La catolicone” par 14 in
pension deventant arcivescul emerit. Bons. Dino
al e stat nomenat arcivescul tal 1999.

Formeias di Zui O Targhe in ricuart di
30 o
bons. Vigji Paulini

Scree di une targhe in memorie
di bons Vigji Paulini vescul di
Concuardie (1919-1945) te
s0 cjase dula che al & nasstit
in Cjargne. Sante Messe
concelebrade dal arcivescul
emerit di Udin bons. Pietro Brollo

pai 150 agns de nassite e i 100 de consacrazion
episcopal di bons. Vigji Paulini.

11 Udin O In Catedral si vier¢ lan de fede

11 «PRIN PAS par
acetd il messac
dal Concili al &
torna a lei cun
atenzion i siei documents cence calcolaju za
siglirs». Al e chest il ctir dal messag langat dal
Arcivescul di Udin, Andrea Bruno Mazzocato,
dilunc de viertidure dal An de Fede celebrat
intune cun bons. Pietro Brollo e al Arcivescul

di Cochabamba, bons. Tito Solari (Te foto: il tré
vescui, di gampe, bons. Solari, bons. Mazzocato
e bons. Pietro Brollo). Un moment che al a unit
a nivel idedl dutis lis Glesiis dal mont e che al a
tornat a ingropa i fii de storie visantsi dai 11 di
Otubar di mie¢ secul indadr, cuant che il Concili
si e inviat.

Sant Zuan di Manzan O Marilenghe pai
plui picui

I zovins dai 5 ai 9 agns a imparin a lei e scrivi
par furlan midiant di un progjet inmaneét dal
Comun e de Biblioteche civiche dutune cu la
associazion cultural «Emilio

Nardini» e cun Radio Onde Furlane.

Davar - S. Marie di Guart O Fieste
14 par bons. Renzo Dentesano e pre Josef
Cjargnel

Fieste grande pe ricorence dai 40 agns di
presince te Pléf di Guart di bons. Renzo
Dentesano titular e di pre Josef Cjargnel (sot

te foto) plevan di Rigulat. Messe grande te Pléf
di Sante Marie cu la comunitét de pléf che e

vl ringracia bons. Renzo e pre Josef pal 16r
ministeri e impegn intun contest social di fuart
cambiament social e pal 16r impegn culturél e
in particolar viers lis espressions autentichis dal
popul cjargnel a parti de musiche, des tradizions
dai valors che
a son la fonde
di une vite
dignitose in
mont.

1 Glemone ¢ Presentazion dal Dvd “La
Fabriche dai Predis”

Li dal museu civic di Palag Elti, dentri de
rassegne Leimi inmaneade di Proloco,
associazion Ostermann e in colaborazion cul
sportel comunal pe lenghe furlane si presente
il dvd “La fabriche dai predis” di pre Antoni
Beline. “La fabriche dai predis” e je un diari che
al ricostruis i agns de infanzie e dal ‘seminari
di pre Antoni, puartant esperiencis diretis e
riflessions intimis.
11 libri al fo criticat in maniere pesante di bande
de jerarchie eclesiastiche pes analisis scletis che
al scrive pre Beline, ma tal stes timp al fo preseat
une vore dal public pe maniere
direte e pe profonde umanitat
che e vignive fir di chés
pagjinis.
Vie pe serade a intervignaran
Celestino Vezzi di
VideoTeleCarnia, pre Roman
Michelot (te foto) e Dree Valcic, president e
diretor da La Patrie dal Fridl, il mensil in lenghe
furlane diret par agns propit di pre Beline.

19 Udin ¢ LIstitiit Pio Paschini al devente
ent eclesiastic

Cun decret I'Arcivescul di Udin bons. Andrea
Bruno Mazzocato al fis deventa Associazion
publiche di fedéi di dirit canonic I'Istitiit Pio
Paschini pe storie de Glesie in Fridl.

19 Udin O Gnilf statit e gniif president pal
Istitht Pio Paschini

Cun decret de residence arcivescovil a Udin
bons. Andrea Bruno Mazzocato al fis deventa
I Istitiit Pio Paschini pe storie de Glesie in Fritil”
une “Associazion Publiche di
fedéi Diocesane” ven a stai ent
di dirit canonic e al nomene il
prof. Cesare Scalon president
dal Istitait (te foto).
LIstitat al a il compit de
valorizazion sientifiche dai archivis
e des bibliotechis eclesiastichis dal Fritl, di
fa ricercje, publica e pandi lis risultivis e i

studis de storie de Glesie che e je in Fritl a
parti des origjins de Glesie mari di Aquilee
in colaborazion cu lis istituzions culturals
e sientifichis dal teritori de ete antighe dal
patriarcjat e de metropoli di Aquilee.

2 Vengon ¢ Concili Vatican: incuintri cun
pre Dino Pezzetta “Une mentalitdt gnove”

Incuintri cun pre Dino Pezzetta sul cantin “Une
mentalitdt gnove™ lis sperancis
che il Concili al a puartat

te glesie e tal mont. Glesie

Furlane a 50 agns dal Concili

Vatican II e propon riflessions
sul Concili inte curnis de

nestre glesie local par capi mior

chel grant event de glesie e valutalu midiant la
strade e de esperience fate.

Puart O Celebrazions in ricuart dal vescul
bons. Luigi Paulini

Sante Messe concelebrade tal Domo in ricuart
dai 150 agns de nassite dal vescul di Concuardie
bons. Luigi
Paulini nassit

a Formas in
Cjargne ai 20

di Setembar dal
1862 e muart a
Puart ai 24 di
Fevrar dal 1945; sepulit te tombe dai vescui di
Concuardie in Domo a Puart.

Ordenét predi tal 1888, capelan a Fielis e po

te Val Racolane, tal 1896 pre Paulini al rive

in Seminari a Udin prin come professor di
letaris e po dopo di teologjie moral. Cjaluni
Penitenziari tal 1910, al & stat ordenét vescul ai 8
di Dicembar dal 1911.

Coder ¢ Serade su pari David Maria
21
Turoldo

Recital su pari Turoldo.

Al centri «Il Ridotto» aes 17, il

grop musical di Costalta (BL) al

presente un recital di cjancons,
L 8 prose, poesie gjavadis de vite

e dal messag spiritual di pari David Maria
Turoldo. A vegnin ancje cjantéts tocs dal grop
coral di Gjiviane

28 Visepente 0 Riflession mensil sul vanzeli

Bons. Rizieri De Tina, plevan di Nimis, aes 8
e mieze sore sere al ten une riflession sore il
cjapitul 23, 1-12 di Mateu te Glesie di Sante

Marie Assunte.

Codroip ¢ A Franco Marchetta la 33me
edizion dal Premi leterari Sant Simon

Su lis 14 voris presentadis (4
di feminis), la opare mior e je
stade ché di Franco Marchetta
(te foto), cul romang «U».

Cemt che al risulte dal verbal

de jurie, la vore e je «une conte
moderne la che il furlan si pant tant che une
lenghe braurose di confrontasi cul respir de
narative internazional». Marchetta, za vincidor

lan passat (cu lis «Cronichis di Saveri Sengar») e

tal 1997 (cun «Madalene»).

31 Tavagna O Serade culturdl “La Gnot dai
muarts furlane”

La iniziative e je inmaneade dal Sportel lenghe
furlane dal Comun di Tavagna cul contribiit

de Provincie di Udin «La Gnot dai muarts, la
Gnot des animis, la civuite, la Itis de lune e dai
lumins, la tiere, un cjaldir plen di aghe fin sul

Or tirat a lustri de man di un canai e picjat sul
seglar prime di 14 a durmi, la Gnot dai Sants.

Lis nestris peraulis in poesie, conte e cjant, un
linztl] blanc di dissegn4, la musiche, un pas di
bal, par di che la muart no je fin, ma cambia,
che la vite no finis, ma e scjampe nome un nin
plui inla, e i ricuarts, lis presincis cidinis tal vivi
di ogni di, 1or animis in svol, n6 oms len che al
art, rosis rossis come il fic e bufs di aiar che al
va...». Chest a contin, aes 9 di sere intal Centri
civic di Tavagna «Su la puarta da la not» di e cun
Luigina Lorenzini, Fernando Gerometta e Lucia
Miorini, compagnats di Loreta Battistella — mieg
sopran; Renzo Stefanutti — ghitare e vds; Susan
Franzil - violoncel e vos Emanuele Stefanutti

— batarie e percussions, i dissens a son di Saira
Franzil e il moviment di bal di Noel Colledani.
Te seconde part de serade Renzo Stefanutti al
presente il so cd «Aliante».

Novembar

Vencon ¢ Concili Vatican: incuintri cun
11 bons. Rinaldo Fabris sul cantin La Bibie
consegnade a la int

Incuintri cun bons. Rinaldo
Fabris sul cantin La Bibie
consegnade a la int: une gnove
maniere di intindi la peraule di

Diu. Glesie Furlane a 50 agns
dal Concili Vatican II e propon
riflessions sul Concili inte curnis de nestre glesie
local par capi mior chel grant event de glesie e
valutilu midiant la strade e la esperience fate.

Dicembar

Lubiane ¢ Stolnica Cerkev sv. Nikolaja

g sklep jubilejijega Leta OB 550 letnici
ljubljanske Skofije (Te catedral di Sant
Nicolau il jubileu dai 550 agns de Diocesi)

Messe grande pai 550
agns de diocesi di
Lubiane celebrade dal
inviat speciél dal pape
gard. Franc Rode. Ae
grande celebrazion

al partecipe ancje
larcivescul di Gurize
bons. Carlo Roberto
Maria Radaelli.

La diocesi e ven
fondade ai 6 di
Dicembar dal 1461. Naf més dopo, ai 6 di
Setembar dal 1462, pape Pio II al consacre e al
nomene prin vescul di Lubiane Sigmund cont di
Lamberg.

Vengon ¢ Concili Vatican: incuintri
9  cun bons Nicolino Borgo sul cantin Une
pastordl rinovade

Incuintri cun bons. Nicolino
Borgo sul cantin Une pastordl
rinovade par vivi la fede in
forme partecipade, eclesidl.
Glesie Furlane a 50 agns dal

Concili Vatican II e propon
riflessions sul Concili inte curnis de nestre glesie
local par capi mior chel grant vent de glesie e
valutélu midiant la strade e la esperience fate.

REDAZION

| predis che e an dite messe in lenghe furlane di sabide aes 6 sore sere
te Glesie de Puritdt a Udin e i cordls che le an compagnade

- «Cantori del Friuli

Bons. Rizieri de Tina Plevan di Nimis
: : i Codroip
Dartigne

Vicjari parochie S. Ignazi di Gurize,

ns. Giuseppe Baldas iretor Centri Misionari Diocesi di Gurize

Vicjari parochie S. Ignazi di Gurize,

11 Bons. Giuseppe Baldas Diretor Centri Misionari Diocesi di Gurize

18 Bons. Rinaldo Fabris e i mici del Malign

25 Bons. Rinaldo Fabris

Moderaddr Consei Pastoral Diocesi di Udin

Lis Villis

Samardencje

Merét di
10  Pre Dolfo Volpe Moderador Consei Pastoral Diocesi di Udin = Meleretum Ciapitul
17 Pre Zuan Gabassi Plevan di Remanzas Fontanute Tavagna
24 Pre Dolfo Volpe Moderador Consei Pastoral Diocesi di Udin = Sant Marc Udin

2 Bons. Luciano Nobile

29  Pre Claudio Bevilacqua

Zuan Micesio
Jugn
Arcipredi de Catedral di Udin
Setembar
Plevan di Tarvis

Diretor dal Centri solidarietat zovins

San Vitale

“Glagn di soreli”

14 Bons. Rinaldo Fabris Moderadar Consei Pastoral Diocesi di Udin = Cjalminis Tarcint
21 Bons. Luciano Nobile Arcipredi de Catedral di Udin Coral Feagne Feagne
Lavarian-S.
28 Pre Claudio Bevilacqua  Plevan di Tarvis Coral Marie di
Listize
5 Pre Zuan Cabassi Plevan di Remanzas Pavona Palme
12 Pre Zuan Cabassi Plevan di Remanzas Sant Stiefin Blessan
19  Pre Davide Larice Diretor dal Centri solidarietat zovins Alpe Adria Cjass

[y rep aed ~ z10g requaorp |+ 9]

Mugane

Roncjis

6 Pre Davide Larice Zuan Micesio Garzoni di Adorgnan Tresesin
. . Diretor dal Centri solidarietat zovins ! ' .
13  Pre Davide Larice Zuan Micesio Lavarian — Sante Marie Lavarian
20  Pre Dolfo Volpe Colaborador Foranie di Tarcint Cjastilir ﬁ::gte di
27  Pre Dolfo Volpe Colaborador Foranie di Tarcint Schola cantorum Trivignan

15 ' Pre Davide Larice

Dicembar

Diretor dal Centri solidarietat zovins
Zuan Micesio

Coral “Laurentine”

3 Bons. Rinaldo Fabris Moderaddr Consei Pastoral Diocesi di Udin = Sant Vital Mugane
10 Bons. Rinaldo Fabris Moderaddr Consei Pastoral Diocesi di Udin
’ . P — Sant Zuan
24 Pre Renato Vezzio Plevan di Salt La vos dal Nadison di Manzan

Sant Lauring
di Sedean

COROT PAR BONS. ALFREDO BATTISTI,
IL VESCUL DE BIBIE

6c prime des 3 dopo
di misdi al miir
bons. Alfredo Battisti
Arcivescul emerit di
Udin. Te zornade prin,
ai 31 di Dicembar, al
ven ricoverdt di urgjence
tal ospedal di Udin.
Bons. Alfredo Battisti
al é nassiit a Masi (PD)
ai 17 di Zendr dal
1925. Ordendt predi
tal Setembar dal 1947,
si lauree in dirit canonic a Rome tal 1951.
11 56 relator al é il storic furlan bons. Pio
Paschini; po dopo al devente cancelir e plui
indevant vicjari gjenerdl te diocesi di Padue
fin tal 1972. Al ven elet arcivescul di Udin
ai 13 di Dicembar dal 1973. Al ricéf lordin

PRE TONIN CJAPIELAR

1 & chest il mior titul che si podares dai
A a une prime riflession sul vescul bons.
Alfredo Battisti che nus a lassats al 1 di
Zenar dal 2011.

E conte une storiute che un om al jere
rivat in chel altri mont e al voleve vé un

episcopdl tal Domo di

Udin ai 25 di Fevrar

dal 1973 e te stesse di

al cjape possés canonic

de diocesi metropolite

furlane. Dal 79 al

82 al ¢é stat president

de Comission Cei

(Conference episcopal

taliane) pai problemis

socidi e dal mont dal

lavér. Tal Otubar dal "81

al a curdt la celebrazion
de cunvigne naziondl de Glesie taliane pal
aniversari de “Rerum Novarum”. La so
memorie e reste une benedizion pe Glesie
furlane.
O presentin une riflession di pre Tonin
Cjapelar sul vescul de Bibie uficidl par furlan.

incuintri personél cul Pari eterni par vie
dal grant dolér e injustiziis e tragjediis

che a son in chest mont. Ma la vie dila si

¢ cjatat cuntune procession infinide di

int che e veve la stesse domande. Unit a

lor, pelegrinant di planet in planet e di
galassie in galassie une di a an viodiit une
ls, une gaboite, une legnere e un vielonon
eian dite: “Sastu li che al & il Paron di dut
parce che o vin di cjacari cun lui”. E lui ur
rispuindeé: “O soi jo”. Alore i diserin: Parce
mai tante tristerie e tant pati intal mont?”. E
lui ur rispuinde: “O ai fat ce che o ai podat”
Cussi, al di la dai titui dai gjornai e di
ciertis laudis falsis e esagjeradis o pensi che
cheste rispueste a vali par me, par voaltris e
ancje pal Vescul Battisti: “O ai fat ce che o
ai podat”

Pensant a Battisti o scuen di che in cualchi
maniere al & stat il vescul de mé vite e
duncje pensant a lui a restin la relazion mé

personél che o ai viit cun lui, i rapuarts dal
grop di Glesie Furlane e dopo un paré in
relazion al gno popul e glesie. Il gno judizi
personal al & masse picul par jessi metit
sul gjornal, la relazion cun Glesie Furlane
e merete une vore di atenzion. O imagjini
lincuintri cun pre Antoni al sara te veretat:
veretat di ché apologjie che pre Antoni al

a fat di se: lui tal prin incuintri al metara
lis robis in clar e Battisti lu cjalara cun chei
voi misterids che no tu rivavis a capi se ti
imbroiavin o se ti volevin ben. La opare di
lui fate come pastdr responsabil de diocesi
e a parés contrastants e bisugnares sinti
plui parés prime di rivd a une conclusion.
Se o vin timp a vivi, al sara ancje timp

di podé viodi chest periodi cence
passionalitat e cence ideologjiis e duncje
cun serenitat. Lassin pal moment timp al
timp.

Lu compagnin invezit tal misteri de muart,
par che ancje lui, come che al sucedara di

nd, al & stat glotat dal grant pes che nus
rapresente il mosaic de basiliche di Aquilee
e pal misteri di Crist che ducj al a salvat

al & stat butét far sul 0r de vite eterne.

Te leterature mondiél partint de Iliade,
Eneide e fint ai grancj autors di cualsisei
secul e di cualsisei culture, la compassion e
je la virttit che sore lis vicendis dal mont e
regne sovrane e cussi ancje di lui. Al dis il
prolic dal Vanzeli di Zuan che o vin sintfit
tal timp di Nadal che ducj o sin fats di cjar
di volontat di om, ma par chei che a crodin
ancje dugj o sin fis di Diu e duncje in chest
misteri lu saludin, e i augurin la 1as e la pas
eterne.

Restin tal misteri di Jone. Se si a timp a vivi
al rivara il moment di cjacara cun serenitat
e serietat ancje dai agns di bons. Battisti.
Che al polsi te pas: i sin dongje te memorie
e te preiere; al a corit, al a lavorat, al a
scrit, al & traficat; graciis, tu as fat come me,
come tancj, come ducj ce che tu podevis fa.

EVENT BIBIE PAR UN POPUL

lenon tal Zuan di Udin. Levent «Bibie par
P un popul» — par cure di Glesie Furlane,
cul sostegn de Arlef, in colaborazion cu la
Arcidiocesi di Udin e la Provincie di Udin
- al a metiit in vore moments di teatri e di
musiche ae consegne dai ricognossiments e
ae proiezion di un documentari. «La serade-

event — al spieghe il dean di Glesie furlane,
Zuan Pieri Biasat - e conferme, ancjemo une

volte, che la santule di ducj i furlans e je la Bibie

voltade di pre Placerean e pre Beline. Come se

a vessin semendt une semence e cumo o cjapin

su lis pomis: o vin constatdt che i furlans a an
cussience e orgoi de proprie lenghe».

BIBIE PAR UN POPUL

REDAZION

La serade par memored la «Leture
continue de Bibie par furlan» si é

tignude domenie ai 27 di Mai dal
2012 aes 8 e mieze sore sere, a Udin,
tal teatri gniif “Giovanni da Udine”

CURE CIDIN in sale. Une cerce dal

tant spietdt documentari, fat dal regjist
Paolo Comuzzi, al vier¢ «Bibie par un
popul», serade di ondr ai 1.127 letors che
tal Avril dal an passét si son cjapéts la volte
tal Oratori de Puritat di Udin pe «Leture
continue de Bibie par furlan», par siet dis e
sis gnots. La organizazion e je stade curade
di Glesie furlane, cu la poie de Agjenzie
regjondl pe lenghe furlane, in colaborazion
cu la Arcidiocesi e la Provincie di Udin.
Sul palc di un «Zuan di Udin» cuasi
complet, domenie ai 27 di Mai, a sfilin
par primis lis istituzions. Il sindic de citat,
Furio Honsell, al ricuarde la personalitat
di pre Toni Beline, che cu la s6 traduzion
de Bibie, al a mostrat une «caritat de
cognossince», sfuarg cultural, a disposizion
di dugj. Il president de Provincie, Pietro
Fontanini, al ricuarde la pression costante
pe tutele de lenghe, cumo lis trasmissions
radiofonichis Rai par furlan. Intant che
pal assessor regjonal ae Culture Roberto
Molinaro, «chest avigniment al a segnat un
alt moment di partecipazion e di afiet aes

lidris, par cheste tiere. Segn di Fritil unit,
che al cjale indenant». Pal president di
Glesie furlane, Zuan Pieri Biasatti: «I furlans
a an sielt la 10r santule te Bibie voltade di
pre Checo Placerean e di pre Toni Beline
che e pas ancje la fam culturél e religjose.
Lavigniment Bibie par un popul al a metat
in 1as, se mai al fos coventat, la impuartance
fondamental, vital, insostituibile che la
lenghe e a pe comunitat furlane». Lorenzo
Zanon, president de Arlef, al rimarche
ancjemo une volte il grant coinvolziment
popolar che la iniziative e a regjistrat.
Cuntune sole v0s, invezit, i Arcivescui di
Udin, bons. Andrea Bruno Mazzocato, e di
Gurize, bons. Dino De Antoni a an fat chest
invit: «Che la vuestre esperience us sburti a
une leture “continue” de Biblie intes vuestris
cjasis parce che, cemtt che al vise sant
Jaroni, la Peraule di Diu e cres cun cui che le
lei». DArcivescul di Udin al a riferit, cun di
plui, di timps curts pe aprovazion de Cei al
Messal par furlan.

Inte prime part de serade, a son stats
consegnats ricognossiments aes fameis di
Pre Checo Placerean e di Pre Toni Beline
(ringraciament simbolic pe traduzion de
Bibie); ae pigule Néf Stelitano di Codroip,
letore plui zovine (il passat Avril e veve a
pene 7 agns); a Adriano Degano, president
dal Fogolar furlan di Rome, che cui siei 91
agns al ¢ stét il letor plui anzian; al grup Ute
di Rivignan-Vildivar, che al ¢ stat chel cun
plui int (52 di l6r); ae Unitalsi Udin, pal
jutori che e a dat cui siei volontaris.

Dungje, il spetacul e la musiche, sot de
direzion artistiche di Fidri dai Ros. Tal
centri de sene, I'atdor Franco Castellano, che
al a let sis tocs cjolts di tescj sacris antics.
Di contor, il duet Denél Daniele D’Agaro/
Mauro Costantini. F, in sieradure, la coral
dai Fantats de Scuele di musiche diocesane
di Mortean, direts dal mestri Giuseppe
Tirelli. Presentét, infin, il gntf sit www.
bibie.org e il canél di YouTube la che a son
cjariats i 1.127 video di dute la regjistrazion
de «Leture».

BIBIE PAR UN POPUL

ZUAN PIERI BIASATTI*

ome che si sa in Fritil a convivin di
C simpri tré culturis: la latine, la slave
e la gjermaniche. Di chestis la uniche che
no a un jutori statal internazional e je ché
furlane. E alore, stant aes 1127 personis che
a an voldt jessi cun no ta cheste iniziative, ni
curte ni lizere, par lei in public la Bibie dai 3
ai 9 di Avril dal 2011 li de Glesie de Puritat
a Udin, o podin di cence fal4 che i furlans a
an sielt la 16r santule te Bibie voltade di pre
Checo Placerean e di pre Antoni Beline che
e pas ancje la fam cultural e religjose.
Lavigniment al a metit in las, se mai al fos
coventat, la impuartance fondamental, vital,
insostituibile che la lenghe e & pe comunitat
furlane.
Nus par di viodi, ancje, ta chest avigniment
un snait biel e just par podé ripia, se
mai si fos pierdiit o smamit, chel spirt di
solidarietat e di fiducie che al ¢ cundizion
essenzial par vé gust di vivi, di cjatési, di
lavora, di no mola e di 14 indenant.
I Consei Vatican II, tra lis tantis robis che al
a dit, al a ancje mettt in clar chelainteail
dirit di pre4 ognidun te s6 lenghe.
I predis furlans par secui a an metude dute
la 16r passion e anime par sostenté la fam

material de 16r int, puare di dut. Cumo, che
i furlans a cognossin une cierte bondance
economiche, cu la Bibie voltade par furlan, i
Lezionaris e il Messal, a an intindtit dopra la
16r passion e anime par passi la fam cultural
e religjose dal 16r popul. Lu fasin come un
servizi a la 1or int e un servizi a la glesie
universal, fate di plui glesiis diferentis.

«Lu fasin par un dové pastoral - al a vt dite
pre Antoni Beline - e par rispieta une des
veretats fondamentéls de religjon cristiane:
la le¢ de Incjarnazion, che inte teologjie
aquileiese e veve un puest primartl. O

savin che no si salvisi cul fevela furlan. O
savin pero ancje che la fede e a di insedasi
te storie e vistisi di culture. Come che Crist
vignint in chest mont si ¢ vist(it di cjar, cussi
i predis furlans, cui lor pastors, i dan a la
uniche veretat increade, Crist, il vistit de
lenghe e de culture dal 16r popul, par che

il Diu-cun-nd al puedi planta la so tende
benedete ancje in chest picul cjanton dal
mont e de glesie e ancje i furlans, a par cun
chei altris popui, a sedin jemplats di gracie e
di veretét».

Po ben si sin subit metdts a vore cuant

che la ARLeF te persone dal so president
Lauring Zanon, e il president de Provincie
di Udin Pieri Fontanini, che insiemi

cul arcivescul di Udin bons. Andrea

Bruno Mazzocato a an volit onord i
partecipants consegnant il Cd de leture a
ognidun e memoreé l'avigniment cuntune
manifestazion tal Teatri “Zuan di Udin”

Il mensil La Patrie dal Fritl tal Setembar dal
2011 al veve parecjat un “special” dula che
si contavin «la storie in struc de Bibie par
furlan, la int, lis emozions» de leture cun
nons, curiositats e intervistis ai protagoniscj,
massime il popul, dal avigniment. Par
cheste comemorazion, lu riproponin ta
chest librut cun cualchi zonte in maniere
che dugj i letdrs a podedin vé un document
unic di meti vie, duncje, par visési di cheste
grande ocasion culturél.

*Dean di Glesie Furlane

[}
-

[y rep amed ~ z10g Tequuadip



%7

44
l‘l‘]‘g 44

A PO Cynseciyp

Prot A5 18817 Livbliany, 15 Flugng

Gientily g ROT Lty Py, tasaryy
Bhor 7,
Irasqry

o gradi
o moli. i
Suo cardial,
€ geswy

rewy > By,
eI tamesyy. «ffre 51 T'u;wu di " par sy
i

Die ' o Bebte ;
100 5010 g, Y ddelly vy, Chia W s fivlan, e o
Iigiosa, ma anche cultyrgle, -hiesa particalyre un canrly i
= U0 o pay,
i

Vot
L R ;
HSOCiariong gy S & ol

affriee g o,
il
PPuL Leture congigy, e edita dajy

Mons Anton Stres

.trc:»'c.-«:m'a dif tabljag,
-lubliang

012

Lis letaris di ringraziament pal libri

(Tqurilc i
| N8N pregig,
A:.lnfn Pier; Biasat G
o esic Furfane
4 Zara, 19
1T - 33p; @
33030 Villangy, i Sag Daniepe FONDAZEDNE
au
f_'iril-.'\leta:.tm g4 . P
PRISOINT -
11 PR Prescit D':‘z:m Biaasth

o o eyt i tibei

Do "

me Ficogaossiace unide si plat ¥
i

cuture furhnne-

Tal &

Mand

st o
pgar n b proeguimes

Giewanni
Gilesie Furlane

in Zara, 30 o )
:‘;rlm iflanovs di Sant Daniche

Udin, 18 giugne 2012

gennitmetsh nvide, Us mandi 18
il he ¢ d¢
par 1operis 4 alorizazion 8¢ leng!
compliments

i, L sobucd con agri

s al

b g
’h, Y/ =
I.um\:“ki' X At

BIBIE PAR UN POPUL

PRE ANTONI BELINE

Cussi, intal 1984, pre Toni Beline al
fevelave dal grant lavér rivat insom

o si pues conté la peraule di Diu
« N tune lenghe foreste, come che no si
pues cjanta lis cjantis dal Signor lontan di
Jerusalem».
«I1 Signdr al fas st la cjase e al ten di voli la
citat, no lis tombis o i cimitieris. E Diu al ¢ il
Diu dai vifs, dai popui che a vuelin cer¢é in
chest mont ce che al sara te complenece di
chel altri».
Cusst si lei te jentrade dai tradutdrs. O crot
che a sedin chescj i rimpins di fonde che nus
an sburtats a volté la peraule di Diu te nestre
lenghe.
Se Diu al fevele a ducj i popui, parcé mo
cualchidun, dome par vie che al & picul
o sfurnit di santui, no puedial scolta tal
so savOr e rumia tal so «habitat» cultural
natural cheste peraule che i da sostance e
fonde al nestri vivi? Il popul furlan al a dirit
di vivi e la religjon e a di judalu a vivi, cun
dignitat e ondr, cence prepotence e cence
nissun compleés di inferioritét.

Savint che il prin spieli di un popul e je

la lenghe e che, tai grancj fats culturai dal
mont, la traduzion de Bibie e je simpri stade
un cjantonal, o vin cirGt ancje di dai onor

a la culture furlane voltant chest libri che
dugj a varessin di leilu. Chei che a crodin,
par cjata la claf de Vite, e chei che no crodin
par cjata ché sapience che, come dut ce

che al & bon e just e biel, e diven di Diu.

Ma se ancje un no i interesse ni la religjon
ni il sintiment, che al lei il libri dai libris
almancul par sen culturdl, pes pagjinis che
al a: di alte poesie, di filosofie, di epiche, di
storie, di usancis, di fantasie, di umanitat.
(...)

Volt4 il libri o, miei, tancj libris nol & stat
facil ni par cont di timp ni par cont di
berdeis e di dificoltits. A 'nd ¢ un stragjo

di pagjinis, di nons, di personis, di fats, di
mits di di, di peraulis canonizadis de storie
e che no si pues cambiélis e che a disin poc
e nuie a la nestre mentalitat di vué, tant
lontane cronologjichementri, culturalmentri
e spiritualmentri.

Volta cence tradi; ciri di capi ce che i autors
avolevin di e smicja a falu passi tune
culture distante miars di chilometris e di
agns. No sai se o vin rivét; o sai che o vin
cirtit. E po nissune traduzion no je perfete.
Par chel o vin fede che i furlans a savaran
capi ancje i limits.

Lis peraulis po a son chés de int, che no a
ni un feveld petenat ni un fevela slavrat o
scjadint. La lenghe che il popul furlan al
dopre ogni di par conti la s6 liende e par
fevela des sos gloriis e dai siei dolors. A
varessin di capile ben dibot ducj.

Cumo che o sin rivéts insom, dopo

tancj agns, o volin spera che i furlans si
aprofitaran dal regal grant che ur vin fat
come predis e come furlans.

Prin di dut e plui di dut pre Checo, che al

a tacat inmo prin dal 1970 e che al a dat

sot plui che al a podtit. Al reste lui il vér
tradutdr de Bibie. Jo o ai zontat cualchi libri
dal Vieri Testament e mi stoi lambicant par
che la vore e vadi in puart.

()]
w

O ai pensat tantis voltis al moment che e

je stade voltade la prime Bibie par furlan.
Lu vin fat in moments avonde grivis, tant
par nd che o voltavin come ancje pe nestre
int che e jere il prin destinatari de nestre
fadie. Tant no (par cont di salat) che la
nestre int (par cont di taramot e di altris
consecuencis) o vin provat, sepi Diu tropis
voltis, la tentazion dai ebreus tal desert,
framie¢ di madracs e di baracs e cuntune
fam di ingropasi i budiei, e ché dal famei

di Diu Jop, sul ledandr, che si viodeve a

14 denant datir: «Ma chest Diu isal o no

isal gran? Isal par no o le aial cun n6?» E
come che o vin cjatade une rispueste nd aes
nestris domandis esistenzials, cussi o pensin

che lis rispuestis lis cjatara ancje il popul
furlan, scuvierzint che Diu nol a preference
se no pai puars, pai pigui, pai tibiéts. E che
se ancje i ven su la fumate, il so bonctir

al dure par mil etis. E cuant che al fruce,
nol fische mai dal dut; se no cui restial, tal
mont, a fai une cjante? Par chest «rest» di
Fridl, purificit e smondeét dal dolor, il libri
de fede, de sperance, de resurezion. Il libri
«di chei che a tornin». Che a tornin a sinti
la fedeltat e il bonciir di Diu e la bielece e la
santitat de 16r identitat furlane.

* Gjavat far di "Gnovis Pagjinis Furlanis"
n. 2, 1984

BIBIE PAR UN POPUL

REDAZION

i Diu e di un popul» - chest il titul
« D dal documentari - al a une durade
di 40 minfits e al fas sinti ancje lis vos dai
letors che si alternarin tal oratori de Puritat.
Aes peraulis a fasin di compagnament
senis di paisags furlans, e imagjins de
contemporaneitat e di vite moderne.
«La dicotomie che o ai voliit rapresenté e
che mi plaseve cetant — al zonte il regjist
Paolo Comuzzi - e jere ché dal rapuart
jenfri la universalitat de Bibie, libri plui
pandit dal mont, e la particolaritat
de lenghe furlane. O ai cirat di rindi
il rapuart fra il macrocosmic dal test
sacri e microcosmic dal nestri vivi». Il
documentari su DvD al fas part dal cofanut-
ricuart che al e stat distribuit a ducj i letors
che lu an domandat. Dentri si cjate ancje
la regjistrazion dal tocut let di ogni letor
e un librut di 70 pagjinis, cui tescj dal
speciél dal mensil «La Patrie dal Fritl» dal
Otubar passat, insiorat di fotografiis, di
testemoneancis dai protagoniscj, il salat dal
Vescul di Udin, di chei altris organizadors e
dal diretor de riviste, Dree Valcic.
Lomag al & stat consegnét dai volontaris de
UNITALSTI tal foyer dal teatri.
Te serade al Zuan di Udin al & stat presentat
il gntf sit www.bibie.org e il cjanal di
YouTube dula che son stats cjaméts e
graficats i 1127 videos de regjistrazion
interie de leture, «batisim» mondiél par une
leture dal Grant Libri che e sbarcje dute
interie in linie.

AVOT A AQUILEE

MAURO DELLA SCHIAVA

Avot di Glesie Furlane e dal mensil
La Patrie dal Friiil tal non
di Ermacore e Fortundt

a ocasion di cjatasi, come ogni an
L par f4 memorie dai Sants Ermacore e
Fortunét, al puarte a meti adun uns pocjis
di riflessions, di struc, di ce che si a viit fat te
suaze dal grop di Glesie Furlane e di ce che
si a voie di podé fa di chi a poc. Un moment
da pit de messe par da sens a un avot che
al cjale ancje ftir de glesie. Par vos di pre
Tonin Cjapelar si a ricuardét la publicazion
cul jutori de Provincie di Udin, de riedizion
di “Eutanasie di un Patriarcjat” di pre Toni
Beline e dal stes autdr, “Rogazions”. Cun di
plui, La Patrie dal Fritl e a coeditat il DVD
interviste, realizat di Video Tele Carnia,
fat in ocasion de jessude de publicazion di
“La fabriche dai predis” tal 2000. 11 Dvd al
jere stat presentat in ocasion dai 5 agns de
muart di pre Toni. Ce che al ¢ ator di chestis
publicazions e je une schirie di conferencis
cun diviers esperts tignudis dilunc dal
an a Vengon. In prospetive di ce che al
vignara denant, si pense a une traduzion
par inglés di “Il Pastore di Aquileia” opare
monumentél di Gabriele Pelizzari che al
comente e al sclaris il significit dai mosaics
de aule Sud de Basiliche Mari di Aquilee.
Une maniere par pandi tal mont inglés e no
dome, il valor culturdl, storic e teologjic che
o vin chenti. E vignara ristampade ancje la
racuelte di cjants “Hosanna” lade esauride
di un pieg e ancje doi lavors passats di pre
Toni: “Fortunét il popul che il Signor al e il

so Diu” e “Sul at di volta pagjine”

Al ¢ stat ancje il moment di ringracia

ducj dal grant event final de Bibie, e dal
fat, sperin decisif par da un sburt a la
aprovazion dal Messal roman par furlan, de
istituzion de Comission pe Traduzion dai
Tescj Liturgjics, indula che al fas part ancje
pre Loris Della Pietra che al a dite messe in
basiliche chest an. Al ¢ stat ricuardat ancje
lapontament seguitif, previodiit a Vengon
cu la messe in memorie dal Patriarcje
Bertrant la prime domenie di Avost.

LA PREDICJE DI PRE LORIS IN STRUC

hest an pe messe pal Avot dal Fridl,
C al e stat da cjaf dal trop di predis pre
Loris Della Pietra che te omelie al & puartat
in evidence il concet di martueri, partint
dai sants Ermacore e Fortunat, come sielte
che e ven di ce che al pararés normél aceta.
Il riferiment al jere aes logjichis dal podé,
cuintriponudis a chés pandudis dal Vanzeli.
Une storie che e je presinte ancje vué e che
angje lis lidris de glesie di Aquilee a pandin
e a son buinis di fevela a un popul che di
simpri al cjale a chel mut di jessi glesie e
che si pon cuintri dai modei di vué, dispés
passits de massificazion de television,
indula che chei che si clamin reality show o
fiction a an, te lidris stesse de 16r definizion,
un savoltament de realtat.

pre Loris Della Pietra

AVOT A AQUILEE

LUCA CAMPANOTTO

Impegns precis dal Arcivescul di Udin
Bons. Andrea Bruno Mazzocato intant
dal event di agrdt pai letérs de Bibie
par furlan

i cuant che, juste un an indadr, pe
D prime volte o sin lats in Place dal
Cjapitul di Aquilee a manifesta par che e
fos fate buine la traduzion, dal latin par
furlan, dal Messal Roman, si a viodit
cualchi segnal positif: lis promissions
CEI dal Gardenal Bagnasco vie pe resinte
cunvigne “Aquileia 2”; i grancj impegns dal
Arcivescul di Udin Bons. Mazzocato intant
dal event di agrét pai letors de Bibie par
furlan, inmaneat pes Pentecostis li dal Teatri
Gnif “Zuan di Udin™; il resint insediament,
de rignuvide Comission Interdiocesane
des tré Arcidiocesis e Diocesis dal Fritl
(Arcidiocesis di Gurize e di Udin; Diocesis
di Concuardie-Pordenon) pe traduzion in
lenghe furlane no dome dal Messal Roman
ma ancje dal Ritual e di ducj chei altris libris

liturgjics (par esempli chei de Liturgjie des
Oris); varis segnai positifs, si ben simpri
contrastats, a rivuart de lenghe furlane...

X%
No vin di dismentea nancje la resinte
nomine dal gntf Arcivescul di Gurize
Bons. Redaelli, che e promet une vore ben a
rivuart de valorizazion dal nestri tradizionél
pluralisim e, se no altri, in continuitat di ce
che al a fat Bons. De Antoni, chel prime di
lui, che i furlans furlanofons (lis dds robis
no simpri si cumbinin) di sigtir no lu varan
calcolat tant che 16r sostignidor, ma nancje
un nemi acanit plen di prejudizis.

X%
No cate cierts segnai positifs, o ritignin che
la nestre comunitat di lenghe no podedi
permetisi di jessi masse contente e di durmi
siums cuiets: di fat, cu la pegre maniere
che al ven puartét indevant il rispiet pai
nestris dirits linguistics fondamentai, ancje
dentri de nestre pentecostél Glesie Mari di
Aquilee, e je une cjosse une vore grivie.

X%
Fin cumo nus an dat dome di intindi, juste
a nivel teoric, dal siglir cence nissun costrut,
prometint e vonde, cence nissun fregul di
stabilitat cemtit che e sares, par esempli, la
definitive aprovazion di un Messal e che al
vegni doprat par dabon, che in di di vué une
tal e je dome une sperance. Al difar che di
cualchi rare bande, fat di lauda, di Domenie
tes glesiis de nestre int te nestre tiere no ven
nancjemo celebrade la Messe inte nestre
lenghe mari ancje te Liturgjie Eucaristiche.

X%
Ve, alore, parce che o tignin di just e tant
che un dové torné a f4 sinti la nestre vos pe
lenghe furlane tes nestris Glesiis di Aquilee,
denant de Glesie Mari di dut il Fritil e
de s6 vocazion europeane, inte ocasion
internazional di fonde de Messe Grande
pai Sants Patrons Macor e Fortunat, ancje
pai 12 di Lui di chest an 2012, tacant des
6.30 sot sere (18.30), inte Place dal Cjapitul
di Aquilee. Propit parce che par tradizion
cuadrilengal, il Fritl, nol po rest4 cence

la nestre lenghe furlane, in ogni contest,
ancje in chel eclesiastic. Testemonie e je la
stesse prassi pastoral dai plui innomenéts
Arcivescui di Gurize, dal Attems al Sedej. Se
la claf de integrazion europeane e fos propit
in Fritl, crosere di popui, e tal furlan, par
secui lenghe francje ancje a Gurize?

bl s
No podin resti indiferents a la prospetive
di torna a da a la lenghe furlane un puest
par cressi, dal moment che le considerin la
vere e proprie sieraie di dut il plurilinguisim
regjonal.

IL RICUART

a fa dis agns, ai 12 di Marg
dal 2002, al murive Riedo
Pup (Puppo) un dai plui grancj
scritors furlans dal secul passat.
Riedo Pup, nassiit a Sarsét
di Martigna ai 11 di Avost
dal 1920, al é stdt mestri,
sindicalist, gjornalist e scritor.
Al a studidt a Sant Pieri
dai Sclifs e ae Universitat
di Florence. Al a insegnat
a Murus. Al a scomengit a
scrivi par furlan tal 1945. Al
a publicat i siei scrits su “Patrie dal Friiil”,
“Risultive”, “Il strolic furlan”, che al a curdt

RICUART DI RIEDO PUPPO

PRE DUILT CUARGNAL

Inlidrisdt te s6 tiere, al a fat Ids su la
anime dal popul. Osservador scrupulds
de societdt, le cjalave fuart di une
savietdt antighe e simpri frescje

inte edizion dal 1976, “Friuli
nel mondo” e “Quaderni della
Face”. Al a fat part dal grup

di scritors di Risultive che

pre Bepo Marchet al veve dat
dongje tal 1947. Al é stat inmo
un colaborador atif de Vite
Catoliche dula che par agns al
a curdt il test dai “Si fas par
miit di di”.

O publichin un ricuart di bons.
Duili Cuargndl, za diretor

de Vite Catoliche, jesstit sul
setemandl diocesan di Udin, joibe al 1 di
Mar¢ dal 2012.

U Itime vos dal profete al jere / un om dai
cjamps /... dal gno Fritll. / .../ Diin
ché volte nissun Al cjanta plui / "Jerusalem
Jerusalem"» (David Maria Turoldo, cun
dediche a Riedo Puppo).

E Pup al conte: «Simpri ogni an, il profete
Gjeremie al fevela te grande glesie de pléf
par bocje di Zuan. E in chel an, di Vierte
adore, che Zuan si indurmidi te stale e no

si dismove plui, e fo une brute Pasche... Il
profete Gjeremie al veve pierdiit il so plui
grant interprete» («Par un pél»).

Ta chel om ali, Zuan Gjeremie si palese dute
la filosofie, il mat di crodi e di conta e di
scrivi e di jessi di Pup.

Zuan al ¢ plui che une persone concrete,
une comparse di pals. Zuan al & Zuan
Gjeremie, dula che al ¢ impussibil distaca

lis dos personalitats: il profete di 600 agns
prime di Crist al devente vér e al jentre

te vite di vué midiant Zuan e Zuan al a la
muse, une personalitdt midiant il profete
Gjeremie. Ma al sucét di plui. Ta chel impast
di Zuan e Gjeremie si incalme dut un popul,

[y rep oted ~ z1og Tequadip | %



70

il popul furlan. E Zuan Gjeremie al devente
il spieli di dute la anime dal popul furlan.
Dal misteri de s vite, dal so mat di vivi e
di crodi, de s0 religjon, de s6 maniere di fa
Pasche, ven a stai di ritm4 la vite e scarpeté
te storie, di salvasi ancje de storie e vivi

di protagonisc;.

I personags di Pup a son cussi: no vivin
dome par se, ma in 16r si palesin dutis lis
benedizions e lis maledizions e dute la
sostance e dute la responsabilitat di un
popul.

Parce che ancje a Pup, come dal rest a ducj
i grancj scritdrs e poetis, i sucét di ritiessi
ce che al sucedeve tal Vecjo Testament, te
Bibie.

Par un esempli, i profetis no son mai di
bessoi, ma tes 10r peraulis e te 10r vite si
mostre e al ¢ presint dut il popul ebraic.

E midiant di figuris, di personis, i profetis a
vuelin disvoluca la realtat dal popul.

Isaie, za dal prin cjapitul, par sclari la
cundizion de s0 tiere, Israél, pestade e
fiscade e di Jerusalem cercenade di nemis, al
discor di un individui cuvierztit da cjaf a pit,
di feridis, pachis, plaiis e vie. Cussi Pup.
Cussi Vigji Strassanit. Vigji isal Vigji
Strassanit o il popul furlan. Vigji o il furlan
strassanit?

E cussi Ustin che par lui copa un om al

¢ copa un om. Cussi Fiori «viliacco» e il
sorestant cjapitani «viliacco» pardabon. 11
Fiori, furlan framieg di vueris e dai crets,

al cjale il mont ju des Tofanis e al viot il
Fritl. Cussi Quilin e il so Crist, la scletece
di un popul sot di une crodie ruspiose. E
cussi dugj i personags di Riedo Pup. Piturats
ad imprest par distaponé la muse dal so
autdr, ma la muse ancje di dut un popul.

Il personag nol ¢ altri che un «specimen»
di dut un mont. La esperience personal e
devente ché di dut un popul e la liende di
un popul e devente personal.

Pup, framie¢ di dute une int, nol siel¢ il plui
impuartant secont la storie che si lei sui
libris. Dut al incontrari.

Lui, tal grant cjamp de storie, al sgarfe ftir
lis storiis plui scuindudis, chés mancul
consideradis e lis piture cu la s6 poesie e

cu la delicatece di une lenghe misurade,
precise e clare. I da chel clip che si pues
gjoldi dongje di un fogolar o, une volte, tes
stalis. Misurat ancje chel, ni masse ni masse
poc. Chel che al covente. E i siei personags
a deventin morars, r6i che a segnin stradis e
confins, il timp lat e l'avigni, lis stagjons e il
savor de vite.

Al & chest un dai grancj merits di Pup, chel
di vé fat pal Fritll ce che al sucét, di cualchi
timp inca, cu la storiografie.

No plui dome lis sflocjis dai grancj, ma
soredut la storie dai pigui, che la storie le
an sopuartade, tirade a man o su la schene.
Come che e a scrit Andreina Ciceri, Pup

al gjolt scuasit tal svindica il popul furlan,
che nol a mai saviit o podiit sta tal centri

de s0 storie. Si ben che in Pup nol ¢ puest
pal svindic. Al é pluitost che lui al a un altri
mit di viodi e considera la liende dal om,
un miit nol ¢ dome alte poesie, une lenghe
pleade a dové, galandine e sigure te sintassi,
precise tes peraulis.Ma al a ancje un mit
une vore cristian di cjala lis cjossis.

Une ereditit che Pup al a cjapat st te s6
famee, dula che si a glotude tante fam e
miserie. Dula che si a scugnt lavora e 14
pal mont. Dula che, angje, si vignive tirats
st cun ché fede che e covente. Cence nainis
di sorte, e cuntune religjon de vite che

e considerave galantoms i onescj e chei
altris salvadis. Cuntun pari che dome Pup
al saveve cetant che i veve metit dentri di
savietat, di spirt e di libertat.

Nasstt a Sarsét, si pes culinis, intun senari
unic, al vive a Breca, che dal so barcon al
rivave a brinca dut il Fritil, de Mont Cjanine
al tor di Mortean.

Doi a son stats i siei mestris: so pari e pre

Te foto: presentazion di «Bot e sclop».Tacant di man ¢ampe: bons.
Angelo Peressutti, bons. Duili Cuargnal,Alfeo Mizzau e Riedo Pup.

Bepo Marchet.

Di lor al a imparat a cuca la «comedie
umane». Di li la s0 finece tal fasi memorie
di dut un popul, il so inamorament dal
Frial, dai furlans, de s6 lenghe, de nature e
de semplicitat contadine de vite.

Cun dut achel, nol & di confusiona il Pup
cuntun om romantic, voltat a schene ai
timps che a corin. Pup al ¢ un che al a viviit
framiec i intrics di vué. Pup al & un che al
saveve di vivi il Fritil di vué e no dome di
visési di un Frial che no si sarés plui viodtit.
La origjinalitat di Pup e je ancje ché di
nancje insumiasi che il Fritil nol vedi di sedi
plui o che al vedi di sfantasi.

Cun di plui Pup nol é stat un scritor che al
las a passona in altris leteraturis o a copia

in altris vocabolaris o lenghis. Lui al a viit

il vantag di vé une s6 personalitit che al a
metude adun, toc par toc, di agns, cence vé
bisugne di mudasi tal scrivi o conta.

«Par un pél» lu a fat cognossi subite tant che
autor diferent, pe delicatece e pe precision
di lengag e pe ricjece di memorie popolar,
che no ’nd é altris che i stedin a par. Un
lavor finit, si diseve une volte.

La fuarce di Pup e je stade ché di dopré un
vocabolari di ogni di, i mats di pensa de int
furlane, la s6 memorie, la anime furlane,
par un discors di atualitat. Nol ¢ stat un
inteletudl di sierai, ma vos di un popul che
al & ancjemo vif. No studids di sociologjie,
si ben un dai pdcs che al saveve piturd il vivi
dai furlans cence dopra scuelis americanis

o di altro. Doprant dome il cerviel furlan.

Puartant naturalmentri il letor a dai
reson. No par costrizion, ma pe fuarce di
resonament clar e sclet.

Cussi par un esempli, tai «Si fas par mit di
di», chei picui strops su la Vite Catoliche
dula che ogni setemane al semenave un
sclip di sapience popolar: dome cuatri

riis par pitura int siore e int puare, predis

e politics, judics e avocats, onescj e laris,
galantoms e delincuents, autoritéts e
balonirs.

No par gust di sgrifigna e vonde, ma soredut
par disledrosa cualchi part di veretat. Cui
voi e cul ctir de int, dal popul furlan. E ancje
li, jenfri chés grispis furlanis, a saltin fiir
chei personags che si vevin cjatéts in «Par
un pél»: Tite, Rasmo, Silie, Agnul Prenar

0 Vico, il perit di Fresc o Bidin Ustir... Par
che al sedi clar che lui, Pup, nol veve nuie
ce inventa, che al sta dut scrit, baste lei te
memorie de int o dal popul.

Pup al impie chés peraulis che a zovin no a
meti ricuarts intune suaze, si ben a fi lis a
la anime, a la culture di un popul.

Tignint a ments che il Fritl di Pup nol ¢ un
Fritl pierdiit e sdrumat, ma un Fritl che al
cres.

Ogni setemane Sant Zuan Gjeremie al
intonave con vos badial e clare I'«incipit
lamentatio». Ogni setemane, di agnorums,
Riedo Pup al puartave o al mandave il

so toc, il so agar o il so strop a la Vite
Catoliche. Simpri un lavor finit, ongjelat. La
s0 pore no jere ché di muri, e jere ché di no
podé scrivi. Che par lui dos robis i lavin al
car: la peraule dite e la peraule scrite. Nol
saveve fa altri: pensa e scrivi, scrupulé e
fevela. Dute la vite. Cence polse.

Al jere nasstit mestri, al a vivlit di mestri e
al € muart tant che mestri di vite. Se o volés,
un mestri contadin.

RICUART DI RIEDO PUPPO

DREE VENIER

Puppo, inteletudl a par
dai editorialiscj plui brdfs

uant che o ai strenzude la man pe
C prime volte a Riedo Puppo al & stat
daspo di un pér di agns che o ilustravi la s6
batude pe rubriche «Si fas par mat di di» su
«la Vite Catoliche». Al € stat maraveét che il
dissegnador al fos cussi zovin, forsit usat al
fat che di furlan par solit si ocupave int plui
stagjonade, ma daspo dal prin moment che
al jere restat si viodeve che al jere content
che e les indevant une gnove gjernazie.
Come che no lu vevi mai incuintrat di
persone prime di ché ocasion, cussi no
cognossevi la s6 opare prime di ilustra la
batude che al faseve ogni setemane.
Leint la s6 rubriche sot de «nestre » vignete,
o ai discuviert un tesaur in ritart, fermét di
ché bariere che e je la lenghe furlane scrite,
stant che no nus e insegnin a praticile a
scuele.
Riedo nol jere nome un grant umorist,
ma un inteletual bon di stii a par dai
editorialiscj talians plui brafs. Lui si
documentave e al saveve dut de politiche
taliane e europeane: al jere un om dentri
a plen tai siei timps. Al jere dentri ai siei
timps in maniere complete: al saveve dut
ancje dal teritori che i stave ator.
Al cjapave la idee dal local par spieganus
il global o nus spiegave il global doprant la

Riedo Pup tal so studi

esperience dal local.

Dal Fritll - cjapantlu come tiermin di
paragon — nus puartave tal mie¢ dal mont, a
capilu.

Riedo al ¢ il precursoér dal pinsir «glocal».
Cussi si disarés cumo cuntun tiermin che lui
al coionares sigtr, parce che par lui al jere
natural che nol podeve esisti un pinsir disleét
jenfri global e locil, le4t al om. Cussi come
tai scrits, cussi al jere pe batude: ancje se al
fevelave di Italie o dal mont, si capive che il
centri de riflession al jere il Fritl, come che al
a di jessi. Cussi no nome pai argoments des
riflessions, ma ancje cul imprest par pandilis:
la lenghe. Se al ves scrit par talian, il so non
al sares plui innomenét, tant che Bartolini,
Sgorlon, Turoldo, Pasolini, ma lui al ¢ un di
chei cas rars di autors che al a davuelt la s6
opare interie in marilenghe.

A cualchidun che nol cognos il Fritil i pues
somea une sielte sierade o cjaviestre ché che,
invezit, e je une sielte di amor, coerence,
serietat.

In sumis, ancje lui al a realizat in plen une
des plui bielis frasis di pre Antoni Beline,
metude dentri dal so testament spiritudl: «O
ai cirtit di voléi ben ae mé tiere furlane, part
dal mont, e servintle jé o ai intindat di servi il
mont intir».

Parce che se un mut di di al recite che il stupit
al cjale il dét, invezit, de lune, al ¢ stupit
compagn resta a cjald la lune cence acuarzisi
di ce che al sucét ai nestris déts, al nestri
cuarp. Massime cuant che il spetacul al & il
mont o la Italie, ben piés di chel de lune...

FURLAN, SLOVENS E TODESCS
SU LA MONT SANTE DI LUSSARI

BONS. ANDREA MAZZOCATO

Chest an al cole il 30m incuintri dai

tré popui in Friill su la Mont Sante
dal Lussari. Te ocasion l'arcivescul di
Udin, bons. Andrea Bruno Mazzocato
al a dite che, in cumbine cui vescui
di Lubiane e Gurk-Clanfurt, cun
chest an la Mont Sante di Lussari e
devente la sede fisse dal “pelegrinag
dai tré popui”. O ripuartin la predicje
dal arcivescul di Udin, bons. Andrea
Bruno Mazzocato su la Mont Sante
di Lussari di sabide ai 18 di Avost dal
2012.

celencis reverendissimis, predis,
« E autoritats e fedéi, 30 agns indatir
di chest venerat e antic Santuari de Beade
Vergjine de Mont Sante dal Lussari al &
nasstt chel che al é stat clamét il “Pelegrinag
dai Tré Popui’, in ondr di Marie, nestre
Mari.
E je stade dal siglir une ispirazion dal
Spiritussant che al a sugjerit ai tré Vescui di
ché volte (bons. Battisti, Arcivescul di Udin;
bons. Sustar, Arcivescul di Lubiane; bons.

Kappellari, Vescul di Gurk-Clanfurt) di
invida lis 10r tré Glesiis a vivi un grant at di
fede a Diu e di devozion ae Vergjine Marie.
E je stade une grande intuizion ancje

di valor sociél e cultural clama cheste
esperience spirituél e eclesial: “Pelegrinag
dai Tré Popui”. Al jere un invit ai tré popui
che a an formét la Europe - chel latin, chel
slaf e chel gjermanic - a testemoned in
maniere publiche che inte fede cristiane

lis popolazions dal continent european a
puedin cjaté lidris comunis.

Trente agns indadr la Europe e pative
divisions socials dolorosis e violentis e
politichis imponudis ai popui. Un dai
confins plui diirs di chestis divisions

al passave propit in bande di chest

Santuari che vué nus da acet. Proponint il
“Pelegrinag dai Tré Popui” i Vescui di Udin,
Lubiane e Gurk-Clanfurt si son sintits
clamats a sfuarci chés frontieris inaturals,
creadis di ideologjiis delirantis, e a vierzi
un dialic gntf che al partive de preiere e dal
afidament ae Mari di Diu e nestre.

Marie e 3, in efiets, viert la strade e, cjalant
indatir ai ultins trente agns, o ricognossin
che a son sucedits cambiaments no
sperdts, par no di impensabii. Barieris, che
a someavin di fier, si son frugonadis, e al &
scomengit un troi plen di sperance par riva
ae unitat de Europe.

Cheste sperance, dopo un moment di
entusiasim, e je daiir a da cuintri, pero, cun
dificoltats fuartis. O sin dadr a rindisi cont
che nol baste acuardasi suntune monede
uniche o crea une struture organizative par
otigni une intese profonde tra popui cun
tradizions culturals diviersis.

I popui si sintin units se a an une anime
comune che ju fas sinti dongje, ancje se
inte diversitat di tradizions e costums.

La Europe, par jessi unide al a bisugne di
cjatd une anime comune e la anime e je

la part spiritual di un om, di un popul e

di un continent. Dentri di cheste ricercje
travaiade di une unitét europeane, il
“Pelegrinag dai Tré Popui” al manten dute la

s0 atualitat parce che al segne la strade bande
une anime comune tra stts e popolazions
diviersis. Dula che la Europe e pues cjata une
vere unitat? No ator di intesis economichis

e politichis, pir impuartantis, ma ator

de devozion a Marie - che e a dapardut
santuaris a jé dedicats - e ae fede in so fi Jest.
In cheste prospetive, o podin di che lis
Glesiis cristianis a an un grant contribat

di ufri ae edificazion di une comunitét
europeane. Il dialic come tra fradis tra lis
Glesiis al pues deventa un tiesstt conetif
vital che al gjenere solidarietét tra i popui.
Angje il nestri “Pelegrinag dai Tré Popui” e
je une esperience di dialic tra Glesiis la che,
ancje se intes tradizions e lenghis diviersis, si
capis parce che o prein intun, o condividin la
devozion comune a Marie, o testemonein in
maniere mutudl la uniche fede.

Par chest motif, intal 30m aniversari o
rilancin il “Pelegrina¢ dai Tré Popui” cun
impegn e convinzion simpri gnifs. Lu tornin
a proponi cun cualchi cambiament. Al sara
ogni tré agns par falu deventa un avigniment
di riléf e ben preparat. Lu fasarin simpri in
chest Santuari marian de Mont Sante dal

Lussari che al & simbul, pe s6 colocazion
gjeografiche e tradizion, de comunion tra i
tré popui. O podarin slargjalu ancje a altris
Glesiis che a an origjins comunis inte Glesie
mari di Aquilee.

Che Marie nus judi a fa plui gaudiose e
convingude la nestre fede. In Jé o viodin il
model insuperabil di fede cemiit che al pant
il saltt di s6 cusine Elisabete che o vin sielt di
teme di chest pelegrina¢: “Beade ché cheea
crodait”.

“Ché che e a crodiit” che nus acompagni
ancje tal An de fede, clamat di Benedet

XVI par ricuardé i 50 agns di cuant che al

e tacat il Concili Vatican II e i 20 agns de
promulgazion dal Catechisim de Glesie
catoliche. Il Ctr di Mari di Marie che al
sedi dongje dal nestri ctr e che nus judi a
diliberési des incrostazions de indiference e
des tantis formis di idolatrie.

Che la s6 intercession e contribuissi a fa
deventi I'An de fede une ocasion di gracie
par ognidun di nd e par ducj i popui de
Europe».

FURLAN, SLOVENS E TODESCS
SU LA MONT SANTE DI LUSSARI

MARIE «MARI
DE EUROPE»

ualchi an plui tart bons. Battisti al &
C vt scrit chest ricuart: «La idee di un
pelegrinag dai tré popui Sloven, Todesc
e Talian mi ¢ nassude in ctir intal prin
incuintri vt cul Arcivescul Alojzij Sustar, di
poc nomendt titular de diocesi di Lubiane.
Il prin pelegrinag des diocesis di Lubiane
e Udin su la Mont Sante dal Lussari al &
stat sabide ai 23 di Avost dal 1981. Ai 14 di
Zendr dal 1982 al e stat consacrat Vescul
di Clanfurt bons. Egon Kapellari e ae s6
consacrazion o vin partecipat ancje noaltris

arcivescui di Lubiane e di Udin. Dilunc
dal gusta o vin invidét bons. Kapellari a
partecipd al nestri Pelegrinag al Santuari
de Mont Sante dal Lussari e lui al & acetat
ben vulintir la propueste di partecipa al
pelegrinag par favori relazions culturals,
religjosis e spirituals tra i popui sloven,
todesc e talian.

Il prin pelegrinag dai tré popui sloven,
todesc e talian al Santuari Marian de Mont
Sante dal Lussari al ¢ stat sabide ai 21 di
Avost dal 1982.

Intai agns dopo i pelegrins de tré Diocesis
a son cressits di numar, fasint che al fos
fintremai problematic 14 st fin tal Santuari
de Mont Sante dal Lussari. Cussi, ducj in
cunvigne, o vin cjapat la decision di sielzi
tant che mete dal pelegrina¢ dai tré popui
in alternative un santuari marian todesc,
sloven o furlan. Intant al ¢ dadr a fasi il
progjet de Gnove Europe.

O calcoli duncje tant oportune la
proclamazion dal Ctr Imaculéat di Marie
li de Mont Sante dal Lussari "Mari de
Europe"».

Un moment de le celebrazion sul Lussari (foto Giorgio Boato)

BONS. ALFREDO BATTISTI

O ripuartin doi documents prezios dai
archivis e publicdts de Vite Catoliche.
La omelie che bons. Battisti al a
indregdt ai fedéi su la Mont Sante
dal Lussari dilunc dal prin incuintri,
domenie ai 23 di Avost dal 1981,

e une testemoneance, tignude di
pre Luciano Liusso segretari dal
arcivescul, gjavade dal archivi
persondl dal arcivescul.

saludi intal Signor il fradi Vescul di
« O Lubiane bons. Sustar, i predis, i fedéi.
O sin vignfits ca st a confessa la fede comune
in Crist resurit. O sin vignts in particolar a
pred pe Europe.
Noaltris Vescui si sintin cjamats dal pés no
dome di d6s Glesiis, ma ancje di doi popui:
chel talian e chel sloven. O sin convingiits
che no si pues d4 dongje une Europe unide
se ae Europe di Sant Benedet no si zonte la
Europe dai Sants Ciril e Metodi. N6 cristians
o sin intal mont par precedilu. La unitét
economiche e politiche de Europe e a i siei
ritmis, lis s0s legs, lis s0s lungjecis.

La unitat eclesial e je stade za fate di secui.
N0 si sintin «Un» in Crist. Cul so sanc lui al
a sdrumat ducj i mars di division.

Lis frontieris pai crodints no son trinceis, ma
puartis viertis.

Chest segn profetic, anticipaddr de Europe
unide, al sucét vué in Fritil che par vocazion
storiche al & puint, teatri, ltic di incuintri

fra tré culturis, tré civiltats: latine, slave e
gjermaniche.

E al ¢ providenzial che l'incuintri al

sucedi chest an che o celebrin il centenari
XVI dal Concili di Aquilee, Glesie mari
comune de fede, centri di iradiazion dal
cristianisim a Udin, a Lubiane e intes areis
centridanubianis de Europe. Infin al console
che l'incuintri al sucedi in chest Santuari
marian de Mont Sante dal Lussari. Chi di
secui si cjatin a prea e a confessa la fede
comune cristians talians, slovens e austriacs.
Chi o pensin di fa deventa une tradizion il
pelegrinag anudl, associant in futtir ancje il
Vescul e la Glesie locél di Clanfurt.

O vignarin a preé la Mari di diu e de Glesie
pe unitit de Europe. A jé o volin rimetii
chest moment de storie, plen di poris pal
aument teribil dai armaments; ma ancje plen
di promessis, di spietis, di sperancis.

Marie e a viit un compit essenzial intal
prepara il prin avent di Crist inte storie. Jé

e & un compit eminent intal prepara in ogni
timp, ancje intal nestri, I'avent di Crist, che
al bute ju dutis lis barieris, al stude i odis, al
unis ducj intal so "Ream di veretét e di vite,
Ream di santitat e di gracie, Ream di justizie
e di pas».

COROT PAR BARACET

PRE DUILI CUARGNAL

Un om cul fil de schene dret. “Une
cuistion antropologjiche che e mostre
cemiit che lis lidris de identitdt
culturdl a son plui fuartis di cualsisei
ideologjie politiche o di altre nature

a cariere di Baracét e je scomencade
L cul e tal partit comunist, ma lis lidris
di Arnalt a jerin furlanis e tal cors de s6
vite chestis lidris a an butét e il nestri
al 8 madressude une cussience furlane
straordenarie.

Forsit al a zovat ancje il taramot, come par
tancj furlans, a ritiessi la glagn de identitat
furlane.

Si che duncje, a la fin, mi a confidat

une volte a mi: «Jo prime o soi furlan e
dome po daspo comunist». Une cuistion
antropologjiche che e mostre cemit che lis
lidris de identitat culturél a son plui fuartis
di cualsisei ideologjie politiche o di altre
nature.

Soredut daspo il taramot Baracét si lassa
cjapé dernti de cuistion furlane, che prime

le vevin tirade indenant i autonomiscj tant
che Marchet o Marchi, Tessitori e D’Aronco,
e po daspo Placerean e altris.

Baracét no si lassa incea de ideologjie
marxiste /o comuniste. Al cjala in muse
la realtat e al resona. Si che duncje al capi e
mior di altris che il taramot nol jere dome
une grande disgracie ma al podeve deventa
il dret par indrecé la storie furlane, par
salta fir dal paltit dal sotsvilup economic

e cultural che al veve caraterizat i ultins
cent agns de storie dal Fritl. E al cjapa st
lis rivendicazions dal popul furlan, chés

de Glesie taramotade. In Parlament al bate
pits e mans par che la leg di ricostruzion e
fos ancje une le¢ di rinassite. Al tormenta
il president Andreotti par che al tignis cont
de vere realtat furlane, magari spietantlu di
matine adore ali dal barbir.

Baracét al fo un dai prins a capila
impuartance di une rinassite cultural dal
Fritl e duncje si fase garant des 125 mil
firmis in pro de Universitat furlane e al fo
propit lui a buté ju chel biel articul 26 pe
istituzion de universitat furlane che e veve
di devent4 «imprest organic di svilup e di
rinovament dai filons origjinéi de culture,
de lenghe, des tradizions e de storie dal
Fritl». Cetantis voltis che si sin cjatats
insiemi cun Fortune, Bressan e Santuz

tal palag patriarcjal a reson4 di rinassite

Si che duncje un politic sclet e esemplar,
di cjoli spieli di lui de bande dai politics di
cumo. Une fortune pal Fritl.
Infin un ami di ringracié pe bitince
vivude insiemi, pal rispiet e pe
considerazion simpri doprits e
pal jutori mai dineét tai moments
plui grivis di cualchi lote in pro
dal Fritil. Cungjo Arnalt.

e di ricostruzion dal Fritil. Baracét al jere
simpri il prin a dasi dentri. E ancje daspo
pe leg in pro des lenghis des minoranciis
linguistichis al fo simpri in prime
linie. E cuant che finalmentri la le¢
482 e riva insom o lerin insiemi

al Parlament a dé I'ultin sburt al
Senat. E ancje daspo par fa jentra
il furlan te Rai cetantis voltis ju

a Rome, dibant magari, e lui a tira
dongje e a tiessi la glagn.

No je stade bataie pal Fritl tai ultins 30

agns che Baracét nol sedi stat in prime linie.

Ancje a cost di jessi butat di bande dal so

stes partit, ancjemo leat a un concet di stat

centralistic e infetat di nazionalisim.

E cussi ancje sul front de autonomie e di un

discors gnif in cont de nestre regjon, dula

che si ¢ fat di dut e di plui par dispierdi il

Fritl e la s6 identitat.

Baracét zaromai al viodeve clar. Za dal 1983

lu dise a la Vite Catoliche che bisugnave

proviodi a une divierse organizazion

regjonal, cu la provincie di Triest di une

bande e la Assemblee dal Fritil (lis provincis
di Gurize, di Pordenon e di Udin) di ché '
altre. Un fat che al par che al torni di Y=
atualitat in di di vué, magari par altris {4
resons. 1/
Baracét al é stat un grant politic furlan, che fif
al saveve cjala indenant cence svuarbadoriis ]
ideologjichis. Un politic vér, che nol veve
pore di scometisi e di scometi ancje la s6 - e s o\ -
cariere pal ben de s0 tiere, che nol veve pore : \ { 5
di messedasi cun la inteligjence di int fiir

dal so trop partitic. Un politic judizids, che

al saveve cjala in muse la realtat ma cence

pore di drega il voli un tic plui lontan de

ponte dal nas. Un politic coragjos che nol g
veve pore di batisi cuintri de opinion dai
partits o dai podes fuarts, ma simpri cun
sintiment.

Pardabon un galantom furlan che si merete .
il graciis di dut il popul furlan e ancje de ¥
Glesie furlane che lui al & simpri rispietade,

scoltade e cirude cuant che al sintive che )
bisugnave tira dongje dut il popul furlan.

COROT PAR BARACET

VA

Come testemoneance su la lungje
azion politiche a pro dai furlans e dal
Friiil di Arnaldo Baracetti, o ripuartin

un articul vignit fiir su la Patrie dal
Fridl tal més di Marg dal 1983

E je la lenghe di gno pari e di mé mari,
e je la lenghe des fabrichis e dai pais
e alore no aceti che no puedi jessi doprade:
ancje chi te nestre plui grande assemblee”.
Cussi lon. Baracét al a tacat il so discors
tal congres provincial dal so partit, il PCI,
a Udin ai 19 di Fevrér passat. E dut il so
discors, fin da pit, lu a fat te nestre lenghe.
Lis premessis di un tal convinciment si
pues cjatalis tal scrit che al compagne

la propueste di leg, dal PCI pe difese e
valorizazion de lenghe furlane n. 2214 dai
24 di Mai dal 1978 (prin firmatari lon.
Baracét).

“Litaliano della burocrazia, della scuola,
ha creato un sistema sostanzialmente
persecutorio nei confronti della lingua
tradizionale, relegandola subito nel ghetto

dei dialetti... e creando di fatto le condizioni

di una improvvisa vergogna, da parte dei
parlanti friulani nell'usare la lingua madre.
In questo modo lingue minori e dialetti
sono stati tagliati a pezzi in unoperazione di
autentico colonialismo linguistico... si deve
dimenticare il fatto che allepoca dell'unita
nazionale la percentuale dei parlanti italiano
era bassissima. Questo ¢ un esempio di
oppressione linguistica assai preciso che ¢

sfociato in quella che il professore Tullio
De Mauro chiama: «la pretesa neutralita
dell'addestramento monolinguistico». Il
probleme duncje par Baracét al & culturél,
social, ma ancje politic tal sens di un dissen
o di une organizazion juridiche ben definide
che e scjafoie il popul furlan.

Se il pinsir dal on. Baracét al ¢ cussi clar, si
veve di spietasi che tal so intervent al tocjas
ancje il cantin de unitat regjonal che, pai
furlans, e je verementri une cuarde ben
strete tor dal cuel. E cussi e je stade.

Lon. Baracét, dopo vé dat ju ai sorestants
politics e ai “compagni” triestins acusantju
di jessi cence fantasie e di riva adore di
platasi dadr di un dét, al a dit che il Fritl

e Triest a son dos realtéts diferentis, che
ognidune e sta par so cont tune unitét
regjonal false e pustice. La unitat regjonal,
al a dite, no je une veretat di fede di

scugni crodi, e no si vi6t parce che propit

i comuniscj, che a an molat altris veretéts
di fede, a an di tignile impins. E, tornant

a tiré fir la propueste firmade tal 1958

dai onorevui Pajetta, Vidali, Pellegrini e
Beltrame pe istituzion di un consei e di une
zonte specidi pe provincie di Triest, al a
proponiit pe nestre regjon une soluzion uso
Trentin-Sud Tirdl.

Al ven a stéi: une regjon cun podés di
programazion gjeneral e dos provinciis
autonomis (Triest di une bande e il Fril di
che altre) cun podés legjislatifs e finanziaris.
Cheste la conclusion dal’'On. Baracét su di
une unitat regjonal vere sol sul plan juridic
aministratif, ma no su chel politic, storic

e cultural. Dats di fat chescj e veretats

che i partits no an voliit e no vuelin capi,
nancje i “compagni” dal comitét central di
Rome, slargjant cussi la cressite dai partits
autonomistics di proteste tant a Triest che in
Fritl. E al a fat cualchi esempli: lis vitis par
vé la universitat a

Udin; o pur la solfe sui bécs pes zonis

far dal taramot, previoduts de le¢ 828 di
rifinanziament de ricostruzion, che Triest al
vl gafd cuasi che cheste le¢ e fos “ancje” pal
Fritil e no soredut pal Fridl... Insome nus &
partt di capi che par Baracét il probleme de
lenghe, de incressite culturél e economiche
dal Fridl, e il probleme de unitat regjonal a
sedin ben leéts tra di 16r, e che, rompint la
unitét regjondl, si rivi a otigni pal Fritil i siei
dirits.

Natural che i triestins si sedin insurits, uséts
a vivi raspant te braide dal Frial! Il segretari
regjonai dal PCI, il triestin on. Rossetti, al a
subit dite che va ben difindi lis minorancis,
ma che la unitét regjonal no si discut; che

la propueste di Baracét su la autonomie dal
Fritl e di Triest uso Trentin-Sud Tirdl no

si po fa parcé che a mancjn lis cundizions
ancje internazionals (come di che no vin
santui ...); che se Triest nol va dacuardi

cul Fritl e je colpe soredut de DC; e vie
indenant cun resonaments dal gjenar che
no stan ni in cil ni in tiere. Tant che Ion
Mario Lizzero (il grant vecjo dal PCI furlan)
al & sbrocat: “Non capisco la posizione dei
comunisti triestini e anche con il segretario

Rossetti dovremo venire a una spiegazione”
Par fale curte, no si po no jessi contents des
propuestis dal On. Baracét che, se ancje
tamesadis dal so pont di viste, a son in fonts
ce che nd o lin domandant di agns inca E lu
disin ancje cun sodisfazion cence cun chest,
che al sedi clar, f4 propagande par nissun,
massime pal PCI che uficialmentri nol viil
savént de stesse propueste di Baracét. E a
chest proposit nus tocje zontd une picule
considerazion.

Po stéi, come che a disin cierts
democristians, che Baracét si sedi decidiit
di fa chel tant par vie des prossimis elezions
regjonals, che a lui pero diretementri no

i interessin, che al & onorevul a Rome.

Ma alore, simpri pal stes motif, parce tal
congres regjonal de DC dai prins di Fevrar
passat, nissun conseir regjondl, interessat in
prime persone, no aial fat il so intervent par
furlan magari cu la scuse de Filologjiche o
ce saio jo?...

A gno nono che i diseve: “Bisugne
contentasi, se tu domandis tant tu coris

il riscjo che no ti dedin nuie”, mé none i
rispuindeve: “Puar mai te! Tu sbassis simpri
il cjaf. Tu domandis ce che a chei altris ur
plas di dati. No tu domandis un to dirit, ma
un lor plasé».

GLESIE FURLANE

A metdt di Mai, la vuide spiritudl
dal Tibet e torne in Fridl dopo passats

5 agns. Cun chest messag scrit
di pre Roberto Bertossi,
Glesie Furlane e fds un apel
al Premi Nobel pe Pds 1989.

antitat,
S nus onore vélu ospit in cheste s6 seconde
visite in Fritl.
O cognossin il so grant impegn pal popul
tibetan, che al reclame i dirits fondamentai

de autonomie politiche e de libertét religjose.

O cognossin la so testemoneance di
sorestant in esili, tigntt lontan de so patrie e
de so int.

O presein la s6 assesi spiritual cussi ben
armonizade cu la s6 ativitat publiche sul
plan internazional pe justizie, pe dignitat e
pe libertéat dai popui tibiats dai prepotents e

pe pas.

Cheste letare e je ispirade dome dal fat

che, cjalant e considerant la storie passade,
resinte e il presint dal nestri popul, il popul
furlan, une etnie minoritarie intal stat talian,
e lis vicendis dal so popul tibetan, o viodin
che tancj aspiets nus fasin someé e nus
unissin.

Inte storie passade, fin dal 1600 il Tibet al

¢ stat guviernat dal Dalai Lama, riferiment
spiritudl e politic unic.

Angje il popul furlan dal 1077 fint al 1420
al a vude une uniche autoritat politiche e
religjose intal Patriarcje di Aquilee.

Il popul tibetan tal 1957 al a pierdude la
autonomie politiche e al ¢ stat perseguitat pe
s0 fede religjose.

Angje il nestri popul, dopo sei passat sot il
paron venezian tal 1420, pierdint cussi la
sO autonomie politiche, al a patit une ofese
insopuartabile sul plan religjos e spiritual
cu la injuste e prepotente sopression dal
milenari Patriarcjat di Aquilee. E ore presint
i furlans in Italie a saran no dome une etnie
minoritarie, ma ancje “minorizade’, fintant
che i 16r dirits naturdi - un par ducj: la
pussibilitat di esprimisi inte lenghe dal ctir
-, dome in teorie e su la cjarte ricognosstits,
no deventaran ad in plen praticabii e no
vignaran metdts in opare, sedi sul plan civil
che eclesiastic.

Chestis vicendis storichis e chescj aspiets
che a rivuardin il rispiet de dignitat umane
nus fasin sinti solidaris e in sintonie cu la
s0 int dal Tibet tal reclamé cence violence e
prepotence ma in maniere ferme e decise i
dirits naturéi di fonde di ogni persone e di
ogni popul.

Lis stessis resons che nus fasin reclamai la
libertat, la justizie e la pas par la so patrie,
tant lontane dal Fritll, nus fasin berla — e

o volaressin falu ancje cu la s6 vos - ai
sorestants dal stat talian e a chei de nestre
regjon: “se o volés la pas, rispietait lis
minorancis, scomencant di chés di cjase
nestre”

iy rep ated ~ 7107 requuaorp 1+ R

PRE ANTONI BELINE

ar Diretor,

no mi sint di

compagnami al coro
di chei che lu puartin
par cheste iniziative
far di ordenance dal
dibatiment in merit de
unitat regjondl, parce
che se no o vares di tirai
far ancje dutis lis masse
voltis che al a tasat sun
dut chest sbulium, chest
malsta, chest rugna,
chestis protestis cuintri
di cheste regjon nassude
malementri e che cun
malandrete ustinazion
si volares tignile st
ancjemo.

Ché altre di un
inteletudl si a domandét
la che a son lats a

finile i furlaniscj

(no bastaressial mo
«furlans»?), che no
intervegnin tune ocasion
cussi straordenarie

e golose. O podares
rispuindii la che al jere
lui, e tancj come lui, in
tantis robis che si a cirtit
di fa tal nestri pigul e
cence jutoris morai ni
materiai di sorte. Al

e che si cirive di tigni
impiade ché lum che
nus permeteve di viodi inmo alc tal sctr di
une politiche fumule e vualive, la che fevela
di Frial al voleve di cjampanili, teocrazie,
antistoricitat, medioevo, fassiscj par ledros,
indurmidits, stupits e vie. E ancje tigni
vive la flame de furlanetat cun cunvignis,

IL CJANTON DI PRE ANTONI

Ducj sa dal grant dibatiment invidt
chescj més in merit ae sopression
des provinciis e de unitdt regjondl.
0 publichin la opinion di pre Antoni 4 Jidris, il so agar, la
Beline in merit al cantin de unitat
regjondl pandude in forme di letare
mandade al diretor dal Messaggero
Veneto, Vittorino Meloni in tal
Novembar da 1984. Meloni — al
scrif pre Antoni - al veve sigurdt
che a‘nd jere puest par ducj chei
cha volevin df la I6r. Ancje jo o di
mandade la mé opinion, ma no le
an metude. Si viot che chei «ducj»
no jerin propit ducj, o ben ducj chei
che i parevin a lui.

gjornai a tiradure

e nivel artesanal,
publicazions, messis,
sagrutis, iniziativis lis
plui svariadis. E I'unic
graciis che al jere, la
solite naine: «Vino di
torna indadr biel che dut
al va indenant, che lom
al a adiriture poiét pit su
la lune?».

Si sa che al a stat su la
lune. Ma al torne a vivi a
chenti. Si sa che la storie
no si ripet, par fortune,
e che e va indenant. Ma
e va indenant dome se
dafir e a alc. E chest alc
a son lis fondis culturals
e etnichis di une int, lis

sO identitat tal muda
seguitif des etis e des
situazions. Chi si fas
storie, chi si fas progres,
chi si va indenant. Chei
altris intervents, che no
tegnin cont de storie o
che a van cuintri di ché
identitat violentan le, no
puedin vé esit. La storie
stesse ju bute fiir, come
cuant che si a mangjat
alc di stuart.

Poben jo o crot che la
unitét regjonal e sedi une di chés robis che
i furlans e i triestins cumo lis stan spudant.
No rivin a glotilis e no lis an mai glotudis.

Parce che a jerin une robe imponude,
malfate e e partive di un principi sbaliat: che

par uni dos realtats al bastave tacélis dongje
cu la spudacje di un articul de costituzion o
di une le¢ di Rome.

La unitat e jé un fat prin di dut e soredut
spiritual. Doi a an di déasi dongje cuant che
a an alc che ju poche un viers chel altri. E,
tal dasi dongje, nol a di pierdi nissun, se
no la union e je negative; che anzit a an di
vuadagnant ducj i doi, se no no covente.

Tal cés disgraciat de unitat regjonal, si a
voltit da dongje une regjon cuntune citat;
un popul ancje masse fer, poiét, cuntune
comunitat confusionarie come un puart di
mar. Si a volat par fuarce meti tal stes jet
une regjon che e veve une so storie, une so
culture, un compleés di cualitéts positivis

e negativis che no vevin nissun ce fa cu la
«civiltat» triestine. Une porcarie efetive.
Se doi no si cumbinin cul naturl, si pues
simpri sta ognun par cont so e dasi il bundi.

Metinju insiemi e si gjavaran i voi. Come
che al sucét ore presint, ancje se no si viil
ametilu. Parcé mo ano di odeasi furlans e
triestins, che a son confinants? Parcé che ju
an obleats a vivi te stesse cjase. No sara alte
politiche cheste ma pero e je une esperience
che si viodile ogni di.

Se par sante scugne, dopo de vuere, e

an fat st chest baracon regjonal, nasstt
uficialmentri dal ‘64, cumo chés resons e
chei cantins che a obleavin a fa ché sielte no
volude ni di une bande ni di ché altre no
esistin plui. Sintiment al viil alore che si disfi
ce che si a fat dome par necessitat. No soi
pal divorzi, ma o soi mancul ancjemo pes
convivencis sfuarcadis. Par la cudl, cumo
che Triest nol vl vélu nissun, o podarin
tignisal in ducj, vadi dute la Italie. No po
une regjon paié e jessi scjafoiade par une
citat. E chest no parce che lu disin cumo
ancje i imprenditors, ma parce che no je une
robe corete. Che a fasin une leg a part, come
che a ‘nt fasin par Napoli, stant che il grant
probleme di Triest a son i bégs.

Pal Fritl, oltri che di bécs (no stin a tiré fir

ancjemo la «fortune» dal taramot che le an
vude dibot dutis lis regjons) e je cuistion
ancje di culture, di lenghe, di gjoldi di ché
autonomie che e somee deventade il leit-
motiv des politichis regjonals de Italie, de
Europe e dal mont intir. E jere ore passade.

Domanda la proprie autonomie nol vl di [a
cuintri di nissun. Parcé che dome rispietant
un popul si pues fasal ami e si po vivi ben
insiemi. Se si tache a tiralu a ciment, a
tibidlu, a «nazionalizalu», a fai cil e dispiets
e malegraciis, si po spietasi dome che al
torni la farine cui interés. Tant impegn e &
mett la Italie a volé une unitat a ogni

cost e tant impegn a stan metint lis
nazionalitats par sbrega cheste

monture che lis scjafoie.

I furlans no son talians,

ancje se nissun nol a pice di gjavési
da la Italie. E se la Italie e viil che a
stedin «salts, onescj e lavoraddrs»

e a di finile cu la politiche orende
che e a fat fintremai cumo. No

son mo nancje triestins e no capissin
cheste peande cuntune realtit che no
ur dis nuie. Ni economichementri, ni
culturalmentri ni storichementri.

No vin di dismenteési che come lom

nol piert nuie de s6 memorie, cussi i

popui a mantegnin plui a lunc di ce che

no si crodares o volarés une lor memorie,
un 16r «subcussient». E nons e realtats
come Aquilee, Patriarcjat, celtis, langobarts,
lenghe, mtit di viodi lis robis a son tant plui
insot e indentri di ce che si scrupule. I popui
a stentin a muri e ancje a dismented. Baste
viodi cetant «furlanis» che a son lis cjasis
fatis st dopo dal taramot e ce diference
abissal cu lis voris publichis fatis st dal Stat,
cence ni muse ni anime.

Fa o disfa la regjon e je cuistion ancje
economiche, legjislative, aministrative. Lu
sai. Ma o torni a di che la unitat e jé un fat

spiritudl; il rest al ven dopo e in funzion.
No si a di pierdi la «anime» par cualchi
palanche che si sparagne. Ma si le sparagnie
po?

Ai economiscj duncje il compit di cjata
fr la recipe par salva Triest cence fisca il
Fritl. Ai legjislators e competents in materie
di cjaté far il mieg di disfa ce che si a fat
malementri. Se si a il podé di fa une robe,
si vara ben ancje chel di disfale, no mo?
Ve un biel «cas» la che al po spiticasi [on
Bressani, impen di vigni a staronza ogni di
di plui ché biade leg su lis minorancis za
cussi scrodeade. No stait a domandanus a
nod «cemit» che sia di fa. Prin di dut
no nus vés domandat nuie cuant che
o vevis di féle, e po o vés un slac di
studiats a spas che a podaressin cjapasi
un franc e fi une opare di ben. E cuissa che
slontanantsi un fregul, furlans
e triestins no si puedi torné in
buinis?

O ai scrit ju a la buine ce che o
pensavi e cemiit che o sint la cuistion.
Ciert che leint tancj intervents di chestis
setemanis o sai di stona. O ai cjatade
tante sience e alchimie e inturticament
che o stentavi a capi ce che a disevin
dute cheste sdrume di int competente
e inleterade. O ai vude la impression
che, tal volé spiega, le an ingredeade
inmo di plui. Come che a an fat i predis
cuant che a an tacét a spiega il vanzeli,
che al jere ancje masse clar. No si a capit
plui nuie. O ai tirat far chest paragon par
deformazion professional. Ma no sino ducj
un poc deforméts? Ma ancje par clarece. «Il
vuestri feveld al a di jessi si se al & si; no se al
¢ no. Ce che al & di plui al ven de tristerie»
(Mt. 5, 37). Po ben, su la unitat regjonal o
soi clarementri pal no.

PRE ROBERTO BERTOSSI

n cheste messe in

memorie di pre
Antoni Beline, il trat dal
libri di Jop (19, 1. 23-27)
de le leture al ¢ stat sielt
par dos resons:
la prime, parceche Jop
al ¢ stat il prin libri de
Bibie che pre Antoni
al a voltat in lenghe
furlane, un lavor fat
subit dopo dal taramot
pensant propit ae s0
int di Vengon e che ai
taramotats di Vengon e
dal Fritl lu a dedicét;
la seconde, parce che o
sin intal timp di Pasche e
in cheste pagjine o cjatin
peraulis di sperance
inte resurezion “Dopo
che cheste mé piel e
sara disfate, cence la mé
¢jar o viodarai Diu. Lu
viodarai jo, propit jo; lu
viodaran i miei voi...”
, peraulis di sculpi par
simpri sul cret cuntun
pontartl di fier! Propit
come che ancje nd o vin
voltit vué, tal V aniversari de muart di pre
Antoni, lassa peraulis incidudis suntune
lapide in s6 memorie par rivé plui inla dal
“pulvis, umbra, nihil... che cul passa dal
timp al devente il destin di ogni piel e cjar di
creature umane inte storie.

Chestis peraulis scritis intun libri o sculpidis
sul cret nus fasin rifleti suntune veretét di
fonde, su lis peraulis che Diu al scrif o al
sculpis intal ctir dal om. Ogni creature e je
une pagjine rivelade al par di chés de Bibie.
Salacor n6 o sin plui usats a lei la Bibie e

Ve ANIVERSARI

Te Messe in Domo a Vencon,
celebrade ai 22 di Avril dal 2012 in
memorie dal V aniversari de muart,
il plevan bons. Roberto Bertossi, al
riflet sul spirt sclet, libar, essenzidl, o cjatin di sigr un regal
risiervdt e su le maniere gjenuine di
intindi la religjon e di vivi la fede di Diu che nus ven lassét in

pre Antoni Beline.

o vin plui dificoltat a
decifra lis peraulis scritis
di Diu intal ctrr dal om,
ancje parce che al ¢ plui
facil e semplig vierzi une
Bibie che no il ciir di
une persone.

Ma tenté cheste leture
cun pre Antoni nol
vares di risultd une
imprese dificoltose,

sedi pal so caratar,

sedi pe s6 educazion

e formazion, sedi par
dutis lis esperiencis che
al a vudis e lis vicendis
frontadis inte s6 vite

di predi e soredut pe
familiaritat che al veve
cu la sacre Scriture.

Se o vierzin chest libri e
o provin a lei lis peraulis
che il dét di Diu al a scrit
su lis pagjinis dal so ctr,

ancje par no, un don di
ereditét.

La ereditét che pre
Antoni al lasse a son prin di dut un spirt e
une cussience.
Un spirt sclet, che al a lis lidris inte
“rusticitas” aquileiese; chel sei contrari di
ogni sorte di diplomazie furbe intal jessi e
intal presentési, intal f4 e intal compuartési;
sclet, essenzidl e risiervét.
Un spirt libar. Un spirt mai sotan. La
sotanance e je une carateristiche che dispes
e ven presentade come pecje dai furlans, che
si cjate soredut tai sorestants di ir e, magari
cussi no, ancje di vué.
Un spirt libar, ma no anarchic. Cualchidun,

superficialmentri, al podarés restd imbroiét
de s vis polemiche. Ma al sarés ridutif
consideré pre Antoni esclusivementri o
prevalentmentri un polemist. Di sigtr al
veve une propension natural par chel gjenar
leterari e par une satire che e jere come la
lame di un rasor, ma par reazion. Dome se
provocat des esperiencis negativis de vite o
des prepotencis, si lassave cjapa la man de
polemiche.

Un spirt libar che al rispietave la autoritat,
ancje se nol considerave la ubidience
propit une virtiit; ma al saveve sta tal

so puest. E nol veve pice di cariere.

La prepotence, la falsetat e la stupiditat inte
autoritat, ben, chés si che no lis sopuartave,
soredut cuant che a rimeti e a resta vitime
e jere la biade int, la int cence v0s e cence
mieg.

Insiemi cuntun spirt sclet e libar pre
Antoni nus lasse in ereditit une cussience.
- la cussience de dignitat umane prin di dut,
de dignitat di creaturis che nus met ducj sul
stes plan;

la cussience de dignitéat di popul, la stesse
dignitat par ogni popul, grant o picul, intal
rispiet des cualitats che a fasin un popul
diferent di un altri e che a costituissin la
identitat di un popul;

- la cussience de dignitat e de identitat dal
popul furlan, de anime dal popul furlan;

- la cussience dal valor de lenghe furlane
considerade no dome come mie¢ par
comunica, ma espression de anime furlane.

Une cussience lucide, che no devente mai
ideologjiche, ma che e reste simpri cui
pits par tiere, al pont di riva a di, propit
lui che al veve scombatiit cun passion
dute une vite par chescj ideéi e chescj
valors, “se al e destin che il popul furlan
al scomparissi e la lenghe furlane e mueri,
dal moment che chest al ¢ il destin di ogni
creature e di ogni civiltat, che al mueri,
ma in pits, che e sparissi, ma cun dignitat”

Angje la vision dal autonomisim e jere

une vision alte di profil, fondade su la
cognossince storiche e antropologjiche,
sociologjiche e politiche, pluitost che sui
calcui oportunistics di partit o sui interés
economics di cualchi categorie; vision

alte che no lassave nancje une sfrese a
esaltazions razistis de etnie.

E datir, tant che suaze storiche e font ideal,
Aquilee e il Patriarcjat, paradigme cultural

e moral par une convivence rispietose inte
libertat e inte pas di popui e di civiltats
diferentis.

Pre Antoni nus lasse in ereditat ancje une
maniere gjenuine di intindi la religjon

e di vivi la fede, che par definile cence

dubis profetiche e evangjeliche al baste fa
riferiment e riclama cualchi espression che
lui al doprave dispeés e vulintir e cualchi
aspiet che i stave a ctr:

- une presince di Diu tant che misteri;

- une fede in Jesu Crist, sigurementri crodut
Fi di Diu, ma partint di une cognossince
profonde de s6 umanitat;

- une glesie incjarnade intun popul

par une inculturazion dal Vanzeli;

- une vision conciliar “avanzade” dal popul
di Diu, dal rapuart de Glesie cul Ream

di Diu, de Glesie cul mont e la societat,

de Glesie catoliche cun chés altris Glesiis
cristianis, cu la la religjon ebraiche e chés
altris religjons;

- un grant ecuilibri, propit sapienzial,

tal meti dongje soredut inte liturgjie la
tradizion e la novitat;

- un leam no dome storic, teologjic e
liturgjic, ma o disares “vital e afetif” cu

la tradizion de Glesie Mari di Aquilee. A
rivuart di chest aspiet a son significativis
cuatri riis dal so Cumiét: “La mé sperance,
imense, e je che Diu al vedi almancul chel ciir
che e a la plui puare des maris di chest mont:
che no lassarés mai il fi tes penis, tant mancul
intune pene eterne. Parcé che no podares jessi
contente jé. Se linfier al fos plen di dandts,

il prin a vergogndsi al vares di jessi il Pari
Eterni, che al vares falit. E Uinfier plui grant
al vareés di patilu lui, che si dis pari e mari des

s0s creaturis. Se Diu al vara par me un poc
dal afiet che jo o ai viit pes més besteutis, che
no rivavi a cjapd sium e dami pds fin che no
lis vevi sot i voi e dongje dal gno ciir, no cor
nissun riscjo di sorte e o pues invidmi seren
pal incuintri definitif cun Chel che ducj cir

e brame, magari par trois sbalidts, e nissun
cognos”.

Lis peraulis che Diu al a scrit intal ctr di
pre Antoni, pre Antoni lis & travasadis in
tancj dai siei libris. E cheste par no e je une
fortune. E cui che al lei un so libri al incit
inte cussience une lapide in s6 memorie.

* Plevan de PIéf di Sant Andree di Vencon

PRE RINALDO FABRIS

FORTUNAT
0 IL POPUL
CHE IL SIGNOR
AL E IL SO DIU

O ripuartin la prefazion dal libri di
pre Antoni Beline publicdt cul progjet
“Pre Antoni Beline: un profete pal
Friil di doman” realizat cul contribiit
de Provincie di Udin te suaze dal
protocol di intese pe publicazion de
“Opera Omnid”.

OPERA OMNIA

1libri di pre Antoni Beline, pandat

cuntun sproc de Bibie: “Fortunét il popul
che il Signor al ¢ il so Diu’, si presente come
“Une leture sapienziél de Bibie”. In chestis
pagjinis pre Antoni al conte la s6 esperience
de traduzion de Bibie par furlan. Partint
dal lavér di pre Checo Placerean, par agns
il plevan di Visepente al a consumade la s6
vite tal volta lis pagjinis de Bibie te lenghe e
te culture dal popul furlan.
Nol ¢ dome un lavor gramaticél e filologjic
par concuarda la peraule di une lenghe cun
ché altre, ma une fadie mostre par fa in mat
che la Bibie, scrite agnorums indadr, e sedi
un Libri di podé lei in di di vué.
Stant il fat che Diu nus fevele te nestre
lenghe, come che al dis sant Agostin e il
Concili Vatican II, al & just e al va ben che
i furlans a scoltin la Peraule di Diu inte l6r
marilenghe. Par
chest e je une
opare meritorie
ché di volta par
furlan la Bibie
scrite in origjin te
lenghe ebraiche,
aramaiche e
greghe. Par scolta
la Peraule di Diu,
che al fevele tes lenghis dai popui vieris, nol
baste volta la Bibie te nestre marilenghe.
La cuistion plui grivie e je ché di jentra
dentri te culture dal popul de Bibie, che al
a un altri mat di vivi e di pensa rispiet al
nestri dopo doi mil e passe agns.

La Bibie no je dome la racuelte des contis e
des preieris dal popul ebraic e dai dissepui
di Jesu Crist. La “biblioteche”, che o clamin
“Bibie”, e pretint di jessi la Peraule di Diu
par ducj, feminis e oms, zovins e viei,

di ir e di vué. Propit su chest pont pre
Antoni Beline al tache a resona cul so stil
sapienzial. Rivat a la fin dal libri - ma subite
si domande: “Si puedial riv4 a la fin, cuant
che si fevele dal libri di Diu?” - al dopre tré
peraulis par present il so lavor: “ricercje,
meditazion, atualizazion”.

Sburtat dai siei amis, pre Antoni al a scrit il
libri par conta la fadie di tradusi la Bibie e
soredut la s6 passion par

fa rimbomb4 la Peraule di

Diu tal nestri mont. Il struc

dal so mat di lei la Bibie,

come Peraule di Diu, al ¢

chest: «Cjapa st la Bibie e

leile cun ctir libar!».

La leture de Bibie di pre

Antoni fate “cun ctr libar”,

e nudris la libertat, che e

a la so risultive te fede in

Diu creatdr e Pari. In cheste libertat dai fis
di Diu, pre Beline al tocje ducj i cantins plui
rognos de filosofie e teologjie: si puedial
prova la esistence di Diu? Di dula vegnial

il mal? Parceé nus tocjie muri? Ce vuelial di
“pecjat origjinal”? Cemut meti adun fede,
religjon e religjositat? E vie discorint. Il biel
di chescj discors, che a somein une vore
teorics, al & che a son simpri zontats cun la
leture de Bibie. Alore si capis che a tocjin la
vite di ognidun.

La leture de Bibie, che pre Antoni al clame
“atualizazion”, al & un leitmotif des sds
meditazions sul Libri sant. La storie dal
popul ebraic e devente un spieli de storie
dal popul furlan, picul, tibiat e plen di pore
e che al a di sfrancjési e vierzisi ae sperance.
In chest cés, no dome i libris storics - de
Gjenesi al Esodi - ma soredut i libris
sapienzidi — dal Qohelet al libri di Jop - a
deventin spiei par capi la storie dal popul
furlan e un lusor te vite de nestre int.

Mi plas siera la presentazion dal libri di pre
Beline cun lis s6s tré racomandazions o
invits: prin di dut cognossi la Bibie, podopo
“vivi la Bibie”, bandonant la “mufe dal
moralisim’, e tier¢ “scrivi la Bibie, tal sens
che il popul furlan al podares scrivi une s6
Bibie par cjatd une fonde tal so jessi popul,
che al a une storie e al smicje un avigni.

— Antoni Beline
quth:nkil
Che i 5ipmg
bl 3oy
Opera Omnia,
Glesie Furlane,
Udin, 2012
228 pagjinis

PRE ANTONI BELINE

SUL AT DI VOLTA

~  PAGJINE.

PREDI E MESTRI

IN CJARGNE
(1968-1982)

Tal 1982 preToni che al é in Cjargne,
contentant un so desideri e un sant
scugni pe malatie, al ven destindt in
Furlanie, a Visepente. Pe circostance
pre Toni al scrif une lungje letare, a
chei di Rualp e Val eTreli, la che al

cjante il s6 amor e dolor pe int che

al lasse, come che si cjantin mords e

morose.

O ripuartin la introduzion dal libri di
pre Antoni Beline publicdt cul progjet
“Pre Antoni Beline: un profete pal
Fritil di doman” realizdt cul contribiit
de Provincie di Udin te suaze dal
protocol di intese pe publicazion de
“Opera Omnid”.

OPERA OMNIA

ul at di volta pagjine, une altre pagjine di
chest grant cuader che e je la vite e che
Diu nus consegne sul moment che o vierzin
i voi, cu la pussibilitat di fant un grant libron
o une porcarie fintremai ae di che ju sierin,
o ai pensét di scrivius cheste letare lungje
lungje e che no rive istés a dius dut ce che o
sint par voaltris e che o vores.
Us cognos par int usade a salud, a
disseparasi, a compagna la vuestre int che
e partive e che e
partis, cu la man
che e saludave e
cui voi sglonfs
e cul ctir che al
sanganave.
Int di mont,
che e a vivat di
simpri il flagjel
de separazion, o
podés capimi ce
che o provi tal
moment di lassa
chestis monts che
a son deventadis
lis més monts,
chestis cjasis che
a son deventadis
lis més cjasis,
voaltris, che o sés
deventits i miei
fis e fradis e strs e paris e maris e dut il gno
parintét; chescj ltics che o ai passade la part
plui frescje de mé zoventtt di om e di predi.
Partint di cheste valade e di chescj pais che a
son aromai il gno paradis e il gno infier, o ai
tantis robis di dius e di racomandaus che no
sai se o rivares a bocje.
Lu vés provit ancje voaltris, te vuestre
esperience dolorose. Cuant che si ¢ ali, a
spieta chel trenin o ché coriere o chel tren
lunc e trist che us mene vie la vuestre int, o
vés tantis robis di di che no 'nt disés une e o
tasés, o ben o fevelais dal timp o di monadis
e cuant che al rive e je une liberazion.
Cuant che si vuelisi bon, no coventin grancj
discors, che baste cjalési tai voi. Ancje il

vuestri predi us a cjalats milante viags tai
voi e us cognos un par un, ad a ments,

chei che a vegnin e chei che no vegnin. E
ancje voaltris lu cognossés lui e o savés ce
che al pense e cemiit che al resone o che al
sresone, a secontri.

Ma il timp al ¢ tant galiot e tant birbant che
al fas passi il dolor e l'amér. E al mene vie
cence remission vifs e muarts, memoriis e
ricuarts, musis e fats e peraulis. Dut.

Man man che a passin i dis e i més e i agns,
la filusumie ancje des personis plui cjaris

si fas simpri plui smavide e malsigure. Po
dopo si ‘nt va dal dut, puartantsi dadr ancje
il sun de vos e lis peraulis.

E se chest al sucét cuntun di cjase che si

‘nt va pal mont o in chel altri mont, cemt
podaraio pretindi jo di resta a lunc tal
vuestri ricuart e tal vuestri ciir, savint par
esperience di chei altris e mé, che la int

e a presse tal dismented i predis? E se si
impense di alc, a son par plui i dituarts, vérs
o ritignits vers.

Antoni Beline

Opera Omnia,
Glesie Furlane,
Udin, 2012
192 pagjinis

A 50 AGNS DAL CONCILI VATICAN II

I scomenga ai 11 di Otubar dal 1962

e si siera ai 8 di Dicembar dal 1965,
Glesie Furlane e propon tré riflessions
par capi mior chel grant Event de glesie e
valutdlu midiant la strade e la esperience
fate. Un fat impuartanton te Glesie che in
chei agns e veve capit che bisugnave cjatd

gnovis stradis di dialic cul mont, cun altris
religjons, cui fedéi; che bisugnave tird vie
incrostazions che no centravin par nuie cul
vanzeli; che bisugnave spalancd i barcons
par cambid laiar e rinovd la struture masse
lontane de int. Al é stat un timp di grande
sperance.

Lis sperancis che il Concili al a puartdt te glesie e tal mont

PRE DINO'PEZZETTA
B e VLR

mis, a 50 agns dal principi dal Concili

Vatican II, mi domandais ce significat
che al vedi viit inte mé vite chel avigniment.
Us disarai daurman che la mé vite di predi
- ancje cheste scomengade propit cincuante
agns indatr - e je leade a strent cul Concili.
O soi stat ordenat ai 18 di Mar¢ dal 1962, il
stes an che al scomencave (ai ll Otubar) il
Concili. O ai esperience di dut il timp de s6
preparazion, informat in maniere puntuél te
universitat dula che o studiavi. O jeri rivat a
Rome cuatri agns prime, ai prins di Otubar
dal '58, insiemi cun Manfredi De Odorico,
compagn di studis di Martinag di Cjassa.
O vevin puartét insom intal seminari di
Udin i studis liceai e I'an di propedeutiche
ae teologjie. Pal intervent di bons. Aldo
Moretti, o jerin stits acetats intal Seminari
Lombart di place Sante Marie Maior. Bons.
Moretti al veve cjossolat ben e no mal par

che la diocesi di Udin e tornas a mandé

i siei seminariscj tal Cole¢ Lombart (no
dome tal Seminari dal Lateran) e a faju
studié te Universitat Gregoriane (no dome
te Lateranense).

In place S. Pieri o jeri ancje jo ché sere dal
Otubar dal '58 in spiete de fumade blancje
pal gntf pape (Zuan XXIII). Jo e Manfredi o
jerin sigiirs che il sucessor di pape Pacelli al
sares stat un forest, un inovador, il gardenal
Agagianian. Di siglir no bons. Roncalli (che
o cognossevin za di Patriarcje di Vignesie,
che al jere stat a Udin cualchi an prime

par scred il gnf Seminari). E lis primis
decisions dal gnif Pontefi¢c no nus an propit
entusiasmat: lis Universitats Pontificiis a
vevin di insegna la teologjie in lenghe latine,
i clerics a vevin di meti simpri la talar e di 14
ator cu la cleriche, lis diocesis a varessin v{it
di ispirasi al Sinodi che si steve par vierzi

inte diocesi di Rome... Nancje la s visite
ae Basiliche di Sante Marie Mai6r (propit
sot dai barcons de mé stanzie), e nancje la
ocasion di fevelai di persone ai 2 di Fevrar
dal '59 (mi jere tocjat di rapresenta il Coleg
Lombeart te di de Cereole, cuant che i colegs
romans i regalin al pape un ceri) no vevin
sfantat lis més difidencis.

Il svolta par me e par tancj dind al &
sucedit a Nadal di tré agns plui tart, intal
'61, cul anunzi dal Concili Ecumenic

inte Basiliche di S.Pauli fiir des Muris. Te
Universitat o vevin capit la puartade dal
avigniment e scomengét a spera intune
glesie divierse, a respira aiar fresc, a
preparasi a cambiaments profonts. In chei
prins agns romans no vevi ideis claris sul
gno - eventudl - futtir di predi, e la citat
dai papis, invezit di confermami su ché
vie, mi risiervave ostacui un datr di chel
altri. O vevi scrit ancje une lungje letare a
pari Lombardi che al prediseve une gnove
"Vierte" de Glesie. Nissune rispueste dal
“microfon di Diu’}, tantis solecitazions
invezit dai amis dal Coleg¢ Gjermanic, che
intes polsis tra lis lezions in Universitat, in
plui di judami a impara la lenghe todescje,
mi introdusevin intune clime teologjiche
e culturél plui largje, dula che mi sintivi
comut e o respiravi cence fadie. Za intal
'59 0 ai tacét a passa - creantmi problemis
cul retdr dal Lombart, bons. Bertoglio -
lis feriis di Istat in Gjermanie, e intal '61

o0 ai scomencét a 14 ai i cors di teologjie
ecumeniche dal prof. Jan Witte, un jesuite
olandés che dopo o ai otigntit cun lui la
lauree in teologjie.

Se nol fos stat il Concili, jo no mi sares

fat predi. O ai decidiit di falu a 23 agns
dilunc di dos polsis di cidin intal convent
di Sante Scolastiche di Subiaco e in chel des
muiniis benedetinis di Montefiolo (Rieti),
cu la sperance di vé cjatat la Glesie che mi
puartave a impegnami par jé par dute la
vite. E jere la Glesie che e cjapave forme,
planc a planc, intai lavdrs preparatoris

dal Concili e che dopo o ai aprofondit in

cualchi scrit di chel che al jere il conciliar
Joseph Ratzinger (mi capita propit a mi di
tradusi, a Heidelberg, une s6 racuelte di
intervents in lenghe todescje riproponits
intal '65 des Edizions Paulinis intal volumut
Il Concilio in cammino). Une Glesie in
cjamin, e jo dongje di jé.

IT gno prin pas, cun cheste Glesie in
moviment, lu ai fat intal pais dula che o

soi nasstit e inte glesie dula che o soi stat
batiat, cuant che ai 18 di Mar¢ dal '62 il
vescul Giuseppe Zaffonato mi a ordenét
predi. Dopo il "viag¢ di gnocis" intal convent
di Camaldoli, o soi jentrat a Rome e o ai
otignit la licence in teologjie dogmatiche.
Cuatri més plui tart (ai 11 di Otubar) al
scomengave il Concili Vatican II. L'an
dopo, il cuint an di teologjie propedeutic

ae lauree, 0 ai continuét a frecuentalu ae
Gregoriane, altris cuatri in Gjermanie, dula
che o jeri dadr a prepara la prove di dotorat
su la eclesiologjie dai protestants luterans
contemporanis.

In cheste clime conciliar e ecumeniche e
scomence duncje la mé vite di predi, che

e va indevant aromai di cincuante agns.
Cuatri di insegnament di teologjie e storie
de filosofie intai seminaris di Udin e Gurize
('66-'70), altris sis di passions postconcilidrs
a Milan, intune comunitat cence muris, a cil
viert (70-76), dopo i agns dal taramot e de
ricostruzion dal Frial ('76-'82), la scuvierte
e l'impegn pes comunitats "piculis, puaris

e dispierdudis” ('82-'94), i dodis agns ae
Abazie di Rosacis impegnat intun progjet
diocesan pal dialic tra lis glesiis cristianis
de gnove Europe ('94-'06). E di gntif, dopo
la fermade sfuarcade ('06-°09) di patiments
fisics, ricovars e intervents, la riprese dal
cjamin, simpri sui trois dal Concili, inte
ultime comunitat-famee, Montenars, 1a che
o soi plevan dal Zenar dal 2010.

O ai imparét, fin tai prins pas, a movimi in
libertat. Libertat di pinsir e di ricercje prin
di dut, favorit di confronts continuis cun
students di variis divignincis (in Gjermanie
ancje di confessions diferentis), ma ancje di

grancj campions di fede e di culture. Un fra
tancj: Jorgen Moitmann, massim teolic di
lenghe todescje, cristian calvinist di simpri
in dialic cu la glesie catoliche. I siei disesiet
libris che o ai tradot pe Editrice Queriniana,
e angje lis diviersis traduzions in simultanie
di siei intervents (te Isule di Elbe, a Assisi,
Brescia, Milan, Udin), e in particolar la s6
opare Il Diu Crucifis, mi an nudrit, une di
datir ché altre, un an datr chel altri, tant
che mane intal desert dilunc de traviersade
dal postconcili. Libertat di moviment, sigar,
ma ancje indipendence economiche, in
graciis dai amis de Queriniana che no mi
an fat mai mancja lavor e colaborazions (fin
dal '67). Cuant, intal '62, invidat dal prof.
Joseph Fuchs, docent di teologjie moral te
Gregoriane, o tradusevi par Civilta Cattolica
un so articul sui laics inte gnove glesie, no
varés mai imagjinat che cincuante agns
dopo o vares podut f la liste di une otantine
di més traduzions di oparis teologjichis

e filosofichis di autdrs, ancje di prin plan

in cjamp ecumenic: prin di dut Jorgen
Moltrnann e po dopo Wolfhart Pannenberg,
Edward Schillebeckx, Karl Rahner, Gisbert
Greshake, Otto Herrmann Pesch, Hans

Urs von Balthasar, di la di diviers articui

su Concilium, colaborazions pal Servizi de
Peraule.

Concili viviit, ma ancje sofiert, fin vué. La
meé soference plui grande e reste ché par
une glesie che e fas fadie a cjala al doman,
cuasi che no fos convingude che la s6 reson
di jessi e sedi 'anunzi di un mont gnaf: no
chel datir des s6s spalis (passat che nol &
plui) e nancje chel dal presint (che a pene
che lu ¢jali al sparis), ma il mont dal futtr,
de sperance, dal ream dal no-ancjemo. O
viot une glesie tant preocupade par se, e pdc
disponude a “disvuedasi” di se, a pierdisi,
tant che il Crist de letare ai Filipés. Mi

fasin pati lis robis tasudis, i cencenaments,
la politiche dal spieta intal sielzi la part di
cjapa, la fadie intal condividi la sorte dai
battits, dai maltratéts, la insensibilitat par
chei che a volaressin diliberasi di cjamis

insopuartabilis, magari imponudis in

non dal Vanzeli. E di cuintri tante bardele
dai sorestants e il mutisim de base, la
dicotomie, passade dal Concili, tra glesie
che e insegne e glesie che e impare. Par me,
e cussi par tancj che a levin datir dai lavors
dal Concili, il ribaltament dai schemis
preparatoris de costituzion conciliar su la
glesie (in prin plan al sta il popul di Diu,

e dugcj chei altris, tacant des jerarchiis
eclesiastichis, a son a so servizi) al screave
une vere rivoluzion, justament no semplic,
intal mat di pensé e vivi la glesie di JestL.

Al jere il spirt dal discors de mont: Beats
voaltris puars - Vuai a voaltris siors. Beats -
fortunats, cemat che lu tradusin no6 furlans:
fortunats i disgraciats. Une glesie che no
fevele di puars, ma e devente puare: di
onors, vantags, bens. Glesie libare e svelte su
lis viis de storie.

Dis agns di grandis passions e sperancis, e
di tante soference, po dopo, cuant che a an
sierat lis Scuelis di Teologjie par Laics. Lis
vevin viertis intal Jugn dal 89 a Zuviel, lis
sieravin intal Jugn dal '99, a Rosacis, dula
che a vevin la 16r sede, dopo un dis agns di
grancj entusiasims e fadiis par dut il Frial,
de Cjargne e dal Cjanal dal Fier (Dimpeg,
Vile, Pontebe cun Mueg e Tarvis), ae Basse
(Rivignan insiemi cun Codroip, Tisane
insiemi cun Lignan, dopo Mortean), des
zonis impegnadis inte ricostruzion dopo

il taramot (Glemone, Sant Denél, Maian
insiemi cun Buie) ai grues centris industriai
(Manzan insiemi cu lis foraniis di Cividat,
di Sant Pieri e Nimis).

"Lis gjondis e lis sperancis, i aviliments e lis
angossis dai oms di vué, dai puars soredut
e di dugj chei che a patissin a son ancje lis
gjondis e lis sperancis, i aviliments e lis
angossis dai dissepui di Crist" (Gaudium et
Spes 1). E ancje dai miei cincuante agns di
predi. Chestis peraulis introdutivis dal ultin
document conciliar (La costituzion pastoral
su la Glesie intal mont contemporani) a
restin il viatic che mi ten inmo st pal troi,
aromai lunc, par rivé ae Tiere de Promesse.

CATAPAN DIGNANO

LA STORIE DE COMUNITAT
SCUVIERTE TAI LIBRIS
DE PLEF DI DIGNAN

I passat che al & memorie, intune ricercje e studi di Enrica Capitanio e Nicole Dao sul
Rodul vieri, i 4 Catapans di Dignan e il Catapan di Sant Micjél di Vidulis, jenfri Ete di
Mieg e Ete Moderne. Un libri di 533 pagjinis dula che lis dos ricercjadoris a pandin il

risultat dal I6r lavdr che al é stdt une vore specialistic e impuartant sedi pe leture e

regjestazion dai tescj sedi pal I6r studi. Ae presentazion dal volum, che e je stade fate
tal més di Mai dal 2012 te sale dal municipi di Dignan, a an partecipdt come relatdrs
il prof. Reinhard Hartel de Universitdt di Graz e il prof. Cesare Scalon de Universitdt

di Udin.

PRE ROMANO MICHELOTTI

O puarti il gno saltt a non de

volum che usgnot al ven presentat. Nol ¢
gno compit fevela dai Catapans di Dignan

palc personis espertis in materie di grande

jo o varai il plasé di scolté subit.

La Associazion che usgnot o rapresenti, e
je presinte cu lis sOs ativitats di 40 agns e
passe. E je ative tal cjamp cultural furlan
dedicant atenzion in mat particolar ae
dimension eclesial. A nivel religjos o

vivi seont il principi de incarnazion che al
¢ un pilastri fondamental dal nestri jessi

si imparave a dutrine).

Associazion Glesie Furlane, editor dal

e Vidulis, ni dal studi fat in merit. A son sul

competence che a savaran spiegé e che ancje

considerin impuartant, o disares essenziél,

cristians (un dai principai misteris de fede,

1

Te Letare a Diognét, autdr gréc anonim de
metat dal IT secul si lei: “T cristians no si
diferenziin di chei altris oms ni pal pais, ni b LS
pe lenghe, ni pal vistit. No son a st4 in citats Niicole Do
161, no doprin dialets stranis, il 16r mfit di
vivi nol a nuie di particolar. Lor a vivin tes
citats greghis o forestis, seont il destin che i
a tocjat a ognidun; si adatin a lis usancis dal
puest par cont di vistisi, di mangji e di mat
di vivi... (tal cjap 5)

Chest nus domande ancje a nd vué, sul
plan esistenzial, di incultura il vanzeli culi e
cumo e di da ae fede il savor de nestre tiere,

Tesaurs che la fede, la sensibilitt, la passion ~ dome par zel6s specialiscj di biblioteche e

e i sacrificis dai antenéts a an produstt e nus  di archivi, ma al podeés cjapaju in man ancje

an consegnét in custodie. Di biel principi un public plui larc di curids, apassionats,

0 ai pensit ai splendits altars di len de e ancje mancul esperts, golos pero di

vecje Pléf ridusits in cundizions di * svicinasi ae proprie storie, al propri

fa dil e tun deteriorament seguitif, e passat e capi di plui il presint.

ot ,ﬂtt,l’:r[\]{?]ﬂﬂcﬁﬁ[:ggﬁmn cumo, par fortune, in restaur. Tal 2004 ' Come prin intervent o vin fat fotografa
0 ai vt pes mans il Rottolo antico, i { ducj i documents de man savinte

4 Catapans di Dignan e il Catapan di Alessandro Pesaro, salvant

di Sant Micjél di Vidulis, e trasferint i dats su supuart

ducj conservats tal archivi de informatic. Stant che i volums

parochie di Dignan, o ai pensat a jerin (no sai se a son ancjemo

che al sareés stat biel e interessant fa parceé che no soi plui aministrador

de nestre vite, dal nestri cil, de nestre int, di : cognossi a un public plui grant lis parochial) conservats tun puest
102 ché porzion di umanitat che si cjate in Fritil. risultivis dula che si pues auri . "l“‘ siglir ma une vore stret e scomut 103
Di chi l'impegn di fa propriis lis formis lis notiziis storichis di cheste par garanti un bon lavor fotografic,

di vite, il sinti, la sensibilitat, la culture, comunitat. No si po pensé che al
la lenghe, la storie, la musiche, il cjant cu di di vué chescj tesaurs a restin
la s6 dolcece contemplative e spiritudl, lis —om platéts e a sedin ogjet di studi
tradizions e in dut chest meti, cul nestri stil =
di vite, il levan dal vanzeli, il sl de fede in . N, s

Crist. E la fede e devente, cussi, incjarnade

o vevi puartt i libris te mé
canoniche dula che Pesaro al
a podiit realiza in maniere

ep aujed ~ z10g Jequadip |

e no reste dome espression astrate, biele
peraule ma forsit poc vivude. Se in dut il
mont si vives cheste incjarnazion, alore
si salvares e si rispietares pardabon la
catolicitat o, cun peraule plui
facile di capi, la universalitat
de buine gnove dal vanzeli. oy
Angje la storie e je part
fondamentél di cognossi

par vivi il vanzeli. “Al ¢ il
presint dal passat che al

¢ memorie”: La nestre
Associazion, di simpri,

e procure, datr des sos
pussibilitats, di svilup4 ancje la
ricercje storiche local parce che la
storie e je la vite dal om, la
vite di ognidun di no,
la vite des nestris
comunitats, e je la
nestre memorie.

Par esempli, I'ultin
libri che o vin publicit I'an passat al &€ un
splendit studi cun analisi dute inovative
e impuartante dai mosaics di Aquilee: “Il

b

Pastore ad Aquileia” di Gabriele Pelizzari de
Statél di Milan, libri di lei.
Al ¢ clar che si scuen cognossi la grande
storie, ma se e mancje la pigule storie, la
nestre storie, ancje la storie e devente
alc di lontan e spes materie poc o
nuie gjoldude, pluitost stufadice
e mél sopuartade dai students.
Ve alore la dibisugne di publica
lis risultivis che a son la nestre
storie. Parce che se o volin
svicinasi ae storie dai nestris pais, o
vin di 14 soredut tai archivis parochiai,
passa lis pagjinis dai Catapans, la
che si a la fortune di véju ancjemo
conservats. E jo o soi convint che se o
cognossin il nestri passét, o vuadagnin
ancje in dignitét e cressite spirituél. E ai
Furlans ur covente tant che mai.
Cuant che tal 2001 il vescul mi a dat
l'incaric di Aministrador parochial
di Dignan e Vidulis o ai procurat di
svicindmi a cheste gnove realtat cirint di
cognossi e di vuarda ancje i patrimonis
storics e artistics di cheste comunitat.

otimal il so compit. Po dopo il studi dal
materiél e la regjestazion e je stade afidade
aes dot.is Enrica Capitanio e Nicole Dao che
cumo nus presentaran lalor ricercje, analisi
e scuviertis e che no o ringraciin di ctir.

Mi auguri che lis autoritats eclesiastichis

diocesanis a sedin entusiastis di chescj
lavors e di chestis publicazions, e a veglin
cun scrupul chei predis che ogjets preseats
e di valor artistic o volums di chest gjenar
ju vendin par tird dongje cualchi palanche,
o ju butin perce che a son vecjos e fruiats, o

—— = ——

ju lassin deperi in lics malsans, o ju tegnin
incustodits e a la puartade di dugj riscjant
robariis e dams ireparabii di ogni gjenar.

A ducj l'auguri di une sane curiositat e di
une buine leture.

Enrica Capitanio, Nicole Dao
| CATAPAN DELLA PIEVE DI DIGNANO

"Catapans” di Dignan a son manuscrits
I dal archivi de parochie, scrits fra il 1720
e il 1729 dal plevan di ché volte, Valantin
Petrei. Lui, erudit e cultdr des robis antighis,
filosof e teolic, al a scrit intai stes agns
une racuelte documentarie de stesse sorte,
che e rivuarde il so pais di nassite, Cjavali.
Ben cognosstits dai studids, che a an aurit
cetant, fin dal secul XIX, di chest volum, i
"Catapans” a vegnin publicits pe prime volte
in mut sistematic e rigoros, datir di un lavor
pazient di confront, di sintesi e di verifiche
des fonts.
Il contigniit al & cetant svariat: testaments,
contrats di plui sortis, confinazions di
terens, verbai di elezion di cualchi plevan,
ats processudi e altris documents su la
storie de pléf e des vilis che in ché volte le
componevin e che ancjemo vué a son dats

adun intal stes comun aministratif: Dignan,
Bunzic, Cjarpat e Vidulis che ur van zontats
Cots e Vilote, che no son plui. Di interes
straordenari un calendari liturgjic par dutis
lis glesiis, voltt intal 1720 dal stes Petrei e
ratificat dai cjafs di famee di dutis lis vilis;

a son ricuardadis donazions di aurs, zoiis,
tiesstits e furniments sacris; si fissin statfits
e regolaments des confraternitis; si fas
memorie di ampliaments e ricostruzions di
glesiis e altars. I documents a son centenars
e a cuvierzin un arc cronologjic tant lunc,
che al va dal secul IX al 1729 (a ben che chei
di prime dal secul XII a sedin di calcola no
autentics) e a costituissin une font cence par
pe storie socidl e religjose, pai antroponims
e pe toponomastiche, pes formis dal paisag
agrari, pai aspiets storics artistics.

HOSANNA

HOSANNA: UN IMPREST LITURGJIC

A JUTORI DES ESIGJENCIS
PASTORALS

O sin contents di podé buri fir la seconde edizion di chest librut

che al ripuarte espressions liturgjichis-musicdls gjavadis de rude tradizion furlane.

0 sin contents di metilu tes mans di cui che al stime tant la preiere,
fin a vistile des espressions plui santis, creis e inconfondibilis che la anime
di un popul e dispon. O sin contents che lu doprin ducj chei che a continuin
a crodi che la Sante Liturgjie e je lis Pentecostis de Glesie e — duncje — il prin
e plui indispensabil test di catechisim che une Comunitdt Cristiane e a.
0 sin contents che chest imprest liturgjic lu vedi fat bon ancje I'Ufici Diocesan
pe Liturgjie che al d fate so cheste preocupazion e sensibilitdt.
Il dissen di Diu al a previodiit che te nestre Glesie Furlane o vessin di lauddlu
in cunvigne, jenfri Furlans, Slovens, Todescs e Talians. Al é, chest, un misteri
di fonde de nestre Glesie, clamade a meti dacuardi diferencis cussi marcadis,
ma cence sacrificdlis e, anzit, fasintlis gjoldi dai dons che ognidun al a in propri
e de sorprese continue che si a cuant che si prove a scambidsai.

La storie de nestre tiere, cussi, no finis di ricuarddnus ce biel che al é sintTsi fis
di chel Pari che nus a pensdts un par un, cuntun amor specidl e cuntune sante,
adorabile e mai strache fantasie.

Chest al é I'implant che al sta al inizi de impostazion dal librut “Hosanna”,
che, ancje se al é destindt massime aes comunitdts di lenghe furlane,
al é stdt dat dongje cun rivuart aes comunitdts linguistichis tradiziondls dal Fridl
e al ripuarte ancje un repertori di espressions in lenghe taliane,
che a puedin std ben a seconde des esigjencis pastordls.

Glesie Furlane

savin che il nestri Signor e Salvadér

Jesti Crist al a une tonie di tancj
colérs parcé che al a cjolt par monture
la Glesie dade dongje di tancj popui»
(CROMAZI DI AQUILEE, Discors XX1V, 3).
La esperience straordenarie dal Moviment
liturgjic dal secul XX, colmade te Riforme
de liturgjie romane dal Concili Vatican II, e
a mett in 1as che la fede no pues sti cence
de espression ritual. Anzit, il rit no dome
al devente espression de fede, ma inant di
dut al é esperience, forme, scune e risultive
di fede. O che la fede e je celebrade, o ben
no je. Lis siencis umanis - e la storie de
culture des comunitéts dal Fridl lu pant
clar - a palesin cheste vocazion natural dal
om a incuintra il misteri de salvece di Diu
te dimension ritual, dula che ce che al &
sot i nestris voi e ce che al cole sot i nestris
puars sens al ¢ spieli di realtats plui grandis
e inefabilis. E cussi mangja e bevi, cjamina
e polsa, feveld e tasé, vistisi e distapona,
zund e vegla a deventin simbui, ven a stai
leams profonts, rei e no pustigs, dal regal
di gracie dal Signor, che al a spartide la vite
cui oms e in Crist si € fat om e al ¢ muart
e resurit par che no o passassin de muart
ae vite. In dut chest ztic di clér e di sctir, di
uman e di divin, il cjant al a un puest dut
particolar. La peraule cjantade, massime te
preiere, e je une peraule alte, che e marche
une diference tra lis peraulis ordenariis e
la Peraule di Diu, tra lis cjacaris dai oms e
la sapience dal Signor. Il cjant te liturgjie,
cun di plui, nol esist cence un riferiment ae
azion che si celebre e cence une coralitat.
Il cjant liturgjic al € cjant a servizi de
celebrazion, dai misteris celebrats e de
fede di chei che a crodin, e tal timp istes al
domande ché armonie des vos dula che duc;j
a son metlts a part de stesse esperience.
Ma angje la lenghe te liturgjie no je un fat
secondari. La lenghe no je dome un imprest
par trasmeti il pinsir, ma e je esperience,
presince, simbul, cuarp e relazion; te lenghe
no contin dome i significats, ma ancje lis
formis, i sunors e i acents. La liturgjie stesse

no je il teren dai concets, ma de relazion
cun chel Altri che si fas presint tal rit: par
cheste reson la marilenghe, puartantsi dadr
une sdrume di leams spiritudi e cu la culture
native, e jude a jentra tal cjamp dal simbolic
plui che no une lenghe imparade o doprade
a nivel uficial. La lenghe te celebrazion e je
ancjemo di plui une azion, o ben e je une
azion te azion, la che la peraule e ricéf il
podé di evocia e invocd, conta e professa,
pred e cjanta. Il librut che o vin in man al ¢
un imprest par prea te comunitat cristiane
cence rinunzia a jessi se stes, o — piés cun
piés — refuda ce che si e. I cjants a son

pe plui part inte lenghe furlane, cence
dismentea un biel mac di composizions

par latin, sloven, todesc e talian, i cjants

de tradizion e i cjants gnafs dadr des
dibisugnis de liturgjie. Cetancj a vegnin

de tradizion patriarcjine o a mantegnin

une ande popolar, ma soredut a nassin pe
liturgjie e par ducj i siei moments, si prestin
al cjant de assemblee e a rivochin la peraule
bibliche. Il libri al presente prin di dut la vite
sacramental dai cristians, scomencant dai
grancj sacraments che a “fasin” il cristian
(Batisim, Cresime e Eucaristie) e di chei che
lu ricrein, lu sostentin e lu metin a servizi
dai fradis (Pinitince, Unzion dai malats,
Matrimoni e Ordin). Siva indenant cul an
liturgjic, val a di cul misteri di Crist celebrat
tal cercli dal an: per anni circulum, datir un
biel mit di di de tradizion antighe. I cjants
contemplatifs dal Avent, I'incjant dol¢ e
nudrit di teologjie dai cjants di Nadal, lis
invocazions sperancosis de Cuaresime, il
repertori incorat ma mai vaiot dai dis de
Passion, i scriui gaudios ma mai slavréts de
gjonde di Pasche: cul cjant e cu la musiche,
il misteri de nestre redenzie si pant te
memorie di ce che al ¢ stat e te invocazion
di ce che al a di vigni in nd e par no, seont
la mior sapience liturgjiche. No mancjin

i cjants pes celebrazions dal santoral,
scomengant di chei pe Madone, che no

son dome cjants di afiet viers la Mari dal
Signor, ma cjants che a contemplin la part

fondamentél che la fie di Sion e a vt tal
progjet di Diu. E cun jé i sants, dai martars
de nestre tiere fintremai ai testemonis
florits in ogni timp e sot di ogni cil. Un
puest impuartant ur spiete ai cjants che cun
1or o disin il nestri mandi ai fradis tal 16r
ultin viag, un mandi plen di lanctr e dut
cés incolm di fede te Pasche di Crist e dai
cristians. Une cure special e ven dade a dos
perlis platadis, ma no pierdudis, tal cjamp
de nestre tradizion: prin di dut il Missus de
novene di Nadal, chel moment di polse dula
che o clamin Chel che simpri al ven, biel
che o fasin memorie de s6 prime vignude
te nestre cjar; e ancjemo, tai cincuante dis
di Pasche, lis rogazions, che nus invidin a
cjamind e prea datir de cros par cjamps,
préts e trois, vivint la comunion cui sants

e fra cil e tiere. E no si puedin dismentea

i salms, la preiere di Israél e de Glesie, di
Crist e di Marie, lis espressions di marum

e di sperance, di pintiment e di agrét che la
nestre int e a simpri doprét cun traspuart
ancje cuant che no capive il sens. Al va dit
che il test furlan al ven vistit cu lis melodiis
de nestre tradizion oral che a an compagnat
ijespui o altris moments e che ancjemo
cumo a son mantignats in cualchi ltic. Se

une cierte devozion e je lade a parési in
formulis dulinciosis ma puaris de fuarce dal
lengag biblic che al partis de tiere e al va st
fin tal cil, la preiere dai salms e je di simpri
une liis antighe sui frugons de vite di ogni
di par impara a leile cui voi di Diu. Par un
dissen misterids e mirabil dal Creador, chest
blec di tiere, in gracie de Glesie patriarcjal
di Aquilee, e je deventade ltic di incuintri

e di scambi fra popui e culturis. O podin
pardabon di, cul nestri sant pari Cromazi,
che la tonie di Crist di tancj colors, la Glesie
dade dongje di tancj popui, le viodin e le
vivin chi di n6. O podin dineé o mortifica
chest fat dome par ignorance e presunzion.
O podin félu deventé segnél benedet de
gracie dal Salvador e strade par incjarna il
Vanzeli se si slargjin fin tai ultins confins
de tiere, ma partint de nestre cjase, de
nestre tiere, dal nestri mont. E, in chest, la
liturgjie e je mestre, parce che, se e je vere
che la Glesie e je “universal’, la dimension
dai fradis che si dan dongje par celebri e je
“local”. Tun lic, tun timp e cuntune muse,
par cjapa la fuarce di vierzisi a di ogni om.

*Diretor dal Ufici Diocesan pe Liturgjie —
Arcidiocesi di Udin

Glesie Furlane

Glesie Furlane,
Udin, 2012
632 pagjinis

ORESTE ROSSO MUSICIST
E COMPOSITOR FURLAN

La mi6r maniere par onord la s6 opare e par onord la memorie dal artist
e je ché di publicd te “Opera omnia” dutis lis s6s composizions. Glesie Furlane
e vill puartd indenant il progjet in une golaine a pueste.

e

PRE ROMANO MICHELOTTI

re Oreste Rosso, musicist furlan
P innomenat e di alt nivel, (Martigna
16.04.1911 - Udin 09.02.2001) al & stat un
dai musiciscj plui produtifs e ecletics dal
secul passat. Il stil rampit, semplig, dolg,
spontani al va daurman al ctr di cui la s6
musiche le sune e di cui che le scolte. Di
bon furlan, par vie dal so caratar sudizionos
e umil, nol a mai cir@t notorietat, cussi in
vite i son mancjats i ricognossiments che al
varés meretét. Alore nus é pariit impuartant
e doviit onora chest fi innomenat de tiere
furlane, preseat artist e bon esponent de
culture dal Fritl dal secul XX, recuperant
e valorizant la sb opare di musicist e
compositdr, prime che il timp al scuindi e al
dismentei.
Intai luncs agns de s6 vite al & compontit
une vore musiche vierzint i brags a varis
setdrs dal cjant. Lis primis composizions a
son di assegna za ae s zoventt, cuant che
al jere student, ancjemo zovin seminarist, e
al ¢ 1at indevant cence mold mai fin ai ultins
dis di vite.
Preziose e largje, duncje, e je stade la s
opare e impuartant il so contribtt cultural.
Si che duncje la Glesie furlane e dut il Fritl

si sintin debitors viers di chest predi e
musicist.

Il mtit mior par salvé la s opare e par onora
la memorie dal artist e je ché di publica la
Opera omnia, dutis lis s6s composizions.
Par rivé a chest fin, p6c dopo de s6

muart, tant che prin impegn che GLESIE
FURLANE, judade dal Grop coral VOS DI
VILEGNOVE, propit inte pore di viodi che
la largje opare musicél dal mestri e finis
dispierdude intes parochiis o intes mans di
cualchi apassionat privét e par disgracie, cul
passa dai agns, forsit ancje dal dut pierdude,
si € cjapade su la cjame di invi4 une racuelte
minude e paziente di dut il so material
musical, catalogantlu e fasint la riproduzion
fotostatiche. Un impegn che al & costat agns.
Inte ricercje al reste cun cualchi vueit il
cjapitul dai cjants par fruts che pre Oreste
al veve compontit in ocasion dai Festivai

de cjangon par fruts “Il Gri di aur” di sant
Zuan dal Nadison (fin agns '60 dal sec.
passat) e “Festival dai gris” di Felet (prins
agns '70, dal sec. Passat).

Dopo de racuelte, si & scomengit a copié il
materidl su supuart digjital. Lavor che al va
ancjemo indevant.

Jessint impuartante, cemiit che si diseve, la
produzion musical, si previot la publicazion,
intune golaine destinade ad hoc, cuntune
grafiche specidl, di cuaders dividits par
argoment (Messis par latin, par furlan, par
talian, Cjants pe liturgjie, Cjants marians,
Cjants nadalins, Motets, Cjants popolars,
Cjants par fruts e v.i. ...). Dut si previot che
al vignara fat intal zir di cualchi an.

Intal prin fassicul e je previodude ancje
une grande introduzion che e presenti la
tigure dal autor, il studi e la analisi des sds
composizions e dai siei stilemis.

Volint dai a chest progjet un caratar cultural
e sientific, si zovarin ancje dal supuart di
competence, esperience e di cognossince in
cheste materie de USCI (Union Societats
Corals dal Fritl).

Ducj i dissens a son di Gianni Di Lena

IDENTITAT E UNIVERSALITAT
INTE BIBIE

0 proponin un contribilt, jessiit a pontadis ancje sul mensil “La Patrie dal Fridl”,
dal neurolic furlan Franc Fari de Universitdt dal Friiil che al analize il Libri dai libris.

FRANC FARI

concets di “identitat” e di “universalitat”
I a son une vore impuartants par un
popul e une culture come ché furlane che si
confrontin cu la cuistion de globalizazion e
cu la pussibilitat une vore concrete di spari.
O crot che di simpri, dugj i popui a vedin
vivit intune cundizion di ecuilibri une
vore instabil tra il desideri di “identitat” e la
pression de “universalitat”

Fra lis tantis iniziativis e lis riflessions
pussibilis su cheste cuistion une strade e

je ché di studia cemt che storichementri

a son nassts e si son disvilupéts i concets
di “identitat” e “universalitat” inte storie in
gjeneral e inte Bibie in particolar.

O fevelin de Bibie, no dome parce che e je
stade inmaneade la iniziative di une leture
a vOs alte di dute la Bibie par furlan, ma
parce che la Bibie e je stade un riferiment
pe culture furlane. Par centenars di agns i
predis a an spiegat e interpretat la Bibie ai
furlans. E par centenars di agns i nestris
vons a an vit personags, situazions,
proverbis e parabulis de Bibie intai 16r
pinsirs e sui 10r lavris.

In chest sens si pues ben di che il popul

furlan al & stat une des tantis variazions
culturals dal popul judaic.

1. CUALIS SONO LIS CARATERISTICHIS
IDENTITARIS DI UN POPUL?

Tancj dai discors che o fasarai a corin sul
fil de metafore. A coventin par disvilupa
cualchi idee e par resoni. No an la pretese
de perfezion.

Une volte fate cheste precisazion, o podin
di che un popul si identifiche prin di dut
cu la s0 lenghe, e daspo cuntun insiemi di
tradizions, muts di vivi, cuntune storie e a
la fin cuntun teritori gjeografic, che al pues
esisti o al pues jessi dome ricuardat. Che si

pensi, par esempli, a la diaspore furlane ator

pal mont. O ben, a la diaspore ebraiche.

O ai bielza cirtit di spiega la impuartance di
une lenghe inte formazion di un popul intal
gno libri “II cjaf dai furlans”. Une lenghe

je un strument di partecipazion jenfri un
popul e un strument di separazion, sei
cultural sei biologjic, fra i popui. E je come
il sanc che al unifiche un cuarp di une
persone e lu divit di chés altris.

Al somee che e esisti une fuarce biologjiche

che e sburte a la formazion di tancj popui e
di tantis lenghis. Intune situazion natural,
come par esempli la vite des popolazions
inte selve amazoniche, si a viodit che une
lenghe e a bisugne di un popul cun 2.000-
4.000 personis che le fevelin. Parsore des
4.000 personis si pues bielza scomen¢é a
fevela di “globalizazion”

In plui di une lenghe, ogni popul al a lis sos
tradizions. Cemiit mangja, cemat vistisi,
maridasi, nassi e murl. Cemt vivi insiemi,
cemiit judési, scombatisi. In plui, ogni popul
al a lis sOs storiis, la religjon, lis fiestis, i
cjants e i bai. Ancje lis tradizions a unifichin
un popul e lu dividin di chei altris.

A nivel storic, mi somee che la prime
realizazion di un mit di vivi universalistic
e sedi stade cul imperi dai Persians. Prime
dai Persians, i Assirs Babilonés a vevin fat
st imperis che si fondavin su la distruzion
di chei altris reams e su la deportazion des
élites vintis. Che si ricuardi par esempli ce
che al & fat Nabucodonosor intal 598 prime
di Crist. Daspo vé cjapét Jerusalem, al a
trasferit in Babilonie plui di 4.000 fameis,
la élite judaiche artesanal, aristocratiche e
sacerdotal.

Cir (559-530 p.C.), il grant Re dai Rés,
intal 539 p.C. al a realizat il prin imperi
universalistic indula che ducj i popui a
podevin continua a vé lis 16r formis di
guvier, lis 16r tradizions, lis 16r religjons.
Adiriture, al a diliberat ducj i depuartats in
Babilonie: par cheste reson, i ebreus lu an
considerat come il Messie di JHWH (Isaie
45,1). Si tratave di un imperi sterminat che
al unive la Anatolie, la Palestine, la Sirie,

la Assirie e Babilonie, la Medie, la Persie e
dutis chés altris regjons fin ae Indie.

Dari I (521-486 p.C.) al a organizat ancjemo
mior l'imperi. Al & fat mioraments intes
citats e soredut al a fat st gnovis stradis. Al
a disvilupat un sisteme postél eficient. Al

a inventét un sisteme unifict di paiament

cun bégs di arint dal pés precis e garantit.
L'aramaic e je deventade la lenghe francje
dal imperi. Si podeve 14 de Palestine fin in
Indie cence problemis, parce che lis stradis
a jerin siguris, si dopravin i stes bégs e si
tevelave la stesse lenghe. Si tratave di un
vér "el dorado” pai trafics economics e pe
difusion des culturis e dai pinsirs filosofics
e religjos.

Cemt isal stat pussibil dut chest
cambiament? Plui di cualchidun al pense
che la ideologjie religjose dai Rés persians e
sedi stade une vore impuartante. Ducj i Rés
persians, de famee dai Achemenidis,

a jerin zoroastrians. Par Zarathustra al
esisteve dome un Diu bon (Ahura Mazda)
che al scombateve pal ben. Ahura Mazda
si incjarnave intal om che al faseve il ben.
Ven a stai, che nol ruvinave la nature, che
nol copave lis bestiis a stupit vie e che al
sostignive i puars e i debii. L'om persian, e
prin di dut il Re dai Rés, al veve di jessi de
bande di Diu midiant de purece dal pinsir
(cu la preiere e la contemplazion mistiche),
cu la purece de peraule (midiant de onestét
e de veretét) e cu la purece de azions che a
trasformavin il mont in ben.

A chest proposit Dari al a lassét scrit: "O

ai cjatat il mél e o ai fat di dut par fa il ben,
indula che la int si copave jo, in gracie di
Ahura Mazda, o ai fat in mt che no si copi
plui. O ai fat in mat che cui che al veve

il podé nol continuas a roba e a fa pati i
puars".

Tal 336 p.C., a la etat di 20 agns, Alessandri,
daspo jessi stat proclamat Re dai Macedons
(Basileus Makedonon) al partis cuntun
esercit di 30.000 soldats e 4.500 cavalirs par
scombati i persians. In dis agns di vueris al
concuiste la Anatolie, la Palestine, 'Egjit,

la Assirie, Babilonie, la Persie e dutis chés
altris satrapiis fin che al & rivat in Indie.
Dasp0 vé passit 1'Indi al a cirtt di riva al
Gangje ma i siei soldats si son stuféts di

scombati e no an volat plui la indenant.

Tal 324 p. di C. al ¢ tornat a Suse, indula
che al a riorganizat l'esercit e insiemi ai
tancj aristocratics macedons al a sposat
principessis persianis (Alessandri al a sposat
la fie di Artasers III e la fie di Dari III). Dut
chest al da ltic a un grant malsta de bande
dai macedons e ae fin, intal 323 p. di C.,
Alessandri al miir daspo un licof, forsit
invelenat.

L'imperi di Alessandri al ven dividit tra i
siei gjenerai, ma la idee di une difusion in
dut il mont cognosstit de culture e de lenghe
greghe si ¢ bielza realizade. In dutis lis citats
si formin liceus, indula che i zovins a fasin
gjinastiche e a studiin filosofie e leterature.
Dapardut si fasin st teatris e si rapresentin
lis comedis e lis tragjediis greghis.
Alessandri al somee che nol fos plui di tant
interessat ae cuistion universalistiche. A
man a man che al leve indenant concuistant
gnovis tieris, i soldats grécs e macedons

a deventavin simpri plui vecjos e stufs di
scombati. Duncje, al a scugntt prime dopra

mercenaris e ae fin fa jentra intes falangjis
macedonis zovins persians. A chel pont, la
assemblee dai vuerirs che i garantive di jessi
Re no jere plui ché dai macedons ma e jere
plui universal.

Dungcje Alessandri nol jere plui dome

re dai Macedons, hegemon dai Grécs o
sucessOr dai Achemenidis ma si jere bielza
autoproclamat: "fi di Zeus" (come Dionis) e
"Theos Aniketos": Diu Invincibil!

La Bibie je une racuelte di libris une vore
stratificats. Di fat, in tancj libris de Bibie

si cjatin tocs scrits di personis diferentis

in moments diferents. Che si pensi par
esempli al libri di Isaie, scrit di tré profetis
diferents: il Proto-Isaie (1-39) dal VIII secul
p.C., il Deutero-Isaie (40-55), dal periodi

di deportazion in Babilonie e il Tier¢ Isaie
(56-66), scrit daspo la liberazion. Dungje,
jenfri i libris de Bibie o cjatin une vore di
tensions identitariis, di separazion dal popul
di Israél di chei altris popui, e tensions
universalistichis. Viodin prime di dut lis
tensions "identitariis" o di "separazion".

Mi somee che la idee identitarie plui

fuarte e sedi ché di vé pensat che il popul

di Israél al ves viit un rapuart special cul
Diu unic JHWH. Cheste e je une idee une
vore arcaiche, che si cjate in cuasi ducj i
popui dal mont, che a crodin di jessi intun
rapuart particolar cul centri di significat dal

univiers.

Ma a diference di tancj altris popui, cheste
idee di un rapuart special cun Diu e je
ancjemo une vore vive intal judaisim dal di
di vué.

In particolar, Neemie (V secul p.C.) e Esdre
(398 p.C.) a an puartat indenant la idee

che la leg di Israél, scrite inte Torah, e fos il
contrat che al leave par simpri Diu cul so
popul. Inte Torah, dongje de storie di une
liberazion de sclavitat in Egjit, si cjatin libris
indula che si stabilis cemiit che al a di vivi il
popul di Israél. A son legs che a stabilissin
la sacralitat e la profanitat des situazions di
vite, dai animéi e des robis. Di consecuence,
a stabilissin cemit conserva la purece e
cemiit gjava vie lis impuritats. Cjalant
chestis regulis cui voi di vué a somein il
risultat di un pinsir psicomagjic, cuntune
vore di carateristichis nevrotichis.

A nivel pratic, Neemie e Esdre a an
scombat(t une vore par tigni separade

la identitat ebraiche di chei altris popui.

A an cirdt di ricostrui la storie di Israél

metint dongje i libris de Bibie, cuntune
struturazion che e podeve 14 avonde ben
cu la 16r ideologjie. A an cirtt di proibi il
matrimoni tra ebreus e no ebreus. A an
sostigntit une linie di pinsir indula che ni
la monarchie davidiche ni il templi a jerin
centrai, ma dome la adesion ae le¢ (Torah)
ejereil

fondament dal popul di Israél. Une le¢ che
midiant des normis di puritat e garantive la
separazion dal popul di Israél di dute ché
altre int.

Lis lor ideis identitariis a son stadis cjapadis
st dal judaisim daspo la distruzion dal
secont Templi (70 d.C.), indula che no
esisteve plui ni la monarchie davidiche

ni il Templi. Duncje, ae aristocrazie regal
e sacerdotal a subentravin i rabins; ven a
stai mestris di orientament farisaic, che a
continuavin a fevela I'ebraic e l'aramaic e
che a an continuat a insegna cemt vivi a
la Itis de leg di Israél (cemit mantigni la
puritat tal mangj, intal pre, tal maridasi,
nassi e muri).

Inte Bibie o cjatin ancje tancj aspiets che

jo o clami universalistics. Ven a stai di
colegament, colaborazion, scambi culturél e
religjos cun altris popui e altris culturis.

La redazion de Bibie ebraiche e je stade fate
daspo la esperience di liberazion de sclavitit
in Babilonie de bande di Cir (539 p.C.). Tant
e je vere che, come che o ai dite, il Re dai
Rés al ¢ stat considerat il Messie di JHWH.
Duncje une figure par simpri
paradigmatiche di Re che al dilibere un
popul.

La esperience di liberazion dai babilonés e
je stade probabilmentri cjapade a riferiment
inte redazion dal libri dal Pentateuc. La
origjin di Israél e ven colegade cuntune
esperience di liberazion dal Egjit. Ma di
cheste liberazion (tor dal 1300 p.C.) no si a
nissune documentazion storiche. Il leader

e fondador dal ebraisim, Moises, se al &

mai esistiit, al somee jessi stat un princip
egjizian. E forsit il prin nucli storic dal
popul scjampat dal Egjit al jere un grup di
egjizians monoteistics che a scjampavin vie
daspo la muart dal 16r faraon Akhenaton
(1360-1335 p.C.).

A nivel religj6s mi somee che a sedin

stadis tantis lis influencis che il popul di
Israél al a tirat st di altris popui e che si
puedin cjaté inte Bibie. Come che o ai dite,
une des primis formis di monoteisim si a
disvilupade in Egjit de bande dal faraon,
considerat eretic, Akhenaton. Al ¢ une

vore dificil pensa che il monoteisim cuasi
contemporani di Moises nol sedi colegét
cun chel di Akhenaton.

Dal VIII secul prime di Crist fin ae
deportazion in Babilonie, JHWH al & il Diu
principal di Israél ma al somee che nol fos
di bessol, a 'nd jere tangj altris dius.

Il monoteisim al somee rinfuarcisi daspo

il contat cul zoroastrisim. No dome, ma
JHWH al cjape su tantis carateristichis di
Ahura Mazda, nol ¢ plui teribil ma al & bon,
al vtil che i oms a realizin la justizie, al pense

ae vedue e al puar. Par no fevela dai libris
apocrifs dal Vecjo Testament, come i libris
di Enoch, che mi somein une vore colegits
cu la teologjie zoroastriane.

Angje la elenizazion, che e je vignude daspo
lis concuistis di Alessandri il Grant, e a
puartét dentri l'ebraisim tantis ideis che

o consideri universalistichis. Par esempli,

a Alessandrie di Egjit e je stade scrite o
voltade par gréc la Bibie (cognossude come
Bibie dai Setante). Une Bibie che e je stade
une vore doprade dai cristians e sconfessade
dal judaisim rabinic. Dos personalitats
ebraichis une vore impuartantis dal

prin secul a son Josef Flavi e Filon di
Alessandrie, doi ebreus elenizats che a an
scrit par gréc oparis impuartantis di storie e
filosofie.

Il Jesti che o cognossin dai vanzelis

al mostre une vore di aspiets che lu
"identifichin" come un mestri spiritual dal
popul di Israél:

1) Jesu al & un non ebraic (Jeoshua —>
JHWH JASA).

2) Al € nassiit intune famee ebraiche

probabilmentri di dissendence davidiche el_ _
sacerdotal.
3) Al a viit une educazion religjose ebraiche,
al fevele I'aramaic ma al cognos l'ebraic. I
vanzelis nus contin che di sabide al lei la
Bibie (Isaie) inte sinagoghe, e le spieghe ae
int. 5) Al fevele dai profetis, de Leg e dal Diu di
4) Al vif in Galilee e in Judee, ancje se al Israél.

somee che al sedi lat ator (par esempli in Dongje di chescj aspiets di identitat

Egjit). ebraiche, Jest di Nazareth al presente une

serie di carateristichis "universalistichis"
che lu an puartat a scuintrasi cui dirigjents
ebraics e romans:

1) Al ¢ contrari a dutis lis regulis de Torah
che a rivuardin la puritét: "Nol é nuie che al
sta far dal om e jentrant lu pues contamina;
a son lis robis che a vegnin fiir dal om che a
puedin contaminalu” (Mc 7,15).

2) Al somee sostigni une vision teologjiche
messianiche, indula che un dissendent de
famee dal Re Davide al salvara Israél, come
che al a fat il Re dai Rés Cir e Alessandri il
"fi di Zeus".

3) Al & une vision teologjiche une vore
dongje dai libris di Enoch, che come che o
ai bielza dite a son seont me stats influengats
de teologjie mazdee e zoroastriane.

4) Al somee cognossi il mont gréc e in
particolar il teatri gréc (viot la peraule
"ipocrit", “che si compuarte come un
ator”); cualchidun al a dite che cuant che al
coventave al jere bon ancje di predicja par
gréc.

5) Al a fevelat di compassion e di amor
ancje pal nemi, concets che al somee che
no esistessin in Israél e intal medi orient
antic, ma che a jerin bielza stats predicjats
plui di 400 agns prime in Indie dal princip
Siddharta, cognossut tant che l'illuminét.

7. CONCLUSIONS

Duncje Jesu di Nazareth, come tancj

altris ebreus, al ¢ stat in ecuilibri tra une
vision "identitarie" ebraiche e une vision
"universalistiche". Il moviment ebraic che
al a cjapét vite partint di lui, ven a stai chel
che al & stat clamat cristianisim, al & viit une
propulsion cussi universalistiche che chei
altris ebreus no an voliit ricognossilu come
part dal ebraisim.

Di ché altre bande, la focalizazion su la Lec,
su lis regulis di separazion dai "vérs" ebreus
rispiet a ducj chei altris, insiemi al

studi de Bibie ebraiche e ae proibizion dai
matrimonis cui no ebreus a an puartat il
popul ebraic a sorevivi, cence Stat e cence il
Templi, par plui di 2.000 agns.

Cemlit puarté chestis riflessions inte
situazion furlane di vué? La globalizazion
rapresentade dal mt di vivi dai

americans, de imigrazion meridional e
extracomunitarie, de television taliane e par
fini de lenghe inglese e di internet nus an
puartét sul cei di un anichiliment cultural!
Cemt rispuindi a cheste situazions cussi
complicade? Nissun sa.

Forsit la strade juste e podares jessi ché di
sostigni i "valdrs identitaris” cun fuarce,
onestat e eficience politiche cultural. Prime
di dut, bisugnares cjapa st la cussience di
jessi une nazion (alc di plui di un individui),
daspo bisugnares, cence machinazions

e bassecis personalistichis o politichis,
produsi robis buinis a nivel organizatif e
cultural che a incressin ché che o ai clamat
braure furlane.

Tal stes timp, n6 no podin no vierzisi a une
vision dal mont universalistiche, cognossi
lis lenghis, dopra i struments di cognossince
e di comunicazion che il mont al a metat

a nestre disposizion. Duncje, a peraulis la
cuistion di cemdt salvé la identitat furlane e
pues somea avonde facile, ma tai fats nol e
propit cussi.

Il nestri popul al a scugniit simpri sbassa il cjaf e gloti la solite luianie che il furlan
al jere une lenghe di stale e ostarie. Parce che i nemis dal Friil a an dut 'intereés di tigninus
te ignorance: un popul ignorant al reste un popul sotan. Glesie Furlane invezit e combat
par mostra cetant grant che al & in nestri patrimoni cultural: cun costance e sapience
e je nassude une siore bibliografie e chi us presentin i ultins titui che o podés domanda
cence grandis spesis, ma cun grant vuadagn.

